
ᐊᖓᔪᖅᑲ ᓕᐅᓇ ᐊᒡᓘᒃᑲᖅ 

(ᓇᑦᑎᓕᒃ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; 

ᒐᕙᒪᒃᑯᑦ ᓯᕗᓕᖅᑎᖓᑦ ᑲᑎᒪᕕᒻᒥ 

ᑲᑎᒪᔨᕋᓛᓄᑦ ᐊᓪᓚᑦᑎ 

ᖂᔪ ᓄᓱᑦᑕᖅ 
 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᐄᐳᕈ 27, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᓯᑏᕝ ᒪᑉᓴᓚᒃ, ᐸᑎᖅ ᓇᑦᑎᖅ, 
ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ ᓯᒪᐃᓚᒃ, 
ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᒪᓪᓗᖓ ᓇᑦᑎᕐᒥᒃ ᑐᒃᓯᐊᓂᒃᑯᑦ ᒪᑐᐃᖅᓯᓂᖃᖁᓪᓗᒍ. 
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓐᓄᓴᒃᑯᑦ, ᓯᕗᓕᖅᑎ, ᐊᖓᔪᖅᑳ ᐊᒻᒪᓗ ᒪᓕᒐᓕᐅᖅᑏᑦ. ᐅᓪᓗᒥᒧᑦ 
ᑲᑎᒪᔾᔪᑎᒃᓴᓅᕐᓗᑕ. ᑲᑎᒪᔾᔪᑎᒃᓴᖅ 2. ᐊᖓᔪᖅᑳᑦ ᐅᖃᐅᓯᖏᑦ. ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 105 - 2(2): ᐊᖓᔪᖅᑳ ᕿᓚᕝᕙᖅ ᐅᐸᒃᓯᒪᖏᓐᓂᖓ ᒪᓕᒐᓕᐅᖅᕕᒻᒥ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᕕᒻᒥᒃ ᐊᖓᔪᖅᑳ 
ᕿᓚᕝᕙᖅ ᐅᓪᓗᒥ ᐅᐸᒃᓯᒪᔾᔮᖏᒻᒪᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 106 - 2(2): ᐅᓪᓗᖅ ᐃᖅᑲᐅᒪᓇᖅ ᐃᓅᒍᓐᓃᖅᓯᒪᔪᓂᒃ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ ᓂᕈᐊᖅᑎᒋᓯᒪᔭᒃᑲ. ᐅᓪᓗᖅ ᐃᖅᑲᐅᒪᓇᖅ 
ᐃᓅᒍᓐᓃᖅᓯᒪᔪᓂᒃ ᑲᓴᑕᓕᒫᒥ ᐃᓕᓴᕆᔭᐅᒪᔪᖅ ᑭᒃᑯᑐᐃᓐᓇᐃᑦ ᐋᓐᓂᖅᑐᒥᓂᕐᓂᒃ ᐅᕝᕙᓗ ᐃᓅᒍᓐᓃᖅᑐᒥᓂᕐᓂᒃ 
ᐃᖅᑲᓇᐃᔭᕐᕕᒻᒥᓂ. ᐃᐳᖢ 28 ᓇᓗᓇᐃᖅᑕᐅᓯᒪᔪᖅ ᐅᓪᓗᖓ ᐃᖅᑲᐅᒪᓇᐅᓗᓂ ᐃᓅᒍᓐᓃᖅᑐᒥᓂᕐᓂᒃ 
ᐃᓕᓴᕆᔭᐅᓯᒪᖁᓪᓗᒋᑦ ᐃᖅᑲᓇᐃᔭᖅᑏᑦ ᐃᓅᒍᓐᓃᖅᑐᒥᓃᑦ, ᐋᓐᓂᖅᑐᒥᓃᑦ ᐅᕝᕙᓘᓐᓃᑦ ᑎᒥᒥᒍᑦ 
ᐊᔪᕈᑎᑖᖅᑐᒥᓃᑦ ᐃᖅᑲᓇᐃᔭᕐᕕᒻᒥᓂ. 
 
1984-ᒥᓂᒃ, 16,000 ᐅᖓᑖᓃᑦᑐᑦ ᑲᓇᑕᒥᐅᑕᐃᑦ ᐃᓅᒍᓐᓃᖅᓯᒪᔪᑦ ᐃᖅᑲᓇᐃᔭᕐᕕᒻᒥᓂ. 2004-ᒥ, 800-ᑲᓴᐃᑦ 
ᑲᓇᑕᒥᐅᑦ ᐃᓅᒍᓐᓃᓚᐅᖅᑐᑦ ᐃᖅᑲᓇᐃᔭᕐᕕᒻᒥᓂ ᐋᓐᓂᖅᑐᑎᒃ ᐅᕝᕙᓘ ᐋᓐᓂᐊᑖᖅᓯᒪᓪᓗᑎᒃ. ᐃᖅᑲᓇᐃᔭᖅᑏᑦ 
ᐋᓐᓂᕋᐃᒻᒪᑕ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ ᓄᓇᕗᒻᒥ ᐊᒻᒪᓗ ᓄᓇᑦᓯᐊᕐᒥ ᐊᑭᓕᖅᓯᓯᒪᔪᑦ 700 
ᐅᖓᑖᓃᑦᑐᓂᒃ ᐃᖅᑲᓇᐃᔭᕈᓐᓇᐃᓪᓕᓯᒪᔪᓂᒃ ᑐᒃᓯᕋᖅᓯᒪᔪᓂᒃ. 
 
ᑭᒡᓕᓯᓂᐊᕈᑎᐅᓯᒪᔪᑦ ᑕᐸᕐᓇᒻᒪᕆᑦᑐᑦ; ᐊᑕᐅᑦᓯᒃᑯᑦ, 8 ᐳᓴᓐᑎᖏᓐᓂᒃ ᖃᑦᓰᓐᓇᕈᖅᐹᓪᓕᖅᓯᒪᔪᑦ 
ᐱᕐᓗᐊᕿᓂᐅᕙᑦᑐᑦ 2003-ᒥᓂᑦ ᐊᒻᒪᓗ 12 ᐳᓴᓐᑎᒥᒃ ᖃᑦᓰᓐᓇᕈᖅᐹᓪᓕᖅᓯᒪᔪᑦ ᐱᕐᓗᐊᕿᓂᐅᕙᑦᑐᑦ 2003-
ᒥᓂᑦ ᐊᒻᒪᓗ 12 ᐳᓴᓐᑎᒥᒃ ᖃᓰᓐᓇᕈᖅᐹᓪᓕᖅᓯᒪᓪᓗᑎᒃ ᑕᑯᓐᓇᖅᑐᒋᑦ ᐊᑦᔨᒌᖏᓐᓂᖏᑦ ᐊᕐᕌᒍᓂ ᐱᖓᓱᓂᒃ 
ᖃᑦᓯᐅᓯᒪᓂᖏᑦ. ᑕᒪᓐᓇ ᐱᔾᔪᑎᖃᓗᐊᖅᑐᖅ ᐊᒥᓱᕐᖑᕆᐊᖅᑕᐅᓯᒪᓂᖏᓐᓄᑦ ᐊᑦᑕᓇᖅᑐᒦᑦᑕᐃᓕᒪᕐᓂᒧᑦ 
ᐱᓕᕆᐊᑦ ᐊᒻᒪᓗ ᖃᐅᔨᒪᑎᑦᓯᒋᐊᕈᑏᑦ. 
 
ᐅᖃᖅᑎ, ᐃᖅᑲᓇᐃᔭᕐᕕᓐᓂ ᐋᓐᓂᕐᓂᐅᕙᒃᑐᑦ ᓄᖅᑲᖓᑎᑕᐅᒍᓐᓇᖅᑐᑦ, ᐊᒻᒪᓗ ᑲᔪᓯᒍᑎᖃᕆᐊᖃᖅᑐᒍᑦ  

ᐃᖅᑲᓇᐃᔭᕐᕕᓐᓂ ᐊᑦᑕᓇᖏᓂᖅᓴᐅᑎᑦᓯᓂᕐᒥᒃ, ᐊᒻᒪᓗ ᐃᓅᒍᓐᓃᖅᑐᖃᖃᑦᑕᕈᓐᓃᖁᓪᓗᒍ. 2004-ᒥ, ᓯᑕᒪᑦ 
ᐃᓅᒍᓐᓃᓚᐅᖅᑐᑦ ᓄᓇᕗᒻᒥ ᑮᓇᐅᔭᓕᐅᖅᑎᐅᓇᓱᐊᖅᑐᑎᒃ ᓄᓇᒥᒃ ᐊᒻᒪᓗ ᐃᖅᑲᓇᐃᔭᖅᕕᐅᔪᓂ. ᐊᑕᐅᓯᖅ 
ᐃᓅᒍᓐᓃᓚᐅᖅᑐᖅ ᐊᒥᓲᓗᐊᖅᐳᖅ ᐊᒻᒪᓗ ᐱᓕᕆᖃᑎᒌᒋᐊᖃᑦᑐᒍᑦ – ᐃᖅᑲᓇᐃᔭᖅᕕᐅᔪᑦ, ᐃᖅᑲᓇᐃᔭᖅᑏᑦ 
ᐊᒻᒪᓗ ᒐᕙᒪᒃᑯᑦ ᐊᑦᑕᓇᐃᖅᓯᒪᓂᖅᓴᐅᖁᓪᓗᒍ ᐃᖅᑲᓇᐃᔭᖅᕕᐅᔪᑦ. 
 
ᑖᒃᑯᐊ PSAC ᓄᓇᕗᒻᒥ ᑲᑎᒪᔨᖏᑦ ᐱᖃᑎᖃᑦᑐᑎᒃ ᓄᓇᕗᒻᒥ ᑲᑐᔾᔨᖃᑎᒌᖏᓐᓂᒃ ᐃᖅᑲᓇᐃᔭᖅᑏᑦ ᐊᒻᒪᓗ 
ᐃᖅᑲᓇᐃᔭᖅᑏᑦ ᐋᓐᓂᖅᑐᓄᑦ ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᓕᒫᓂᒃ ᐊᑐᖁᔨᓚᐅᖅᑐᑦ ᕿᕐᓂᖅᑕᓂᒃ 
ᐊᓐᓂᕌᓂᒃ ᖃᐅᑉᐸᑦ. ᐅᓪᓗᖅ ᐃᖅᑲᐃᒪᓂᕐᒧᑦ ᑲᑎᓂᐅᓂᐊᖅᑐᑦ ᐃᖃᓗᓐᓂ ᐃᐳᕈ 28-ᒥ ᐅᓐᓄᓴᒃᑯᑦ ᖁᓛᓂ 
ᒪᓕᒐᓕᐅᖅᕕᒻᒥ. ᐅᓪᓗᖅ ᐃᖅᑲᐅᒪᓇᖓᓂ, ᐊᐱᕆᕙᒃᑲ ᒪᓕᒐᓕᐅᖅᑎᐅᔪᑦ ᐃᖅᑲᐅᒪᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 107 - 2(2): ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᑦ ᑲᓲᑎᓂᖅᔪᐊᒃᑯᑦ 

ᑮᓇᐅᔭᖃᖅᑎᑦᑎᓂᖓᑦ ᑕᓚᕖᓴᐅᔭᒃᑯᑦ ᐋᓐᓂᐊᖅᑐᓕᕆᔾᔪᑎᒥᒃ 
 
ᐊᖓᔪᖅᑳ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᔪᖓ ᐅᖃᐅᓯᕆᒍᒪᓪᓗᒍ ᑲᓇᑕᒥ 
ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᑦ ᖃᕆᓴᐅᔭᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐃᖅᑲᓇᐃᔭᖃᑎᒌᒻᒪᑎᒃ ᐊᑐᐃᓐᓇᕈᖅᑎᑦᓯᕚᓪᓕᕈᒪᓪᓗᑎᒃ ᐋᓐᓂᐊᖃᕐᓇᖏᑦᑐᓕᕆᔾᔪᑎᓂᒃ 
ᖃᖓᑦᑕᖅᑎᑕᐅᓯᒪᔪᑎᒍᑦ ᐋᓐᓂᐊᖃᕐᓇᖏᑦᑐᓕᕆᔾᔪᑎᓄᑦ. 
 
ᖃᑐᔾᔨᓪᓗᑕ, ᐃᖅᑲᓇᐃᔭᖅᑎᒌᑐᒍᑦ ᒪᕐᕉᓐᓂᒃ ᐱᓕᕆᐊᓐᓂᒃ ᐱᒋᐊᓚᐅᖅᑐᓂ ᐃᐳᓗ 1-ᖑᑎᓪᓗᒍ. ᓯᕗᓪᓕᖅ 
ᐱᓕᕆᐊᖅ ᐊᑎᓕᒃ ᐱᔪᓐᓇᕐᓂᖅᑖᖅᑎᑦᓯᕙᓪᓕᐊᓂᖅ ᐊᒻᒪᓗ ᑐᒡᓕᐊ, ᐃᓄᐃᑦ ᐸᐃᑉᐹᓕᕆᓂᕐᒧᑦ 
ᐱᓕᕆᐊᖑᓂᖏᑦ. 
 
ᐱᔪᓐᓇᕐᓂᖅᑖᑎᑦᓯᕙᓪᓕᐊᓂᕐᒧᑦ ᐱᓕᕆᐊᖅ ᐱᓕᒻᒪᑦᓴᐃᔾᔪᑎᐅᔪᖅ ᖃᖓᑦᑕᖅᑎᑕᐅᓯᒪᔪᑎᒍᑦ 
ᐋᓐᓂᐊᖃᕐᓇᖏᑦᑐᓕᕆᔾᔪᑎᓂᒃ ᑲᒪᔨᓄᑦ, ᐃᓕᑉᐸᓪᓕᐊᒍᓐᓇᖁᓪᓗᒋᑦ ᐱᔪᓐᓇᕐᓂᖅᑖᖅᐸᓪᓕᐊᖁᓪᓗᒋᑦ 
ᐊᐅᓚᑦᓯᒍᓐᓇᕐᓗᑎᒃ ᓱᓇᒃᑯᑖᓂᒃ ᓄᓇᖏᓐᓂ. ᐱᓕᕆᐊᖅ ᐋᖅᑭᑦᓱᖅᑕᐅᓯᒪᔪᖅ ᒪᓕᑦᑕᐅᖃᑦᑕᓕᕐᓂᐊᕐᓗᓂ 
ᐅᖓᓯᑦᑐᒦᑦᑐᓄᑦ ᐊᒻᒪᓗ ᓄᓇᖃᖅᑳᖅᑐᒥᓂᕐᓄᑦ ᖃᖓᑦᑕᖅᑎᑕᐅᓯᒪᔪᑎᒍᑦ ᐋᓐᓂᐊᖃᕐᓇᖏᑦᑐᓕᕆᔾᔪᓯᓄᖅ 
ᐱᒋᐊᖅᑎᑕᐅᕙᓐᓂᐊᖅᑐᓄᑦ ᑲᓇᑕᓗᑦᑖᒥ. 
 
ᐃᓄᐃᑦ ᐸᐃᑉᐹᓕᕆᓂᕐᒧᑦ ᐱᓕᕆᐊᖑᓂᖏᑦ ᓇᓗᓇᐃᔭᐃᒍᑕᐅᓂᐊᖅᑐᑦ ᑲᔪᓯᓂᖃᑦᓯᐊᖅᓯᒪᔪᓂᒃ 
ᐋᖅᑭᐅᒪᔾᔪᑎᓂᒃ, ᐱᓕᕆᔾᔪᓯᐅᑦᓯᐊᕐᓂᖅᐹᓂᒃ, ᐊᒻᒪᓗ ᐃᓕᑦᑕᐅᓯᒪᔪᓂᒃ ᐊᑐᓕᖅᑎᑕᐅᕙᓪᓕᐊᑎᓪᓗᒋᑦ 
ᖃᖓᑦᑕᖅᑎᑕᐅᓯᒪᔪᑎᒍᑦ ᐋᓐᓂᐊᖃᕐᓇᖏᑦᑐᓕᕆᔾᔪᑎᑦ ᓄᓇᕗᒻᒥ. ᖃᐅᔨᒍᑕᐅᔪᑦ ᐊᑐᖅᑕᐅᖃᑦᑕᓕᕐᓂᐊᖅᑐᑦ 
ᐊᔾᔨᓴᐃᓐᓇᖏᓐᓂ ᓄᓇᓕᓐᓂ ᑲᓇᑕᓗᒃᑖᒥ ᐃᑲᔪᕈᑕᐅᓗᑎᒃ ᐊᑐᓕᖅᑎᑦᓯᕙᓪᓕᐊᑎᓪᓗᒋᑦ ᐊᒻᒪᓗ 
ᐱᓕᕆᔾᔪᑎᑖᖅᐸᓪᓕᐊᑎᓪᓗᒋᑦ ᖃᖓᑦᑕᖅᑎᑕᐅᓯᒪᔪᑎᒍᑦ ᐋᓐᓂᐊᖃᕐᓇᖏᑦᑐᓕᕆᔾᔪᑎᓂᒃ.  
 
ᑐᕌᒐᕆᓗᐊᖑᐊᖅᑕᖓ ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᑦ ᖃᕆᓴᐅᔭᓕᕆᓂᕐᒧᑦ ᑲᑐᔾᔨᖃᑎᒌᑦ 
ᐊᑐᓕᖅᑕᐅᕙᓪᓕᖁᔨᓪᓗᑎᒃ ᐊᑕᕙᒌᖅᑐᓂᒃ ᖃᖓᑦᑕᖅᑎᑕᐅᓯᒪᔪᑎᒍᑦ ᐋᓐᓂᐊᖃᕐᓇᖏᑦᑐᓕᕆᔾᔪᑎᓂᒃ ᐊᒻᒪᓗ 
ᐱᕈᖅᐸᓪᓕᐊᒍᓐᓇᖁᓪᓗᒋᑦ ᖃᖓᑦᑕᖅᑎᑕᐅᓯᒪᔪᑎᒍᑦ ᐋᓐᓂᐊᖃᕐᓇᖏᑦᑐᓕᕆᔾᔪᑎᑦ ᑐᕌᒐᖃᕐᓗᑎᒃ 
ᐅᑭᐅᖅᑕᖅᑐᒥ, ᐅᖓᓯᑦᑐᓂᒃ, ᓄᓇᓕᓐᓂ ᒥᑭᓂᖅᓴᓂ ᐊᒻᒪᓗ ᓄᓇᖃᖅᑳᖅᑐᒥᓃᑦ ᓄᓇᖏᓐᓂ. 
 
ᐅᖃᖅᑎ, ᐅᐱᒍᓱᑦᑐᖓ ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᑦ ᖃᕆᓴᐅᔭᓕᕆᓂᕐᒧᑦ ᑲᑐᔾᓪᔨᖃᑎᒌᖏᑦ 
ᐃᖅᑲᓇᐃᔭᖃᑎᖃᕐᖓᑕ ᐅᕙᑦᑎᓐᓂᒃ ᑐᕌᒐᑦᑎᓐᓄᑦ ᖃᓂᓪᓕᕚᓪᓕᖅᑎᑦᓯᓂᕐᒥᒃ ᐋᓐᓂᐊᖃᕐᓇᖏᑦᑐᓕᕆᔾᔪᑎᓂᒃ 
ᐊᖏᕐᕋᕆᔭᐅᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᐲᑯ. 



ᐱᖓᔪᐊᑦ, ᐄᐳᕈ 27, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐊᖓᔪᖅᑳᑦ ᐅᖃᐅᓯᖏᑦ 108 - 2(2): ᓄᓇᕗᒻᒥ ᓯᕗᒃᑲᑕᕐᓂᐊᖅᑐᑦ "ᐊᑲᐅᓂᖅᐹᑦ ᐱᓕᕆᔾᔪᓰᑦ" 
ᓄᓇᖃᖅᑳᖅᑐᒥᓂᕐᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᑭᒡᒐᖅᑐᐃᓗᑎᒃ ᒥᓂᔅᑕᖏᓐᓂᒃ ᐃᓕᓐᓂᐊᕐᓂᓕᕆᔨᒃᑯᑦ 

 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓄᓇᕗᒻᒥ ᖃᐅᔨᒪᔨᑕᓪᓚᕇᑦ ᓄᓇᖃᖅᑳᖅᑐᒥᓂᕐᓄᑦ 
ᐃᓕᓐᓂᐊᖅᑐᓕᕆᓂᕐᒥᒃ ᐃᓕᓴᕆᔭᐅᓯᒪᔪᑦ ᒥᓂᔅᑕᖏᓐᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᓇᑕᓗᒃᑖᒥ. 
 
ᑲᑎᒪᔨᖏᑦ ᒥᓂᔅᑕᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᓇᑕᒥ ᐊᖏᖅᓯᒪᔪᑦ ᓄᓇᕗᑦ ᓯᕗᒃᑲᑕᖅᑎᐅᓂᐊᕐᓂᖏᓐᓂᒃ 
ᓇᓗᓇᐃᔭᐃᓂᕐᒧᑦ ᐊᒻᒪᓗ ᐊᑑᑎᖃᑎᖃᕐᓂᕐᒧᑦ "ᐊᑲᐅᓂᖅᐹᑦ ᐱᓕᕆᔾᔪᓰᑦ" ᓄᓇᖃᖅᑳᖅᑐᒥᓂᕐᓄᑦ 
ᐃᓕᓐᓂᐊᖅᑐᓕᕆᓂᕐᒧᑦ, ᐃᓚᒋᓕᐅᑎᓗᒋᑦ ᐃᓕᓐᓂᐊᖅᑎᑦᓯᔩᑦ ᐱᓕᒻᒪᑦᓴᔭᐅᖃᑦᑕᕐᓂᖏᑦ ᐊᒻᒪᓗ 
ᐃᖅᑲᓇᐃᔭᖅᑎᑖᖑᒐᓱᐊᖃᑦᑕᕐᓂᖏᑦ. 
 
ᓄᓇᖃᖅᑳᖅᑐᒥᓂᕐᓄᑦ ᐃᓕᓐᓂᐊᑦᑐᓕᕆᓂᖅ ᓇᓗᓇᐃᖅᑕᐅᓚᐅᖅᑐᖅ ᐱᖓᓱᓂᒃ ᓯᕗᓪᓕᐅᔾᔨᒍᒪᔭᖏᓐᓂ ᑲᑎᒪᔨᖏᓐᓄᑦ 
ᒥᓂᔅᑕᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᓇᑕᒥ ᑕᕝᕙᓂ ᑕᖅᑭᑎᓐᓂ. ᐊᓯᖏᑦ ᑎᑎᕋᕆᐅᖅᓴᓂᖅ/ᐅᖃᓕᒫᕆᐅᖅᓴᓂᖅ 
ᐊᒻᒪᓗ ᓯᓚᑦᑐᓴᕐᕕᓐᓂ ᐱᔪᓐᓇᐅᑎᖃᖅᑎᑦᓯᓂᖅ. ᑲᓇᑕᒥ ᖃᓪᓗᓈᓂ ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᕕᐅᔪᑦ 
ᐃᖅᑲᓇᐃᔭᖃᑎᒌᑉᐸᓪᓕᐊᔪᑦ ᑕᒪᒃᑯᓄᖓ, ᐃᓚᐅᖃᑕᐅᑎᑦᓯᓪᓗᑎᒃ ᒐᕙᒪᑐᖃᒃᑯᓐᓂᑦ. 
 
ᓂᕆᐅᒍᒪᔪᖓ ᓄᓇᕗᒻᒥ ᐃᖅᑲᓴᐃᔮᖑᔪᑦ "ᐊᑲᐅᓂᖅᐹᑦ ᐱᓕᕆᔾᔪᓯᐅᕙᑦᑐᑦ" ᓇᓗᓇᐃᔭᐅᒍᑕᐅᓂᐊᕐᓂᖏᓐᓂᒃ 
ᖃᓄᐃᓕᐅᕈᑎᒋᒋᐊᓕᑦᑎᓐᓂᒃ ᖃᑐᔾᔨᖃᑎᒌᓪᓗᑕ ᓯᕗᓂᑦᓴᑦᑎᓐᓄᑦ ᐱᐅᓯᕙᓪᓕᐊᒍᓐᓇᖁᓪᓗᒋᑦ ᓄᓇᖃᖅᑳᖅᑐᒥᓂᕐᓄᑦ 
ᐃᓕᓐᓂᐊᖅᑎᓄᑦ, ᐃᖅᑲᓇᐃᔮᕆᓯᒪᔭᕗᑦ ᐃᓚᒋᔭᐅᖃᑕᐅᒻᒪᑦ ᑲᑐᔾᔨᖃᑎᒌᒍᑎᒋᕙᑦᑕᑎᓐᓄᑦ ᓄᓇᖃᖅᑳᖅᑐᒥᓂᕐᓄᑦ 
ᐃᓕᓐᓂᐊᖅᑐᓕᕆᓂᕐᒧᑦ ᓯᕗᒃᑲᑕᖅᑐᑎᒃ ᒫᓂᑑᒐᐸ ᐊᒻᒪᓗ ᐃᓚᐅᖃᑕᐅᓪᓗᑎᒃ ᓴᔅᑳᑦᓱᐊᓐ ᐊᒻᒪᓗ ᔫᑳᓐ. 
 
ᑕᒪᓐᓇ ᐱᕕᖃᕈᑕᐅᓂᐊᖅᑐᖅ ᓄᓇᕗᒻᒥ ᐊᒻᒪᓗ ᑲᓇᑕᓗᒃᑖᒥ ᑐᕌᒐᖃᕈᓐᓇᖅᓯᓗᑕ ᑭᓱᑦ ᐊᐅᓚᓂᖃᑦᓯᐊᖅᐸᒻᒪᖔᑕ - 
ᑕᑯᓐᓇᖏᖔᕐᓗᒋᑦ ᑭᓱᑦ ᑕᒻᒪᖅᓯᒪᒻᒪᖔᑕ - ᓄᓇᖃᖅᑳᖅᑐᒥᓂᕐᓄᑦ ᐃᓕᓐᓂᐊᖅᑎᓄᑦ. ᑐᕌᒐᖃᓗᐊᖃᑦᑕᕋᑦᑕ 
ᐅᖃᐅᓯᐅᓂᖅᓴᐅᓪᓗᑎᒃ ᑐᓴᕈᒥᓇᖏᑦᑐᓂᒃ. ᑖᓐᓇ ᐱᓕᕆᐊᖅ ᐃᓕᓴᖅᓯᒍᑕᐅᓂᐊᖅᑐᖅ ᓴᙱᓂᕆᔭᑦᑎᓐᓂᒃ. 
 
ᐅᖃᖅᑎ, ᖁᕕᐊᓱᓪᓚᕆᑦᑐᒍ ᐱᕕᖃᖅᑎᑕᐅᓂᑦᑎᓐᓄᑦ ᐊᑐᖃᑎᖃᕈᓐᓇᓂᕐᒧᑦ ᐊᑲᐅᓂᖅᐹᓂᒃ ᐱᓕᕆᔾᔪᓯᑦᑎᓐᓂᒃ 
ᑲᓇᑕᒥᐅᑕᐅᖃᑎᑦᑎᓐᓄᑦ. ᐊᒻᒪᓗ ᐃᓕᑉᐹᓪᓕᕈᑎᖃᕈᓐᓇᕐᓂᐊᕐᕋᑦᑕ ᐊᑲᐅᓈᕐᓂᖅᓴᓂᒃ ᐊᑑᑎᒋᓯᒪᔭᖏᓐᓂᒃ ᐊᓯᖏᓐᓂ 
ᐊᕕᑦᑐᖅᓯᒪᕕᐅᔪᓂᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᐲᑕᓴᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 282 - 2(2): ᕿᑎᕐᒥᐅᓂ ᖁᐊᖅᑎᑎᕆᔩᑦ ᐊᒻᒪ ᐅᔭᕋᕐᓂᐊᕐᓂᖅ ᐊᒻᒪᓗ 

ᐱᕙᓪᓕᐊᓂᖅ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᓕᐊᓇᐃᒍᓱᓪᓚᕆᑦᑐᖓ ᐅᓪᓗᒥ ᑐᓴᖅᑎᑦᑎᒍᓐᓇᕋᒪ ᒪᓕᒐᓕᐅᖅᕕᒻᒥ ᐱᓕᕆᓂᕐᒧᑦ 
ᐊᖏᖃᑎᒌᒍᑕᐅᓚᐅᖅᑐᒥᒃ ᐃᓄᓐᓄᑦ ᓇᒻᒥᓂᖁᑎᖃᑦᑎᐅᔪᓄᑦ ᕿᑎᕐᒥᐅᓂ ᒫᓐᓇᕋᑖᖑᔪᖅ ᐊᑎᓕᐅᖅᑕᐅᓚᐅᖅᑐᑦ 
ᐱᒻᒪᕆᐅᔪᖅ ᑲᓇᑕᒥ ᓄᓇᐅᑉ ᐃᓗᐊᓂ ᐅᔭᕋᕐᓂᐊᕐᓂᕐᒧᑦ ᑳᑉᐸᓂᐅᔪᑦ, Cementation Canada. 
 
ᐃᐳᕈ 26-ᖑᑎᓪᓗᒍ ᑐᕌᓐᑐᒥ, ᕿᑎᕐᒥᐅᑦ ᑯᐊᐳᕇᓴᓐᑯᑦ ᐊᑎᓕᐅᕈᑎᖃᓚᐅᕐᒪᑕ ᐃᓘᓇᖏᓐᓄᑦ ᐱᖃᑦᑎᐅᖃᑕᐅᔪᑦ 
ᐊᖏᖃᑎᒌᒍᑎᒥᒃ ᑖᒃᑯᐊᓗ Cementation Canada-ᑯᑦ ᓄᑖᒥᒃ ᑲᑉᐸᓂᓕᐅᕈᒪᓪᓗᑎᒃ, ᕿᑎᕐᒥᐅᓂ ᐅᔭᕋᕐᓂᐊᕐᓂᕐᒥᒃ 
ᐊᒻᒪᓗ ᐱᕙᓪᓕᐊᑎᑦᑎᓂᕐᒥᑦ ᐱᕙᓪᓕᐊᑎᑦᑎᓂᕐᒥᑦ Cementation Mining & Development). 
 
ᑖᒃᑯᐊ Cementation Canada-ᑯᑦ ᐃᖅᑲᒋᔭᐅᑦᑎᐊᖅᑐᑦ ᓄᓇᐅᑉ ᐃᓗᐊᓂ ᐅᔭᕋᕐᓂᐊᖅᑏᑦ ᑳᑦᑐᓛᑦᑎᐅᔪᑦ 
ᑲᑉᐸᓂᐅᔪᑦ ᐊᒥᐊᓕᒃᑲᐃᑦ ᐅᐊᓐᓇᖓᓂ ᐊᖏᔪᒻᒪᕆᐊᓗᒻᒥᓗ ᐱᓕᕆᒍᒪᓯᒪᔪᑦ ᐅᑭᐅᖅᑕᖅᑐᒥ. 

ᐊᖏᖃᑎᒌᒍᑎᒋᓚᐅᖅᑕᖓ ᕿᑎᕐᒥᐅᑦ ᑯᐊᐳᕇᓴᒃᑯᖏᓪᓗ ᐃᑲᔫᓯᐊᖅᑖᕈᑎᐅᑦᑕᐅᑎᒋᓂᐊᖅᑐᑦ ᐃᓄᓐᓄᑦ 
ᕿᑎᕐᒥᐅᓄᑦ. 
 
ᓴᖅᑭᑕᐅᓂᖓᓄᑦ ᑖᒃᓱᒪ ᕿᑎᕐᒥᐅᓂ ᐅᔭᕋᕐᓂᐊᕐᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ, ᓄᑖᖅ ᑲᑉᐸᓂᐅᔪᖅ 
ᐱᓕᕆᒋᐊᑦᑕᐅᑎᒋᓂᐊᖅᑐᖅ ᒪᕐᕉᓄᖅᑲᐃᑦ ᐊᕐᕌᒎᓐᓄᑦ, $20 ᒥᓕᐊᓐ ᓄᓇᐅᑉ ᐊᑖᓂ ᐅᔭᕋᓂᐊᕐᓂᕐᒧᑦ 
ᐱᕙᓪᓕᐊᓂᕐᒥᒃ ᑳᑦᑐᓛ ᑕᐃᑲᓂ ᓄᓇᕐᔪᐊᕐᒥ ᐃᓕᑕᕆᔭᐅᓯᒪᔪᖅ ᑕᐃᕕᒃ ᐅᔭᕋᕐᓂᐊᕐᕕᖓ ᑎᓯᓂᖅᓴᓄᑦ 
ᓄᓇᑦᑎᐊᕐᒥ. 
 
ᑲᑐᔾᔨᖃᑎᒌᓐᓂᒃᑯᑦ ᐱᓕᕆᐊᖑᔪᑦ ᐊᒥᓱᓂᒃ ᐃᖅᑲᓇᐃᔮᓂᒃ ᐊᒻᒪᓗ ᐃᓕᓐᓂᐊᕐᓂᐅᔪᓂᒃ ᓄᐃᑦᑎᓂᐊᖅᑐᖅ 
ᕿᑎᕐᒥᐅᑦ ᐃᓄᖏᓐᓄᑦ ᐊᒻᒪᓗ ᐊᓯᖏᓐᓄᑦ ᐅᑭᐅᖅᑕᖅᑐᒥᐅᑕᓄᑦ, ᐱᓗᐊᖅᑐᒥᒃ ᐃᓅᓱᒃᑐᖁᑎᑦᑎᓐᓄᑦ, 
ᑳᑦᑐᓛᑎᒍᑦ ᐊᒻᒪᓗ ᐊᓯᖏᑎᒍᑦ ᓵᓚᖃᕈᒪᓂᐊᖅᑐᑦ. 
 
ᑕᒪᓐᓇ ᐱᐊᓂᓪᓗᒍ, ᑲᑐᔾᔨᖃᑎᒌᓐᓂᒃᑯᑦ ᑕᑯᓐᓇᕐᓂᖃᒻᒪᑦ ᐋᖅᑭᒃᑎᕆᓂᕐᒥᒃ ᐃᓕᓐᓂᐊᕐᕕᒃᓴᐅᔪᓂᒃ ᐅᑭᐅᖅᑕᖅᑐᒥ 
ᑕᒪᒃᑯᐊ ᐃᓄᐃᑦ ᐊᒻᒪᓗ ᐊᓯᖏᑦ ᐅᑭᐅᖅᑕᖅᑐᒥᐅᑕᐃᑦ ᐃᓕᒍᓐᓇᕐᓂᐊᕐᒪᑕ ᐱᓕᒻᒪᓴᕐᓂᕐᒥᒃ 
ᐊᔪᕈᓐᓃᑎᑦᑎᓂᐊᖅᑐᓂᒃ ᐃᓚᐅᒍᓐᓇᑎᐊᕐᓕᕐᓗᑎᒃ ᑕᒪᒃᑯᓇᓂ ᐊᒻᒪᓗ ᐃᑲᔫᓯᐊᖅᑖᕐᓗᑎᒃ 
ᐅᔭᕋᕐᓂᐊᖅᕕᐅᕙᑦᑐᓂᒃ. 
 
ᕿᑎᕐᒥᐅᑦ ᑯᐊᐳᕇᓴᙵ ᖃᐅᔨᓴᐃᓐᓇᖅᐳᑦ ᐱᔪᓐᓇᕐᒪᖔᕐᒥᓂᒃ ᑖᒃᑯᐊ ᒎᓗᓯᐅᖅᕕᐅᓚᐅᖅᑐᒥᒃ ᐃᓪᓗᖁᑎᖏᓐᓂᒃ 
ᑖᒃᑯᓇᙵᑦ Kinross Gold ᐋᖅᑭᒃᓯᒍᓐᓇᕈᒪᓪᓗᑎᒃ ᓄᓇᕗᒻᒥ ᐅᔭᕋᕐᓂᐊᕐᓂᕐᒧᑦ ᐃᓕᓐᓂᐊᕐᕕᒻᒥᒃ. ᑖᒃᑯᐊᓕ 
Cementation Canada-ᑯᓐᓂᑦ ᐊᖏᖃᑎᒌᒍᑎᐅᔪᖅ ᐱᑕᖃᑦᑎᑦᑎᓂᐊᖅᑐᖅ ᖁᕝᕙᕆᐊᕈᑕᐅᒻᒪᕆᓐᓂᐊᖅᑐᓂᒃ 
ᐱᓕᕆᐊᖃᕐᓂᖏᓐᓄᑦ ᓴᖅᑭᖅᓯᓂᕐᒥᒃ ᐅᔭᕋᕐᓂᐊᕐᓂᕐᒧᑦ ᐃᓕᓐᓂᐊᕐᕕᒻᒥᒃ ᑐᙵᕕᖃᑦᑐᒥᒃ ᕿᑎᕐᒥᐅᓂ ᐊᒻᒪᓗ 
ᐱᔨᑦᑎᕐᓗᓂ ᐅᑭᐅᖅᑕᖅᑐᒥᐅᓂᒃ. 
 
ᐱᖃᑎᒋᔪᒪᓪᓗᒋᑦ ᒪᓕᒐᓕᐅᖅᑏᑦ ᖁᕕᐊᓲᑎᖃᑦᑎᓪᓗᖓ ᕿᑎᕐᒥᐅᑦ ᑯᐊᐳᕇᓴᓐᑯᖏᓐᓂᒃ 
ᐊᖏᖃᑎᒌᒍᓐᓇᕐᓂᖏᓐᓄᑦ ᑖᒃᑯᐊᓗ Cementation Canada-ᑯᑦ ᐃᑲᔫᑎᖃᒻᒪᕆᓐᓂᐊᖅᑐᒥᒃ ᓄᓇᓕᑦᑎᓐᓄᑦ, 
ᐱᐅᓪᓗᓂᓗ ᓄᓇᓕᑦᑎᓐᓄᑦ ᐊᒻᒪᓗ ᓄᓇᖃᑦᑎᐅᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᑉᓴᓚᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 283 - 2(2): ᓇᐅᔮᓂ ᐊᕐᕕᒐᓱᐊᕐᓂᖅ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ ᐅᖃᕈᒪᓪᓗᖓ ᐅᓪᓗᖃᑦᑎᐊᖁᓪᓗᒍ ᓄᓕᐊᕋ, ᐅᓪᓗᒥ 
ᓇᓪᓕᐅᑎᒻᒪᑦ. ᓇᓗᖏᓚᖓ ᓄᓇᕗᒻᒥᐅᑦ ᖃᐅᔨᒪᑦᑎᐊᖅᑐᑦ ᐊᕐᕕᓂᐊᖅᑐᖃᕐᓂᐊᕐᒪᑦ ᓇᐅᔮᓂ. 
 
ᐊᐱᕆᔪᒪᓪᓗᖓ ᐊᖓᔪᖅᑳᓐᓂᒃ ᐊᕙᑎᓕᕆᔨᒃᑯᑦ ᐃᓚᐅᖁᓪᓗᒍ ᐊᕐᕕᓂᐊᖅᑐᖃᓕᖅᐸᑦ ᐊᒻᒪᓗ 
ᐃᓚᐅᖁᔨᒋᓪᓗᖓᑦᑕᐅᖅ ᐃᓚᖏᓐᓂᒃ ᐊᖓᔪᖅᑳᒡᒍᑎᓂᒃ. ᐃᓚᐅᓂᖃᑦᑎᐊᕐᕆᐊᓖᑦ. ᐊᖓᔪᖅᑳᑦ ᓇᐅᔮᓅᕐᓂᖅᐸᑕ, 
ᓇᓗᖏᓚᖓ ᐊᑐᖅᑕᐅᓕᕋᔭᕐᒥᔪᖅ ᑲᑎᒪᖃᑎᖃᕐᓗᑎᒃ ᑎᒥᖁᑎᒥᓂᒃ ᐊᒻᒪᓗ ᑲᑎᒪᔨᐅᔪᓂᒃ. 
 
ᑕᒪᓐᓇ ᐃᓱᒪᔅᓴᖅᓯᐅᕈᑎᐅᖁᓪᓗᒍ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 284 - 2(2): ᓄᓇᕗᒻᒥ ᕼᐋᑭᓐᓇᖅ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᒃ ᑕᒫᓂ 
ᐱᓇᓱᐊᕈᓯᐅᑉ ᓄᙳᐊᓂ ᐊᒻᒪᓗ ᐱᓇᓱᐊᕈᓯᐅᓚᐅᖅᑐᒥ ᓄᙳᐊᓂ ᓄᓇᕗᒻᒥ ᕼᐋᑭᒧᑦ 
ᐱᙳᐊᓂᕐᔪᐊᖅᑕᖃᓚᐅᕐᒪᑦ ᓄᓇᕗᒻᒥ ᓄᓇᓕᖏᓐᓂ, ᐱᓗᐊᖅᑐᒥᒃ ᐃᓅᓱᒃᑐᐃᑦ. ᐱᙳᐊᖅᑐᖃᓚᐅᕐᒥᒪᑦᑕᐅᖅ 
ᑲᖏᖅᖠᓂᕐᒥ ᐊᒻᒪᓗ ᖁᕕᐊᒋᔪᒪᓪᓗᒋᑦ ᖃᖏᖅᖠᓂᕐᒥᐅᑦ ᐱᙳᐊᖅᑎᖏᑦ ᐃᓅᓱᒃᑐᓂ ᓵᓚᖃᓚᐅᕐᓂᖏᓐᓄᑦ 
ᕼᐋᑭᓐᓂᖃᑦᑎᓪᓗᒋᑦ. 
 
ᐃᓕᑕᖅᓯᔪᒪᓪᓗᖓ ᐅᑯᓂᖓ ᐊᒻᒪᓗ ᑎᓕᐅᖅᑐᒋᑦ ᐃᓅᓱᒃᑐᐃᑦ ᐊᒻᒪᓗ ᑎᑎᕋᖅᑕᐅᓯᒪᓂᐊᕐᒪᑦ; 
ᐅᖃᖅᑎᑦᑎᐄᓚᒋᐊᕈᑎᑦ ᒎᓕᖓ ᒫᒃ ᒪᒃᑖᓄᑦ, ᐊᖓᔪᖅᑳ ᑕᐃᕕᑦ ᑲᓛᒃ, ᐊᒻᒪᓗ ᐱᙳᐊᖅᑏᑦ ᐸᒃᓯ ᑯᓱᒐᖅ, ᐱᓕ 
ᑲᕕᑦᑐᖅ, ᑰᑎ ᑯᕗᒐᖅ, ᑰᑎ ᐸᓂᑲ, ᐋᕐᑐᕐ ᐳᐃᑦᓵᖅ ᐊᖅᓴᕐᓂᖅ, ᐊᒻᒪᓗ ᐅᑯᐊᖑᓚᐅᕐᒥᔪᑦ ᐹᓪ ᐅᒡᔪᒃ, ᔭᐃᒻ 
ᑲᑉᓗᐃᑦᑐᖅ, ᓴᐃᓐ ᑐᓗᒐᖅ, ᕇᔅ ᐊᐃᑕᐃᓐᓇᖅ, ᕉᐱᓐ ᑲᑉᓗᐃᑦᑐᖅ, ᑳᕐ ᐃᓴᓗᒃ, ᐊᒻᒪᓗ ᐃᑲᔪᖅᑎᖏᑦ 
ᐊᖅᓴᕐᓂᓐᓄᑦ, ᖁᔭᓐᓇᒦᕈᒪᓪᓗᒍ ᑭᐅᕈ ᕼᐃᒃᔅ-ᑕᐃᐹᓇ. ᐊᒃᓱᒻᒪᕆᐊᓗᒃ ᐱᓕᕆᓚᐅᕐᒪᑕ. 
 
ᑎᓕᐅᕈᒪᓪᓗᒋᓪᓗ ᐃᓅᓱᒃᑐᐃᑦ ᐃᓚᐅᖃᑦᑕᖁᓪᓗᒋᑦ ᑕᒪᒃᑯᓇᓂ ᐱᙳᐊᓂᐅᕙᑦᑐᓂ. ᖃᐅᔨᒪᒋᐊᑦᑎᐊᕐᕆᑦᓯ 
ᐃᓅᓱᒃᑐᖁᑎᓯ ᐱᖃᑕᐅᑎᓪᓗᒋᑦ ᐊᒻᒪᓗ ᓱᕈᓯᓛᖑᓂᖏᓐᓂ ᐱᒋᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 285 - 2(2): ᓄᓇᕗᒻᒥ ᐊᖑᓇᓱᒃᑏᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐊᖑᓇᓱᒃᑎᓂᒃ ᓄᓇᕗᒻᒥ 
ᐊᒃᓱᒻᒪᕆᐊᓗᒃ ᐱᓕᕆᖃᑦᑕᖅᑐᓂᒃ ᓂᕆᑎᑦᑎᓇᓱᐊᖅᑐᑎᒃ ᐃᓚᒥᓂᒃ ᐊᒻᒪᓗ ᑮᓇᐅᔭᓕᐅᕋᓱᐊᖅᑐᑎᒃ. 
ᖃᐅᔨᒪᔪᐃᓐᓇᐅᒐᑦᑕ ᐊᖑᓇᓱᒃᑏᑦ ᐱᓕᕆᔪᒻᒪᕆᐅᖃᑦᑕᕐᓂᖏᓐᓂᒃ ᐃᓚᒥᓂᒃ ᓂᕿᒃᓴᖅᓯᐅᕈᔾᔨᓪᓗᑎᒃ. ᐊᒻᒪᓗ 
ᐆᒪᔪᖅᑕᖏᑦ, ᓂᐅᕐᕈᑎᒋᔭᐅᓲᑦ ᕿᓯᖏᑦ. 
 
ᐅᖃᖅᑎ, ᐊᖑᓇᓱᒃᑏᑦ ᒑᓯᑖᕆᐊᖃᖃᑦᑕᕐᒪᑕ, ᓱᓇᒐᓚᓐᓂᒃ, ᓂᕿᒃᓴᓂᒃ, ᓱᓇᒐᕐᓂᒃ, ᐊᒻᒪᓗ ᐊᓯᖏᓐᓂᒃ 
ᐱᓕᕆᔾᔪᑎᓂᒃ. ᓯᓚᒦᑦᑐᖅᓯᐅᑎᓂᓪᓗ ᐊᓐᓄᕌᖃᕆᐊᖃᑦᑐᑎᒃ ᓂᓪᓚᓱᓐᓂᖓᓄᑦ. ᐊᐅᓚᕈᑎᖏᓪᓗ 
ᐊᑭᑐᔪᒻᒪᕆᐊᓘᓪᓗᑎᒃ. 
 
ᐊᖑᓇᓱᒃᑏᑦ ᓇᑦᑎᕋᐃᒻᒪᑕ, ᓂᐅᕐᕈᑎᖃᑉᐸᑦᑐᑦ ᕿᓯᖏᓐᓂᒃ, ᐊᒻᒪᓗ ᑮᓇᐅᔭᓕᐅᓗᐊᑲᓪᓚᒃᑯᑎᑦ 
ᐊᖑᓇᓱᒋᐊᖅᓯᒪᓚᐅᕐᓗᓂ, ᑮᓇᐅᔭᐃᑦ ᐊᒥᓲᓂᖓ ᐲᖅᑕᐅᖃᑦᑕᖅᑐᑦ ᓱᒃᑯᐊᕿᑖᖏᓐᓂᒃ. ᐱᔭᕆᐊᑐᓪᓚᕆᒃᑐᖅ 
ᐊᖑᓇᓱᒃᑎᓄᑦ. 
 
ᐊᑲᐅᓈᑦᑎᐊᓕᖅᐸᑦ, ᐊᐱᖅᓱᕈᑎᖃᕐᓂᐊᕐᕋᒪ ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ ᓱᒃᑯᐊᕿᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 286 - 2(2): ᖁᕕᐊᓲᑎᖃᕐᓂᖅ ᐊᒻᒪᓗ ᐅᐱᒋᔭᖃᕐᓂᖅ ᐃᖃᐃᓕᓴᖅᑎᓂᒃ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐱᒋᐊᓚᐅᖏᓂᓐᓂ ᒪᓕᒐᓕᐅᖅᑏᑦ ᐅᖃᐅᓯᖓᓂᒃ ᐅᓪᓗᒥ, ᐅᓪᓗᖃᑦᑎᐊᖁᓪᓚᕆᑦᑐᒍ 
ᐃᖃᓗᒻᒥᐅᑕᐅᔪᖅ ᐊᒻᒪᓗ ᐱᖃᕐᓂᕆᒻᒪᕆᑦᑕᖓ ᐲᑰᑉ; ᐅᓪᓗᒥ ᓇᓪᓕᐅᑎᑦᑎᐊᕐᕆᑦ ᐊᒻᒪᓗ ᑖᓐᓇᐅᔪᖅ ᒍᐊᑕᓐ 
ᕆᐊᓂ. 76-ᖑᖅᑐᖅ ᐅᕝᕙᓗᑭᐊᖅ 67 ᐅᕝᕙᓘᓐᓃᑦ 38 ᐊᒻᒪᓗ ᐊᕐᕙᖓ; ᐃᖅᑲᐅᒪᖏᓇᒃᑯ ᐅᖃᐅᓯᕆᓚᐅᖅᑕᖓ 
ᐅᕙᓐᓄᑦ. ᖃᐅᔨᒪᓪᓚᕆᓐᓂᕋᓚᐅᖏᒻᒪᑦ, ᑭᓯᐊᓂᓕ ᓇᓪᓕᐅᑎᑦᑎᐊᖁᕙᕋ ᐊᒻᒪᓗ ᑐᓴᕈᒪᑦᑎᐊᕐᓂᐊᕐᕆᓪᓗᓂ 
ᐲᑯᒥᒃ ᐅᖃᑦᑎᓪᓗᒍ "ᐅᓪᓗᒥ ᓇᓪᓕᐅᑎᑦᑎᐊᕆᑦ". 
 
ᐅᖃᖅᑎ, ᐅᓪᓗᒥ ᓇᖏᖅᓯᔪᒪᓪᓗᖓ ᖁᕕᐊᓲᑎᖃᕈᒪᓪᓗᖓ ᐊᒻᒪᓗ ᐅᐱᒋᔪᒪᓪᓗᒋᑦ ᐱᓕᕆᔨᐅᔪᑦ ᑕᒫᓂ 
ᐃᖃᓗᓐᓂ, ᑖᒃᑯᐊ ᐃᖃᓗᐃᑦ ᐃᖃᐃᓕᓴᖅᑎᖏᑦ, ᐱᓇᓱᐊᕈᓯᐅᓚᐅᖅᑐᓂ ᐱᓕᒻᒪᓴᕐᓂᖃᓚᐅᕐᒪᑕ 
ᐱᔪᓐᓇᖅᓯᓯᒪᔪᑎᒍᑦ ᐃᑲᔪᖅᑎᖃᑦᑐᑎᒃ ᐃᓕᓴᐃᔨᒥᒃ ᐊᒻᒪᓗ ᑲᖏᖅᖠᓂᕐᒥᐅᑕᕐᒥᒃ ᑕᒫᓃᓚᐅᖅᑐᖅ, ᓖᓴ ᑯᕋᔅᑎ. 
ᐃᑲᔪᖅᑎᐅᓚᐅᖅᑐᑦ ᐅᑯᐊ ᕌᓐ ᑭᓂᑎ, ᑭᐅᕈᓚᐃᓐ ᒪᓗᐊᕆ ᐊᒻᒪᓗ ᑯᕆᔅᑕ ᑮᑦ ᐱᓇᓱᐊᕈᓯᐅᑉ ᓄᙳᐊᓂ 
ᐱᓕᒻᒪᔅᓴᖅᑎᑦᑎᓚᐅᖅᑐᑦ ᐱᔪᓐᓇᓂᖅᓴᓄᑦ ᐃᓕᓐᓂᐊᖅᑎᓄᑦ ᑕᒫᓂ ᐊᒻᒪᓗ ᐅᖓᑖᓃᓚᐅᖅᑐᖅᑲᐃᑦ 50 
ᐱᖃᑕᐅᔪᑦ ᐱᓕᒻᒪᔅᓴᔪᓂ. ᑲᔪᓯᑦᑎᐊᑐᒻᒪᕆᐅᓚᐅᖅᑐᖅ. 
 
ᐊᒻᒪᑕᐅᖅ ᐃᓚᖓ ᐃᑲᔪᖅᑎᐅᔪᖅ, ᐳᕆᔾᔨᑦ ᓕᒋᐅᕐ, ᐃᑲᔪᓚᐅᕐᒥᔪᖅ. ᖁᔭᒋᔭᐅᑦᑎᐊᕐᓚᐅᖅᑐᑦ ᓱᕈᓯᕐᓄᑦ 
ᐱᖃᑕᐅᓚᐅᖅᑐᓄᑦ ᐱᓕᒻᒪᓴᖅᑎᓪᓗᒋᑦ. ᐱᓇᓱᐊᕈᓯᐅᑉ ᓄᙳᐊᓃᓐᓇᖅ ᐱᕚᓪᓕᕐᓂᖏᓐᓂᒃ ᑕᑯᔪᓐᓇᓚᐅᖅᑐᑎᒃ 
ᐃᓚᖏᓐᓂ ᐃᓕᓐᓂᐊᖅᑎᓄᑦ ᐱᓕᕆᐊᖑᓚᐅᖅᑐᑎᒍᑦ, ᑕᕝᕙᖓᑦᑕᐅᑎᒋ, ᐱᔪᓐᓇᕋᔭᓚᐅᖏᑕᖏᑦ ᓯᕗᓂᐊᒍᑦ. 
 
ᐃᓱᒪᒋᓪᓗᒍ ᐱᕕᒃᓴᑦᑎᐊᕙᐅᓚᐅᕐᓂᖓᓄᑦ ᐃᓅᓱᒃᑐᓄᑦ ᐱᖃᑕᐅᒍᓐᓇᖅᑐᑎᒃ ᐱᓕᕆᔪᓂ. ᐊᔪᓐᓇᕋᔭᓚᐅᖅᑐᖅ 
ᐃᑲᔪᖅᑕᔾᔪᐊᖑᖏᒃᑯᑎᒃ ᐊᒥᓱᓄᒃ ᐃᑲᔪᖃᑦᑕᖅᑐᓄ ᐊᒻᒪᓗ ᑲᒪᔨᐅᖃᑦᑕᖅᑐᓄᑦ ᐅᖃᐅᓯᕆᖅᑲᐅᔭᒃᑲ. 
ᖁᔭᓐᓇᒦᕈᒪᓪᓗᖓᑦᑕᐅᖅ ᐱᙳᐊᕐᓂᖅ ᐅᑭᐅᖅᑕᖅᑐᒥᐅᓂᒃ ᐃᑲᔪᓚᐅᖅᑐᑦ ᑕᒪᐅᖓᑎᑦᑎᓪᓗᑎᒃ ᒥᔅ. ᑯᕆᐊᔅᑭᒥᒃ 
ᑲᖏᖅᖠᓂᕐᒥᒃ ᐃᓕᓴᐃᔨᐅᓂᐊᕐᓗᓂ ᐱᓕᒻᒪᓴᖅᑎᓪᓗᒋᑦ. 
 
ᒪᓕᒐᓕᐅᖅᑎᐅᖃᑎᒃᑲ ᒪᓕᒐᓕᐅᖅᕕᒻᒥ ᐃᑲᔪᖁᓪᓗᒋᑦ ᐅᕙᓐᓂᒃ ᐊᒻᒪᓗ ᐅᐱᒍᓱᖃᑎᒋᔪᒪᓪᓗᒋᑦ ᐊᒻᒪᓗ 
ᖁᔭᓐᓇᒦᕐᓗᑕ ᑲᒪᔨᐅᖃᑦᑕᖅᑐᓂᒃ ᐊᒻᒪᓗ ᐱᖃᑕᐅᓚᐅᖅᑐᓂᒃ ᐱᓕᒻᒪᓴᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 287 - 2(2): ᓄᓇᕐᔪᐊᕐᒥ ᑐᓂᕐᕈᑎᐅᔪᖅ ᐃᖃᓗᓐᓄᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᓪᓗᑐᐃᓐᓇᐅᓂᐊᖅᑐᒥ, ᐃᐳᕈ 29 ᕚᓐᑯᕙᒥ ᓄᓇᓕᐸᐅᔭᖓ 
ᐃᖃᓗᐃᑦ ᑐᓂᔭᐅᓂᐊᖅᑐᖅ ᓄᓇᕐᔪᐊᕐᒥ EDRA ᑐᓂᕐᕈᑎᒥᒃ ᐱᕙᓪᓕᐊᓂᕐᒧᑦ ᐸᕐᓇᒍᑎᓪᓗᐊᑕᖓᓄᑦ.  
 
ᐸᕐᓇᒍᑎᓪᓗᐊᑕᐅᔪᖅ ᐊᒻᒪᓗ ᐊᖓᔪᖅᑳᖃᕝᕕᒃ ᓄᓇᓖᑦ ᐸᕐᓇᒍᑎᖓ ᐃᓘᓇᖓᑎᒍᑦ 
ᐲᕙᓪᓕᐊᑎᑦᑎᑲᓐᓂᕐᓂᐅᕗᖅ ᐊᖅᑭᐅᒪᔾᔪᑎ ᓯᕗᓂᒃᓴᖓᓄᒃ ᐃᖃᓗᐃᑦ ᕿᑎᐊᓄᑦ. ᓇᓗᓇᐃᖅᓯᔪᖅ 
ᓯᕗᓂᒃᓴᖓᓂᒃ ᓄᓇᓕᐸᐅᔭᑦᑕ ᐃᖅᑲᒋᔭᖃᑦᑎᐊᖅᑐᓂ ᐊᕙᑎᖓᓂᒃ ᐅᑭᐅᖅᑕᖅᑑᑉ, ᐃᖅᑲᒍᓱᑦᑐᓂ ᐃᓄᐃᑦ 
ᐃᓕᖅᑯᓯᖓᓂᒃ ᐊᒻᒪᓗ ᑕᐅᑐᒑᖃᓕᖅᑎᑎᓪᓗᓂ ᓄᑖᒥᒃ ᐊᖓᔪᖅᑳᖃᕝᕕᒻᒥᒃ ᓄᓇᕗᒻᒥ. 

ᐱᓕᕆᖃᑎᒌᓐᓂᖓ ᓄᓇᓖᑦ, ᐱᒻᒪᕆᐅᔪᓄᓪᓗ ᐊᒻᒪᓗ ᑭᒃᑯᑐᐃᓐᓇᕐᓄᑦ ᐃᓂᒋᔭᐅᒋᐊᓖᑦ ᐸᕐᓇᒍᑎᓪᓗᐊᑕᑎᒍᑦ 
ᑲᒪᒋᔭᖃᕐᓂᐊᖅᑐᖅ ᐅᑭᐅᖅᑕᖅᑑᑉ ᓄᓇᖓᓂᒃ, ᐊᒻᒪᓗ ᐃᓱᒪᒋᔭᖃᕐᓗᓂ ᐃᓄᐃᑦ ᐃᑦᑕᕐᓂᓴᖁᑎᖓᓂᒃ ᐊᒻᒪᓗ 
ᐃᖃᓗᐃᑦ ᐊᖓᔪᖅᑳᖃᕝᕕᐅᓕᕐᓗᓂ ᑭᒡᒐᖅᑐᐃᔪᒥᒃ ᐃᓘᓇᖏᓐᓂᒃ ᓄᓇᕗᒻᒥ. 
 
ᐱᖃᑎᒋᓚᐅᖅᓯᙵ ᖁᕕᐊᓲᑎᖃᑦᑎᓪᓗᖓ ᓄᓇᕗᑦ ᐊᖓᔪᖅᑳᖃᕝᕕᖓᓂᒃ, ᐃᖃᓗᐃ, ᑐᓂᔭᐅᓂᖏᓐᓄᑦ 
ᑖᔅᓱᒥᖓ ᐱᒻᒪᕆᐅᔪᒥᒃ ᓄᓇᕐᔪᐊᕐᒥ ᑐᓂᕐᕈᑎᐅᔪᒥᒃ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒡᓘᒃᑲᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 288 - 2(2): ᓇᑦᓯᓕᒃ ᐸᓂᑲᖓ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᒫᓐᓇᒫᕈᓗᒃ ᑕᓗᕐᔪᐊᕐᒥᐅᑦ ᐱᙳᐊᕆᐊᖅᑐᖅᕕᐅᓯᒪᓚᐅᕐᒪᑕ 
ᓇᑦᑎᓕᒃ ᐸᓂᒃᑲᑦᑖᕋᓱᐊᖅᑐᑎᒃ ᐱᙳᐊᖅᑑᑦ ᐅᖅᓱᖅᑑᒥᒃ ᐊᒻᒪᓗ ᑰᒑᕈᒻᒥᐅᑦ ᐊᐅᓚᖅᑐᑎᒃ ᖃᒧᑕᐅᔭᒃᑯᑦ ᐊᒻᒪᓗ 
ᖃᖓᑕᓲᒃᑯᑦ ᐃᓚᐅᔭᖅᑐᖅᑐᑎᒃ ᐱᓇᓱᐊᕈᓯᐅᑉ ᓄᙳᐊᓂ ᐱᙳᐊᕐᓂᖃᑦᑎᓪᓗᒋᑦ. ᑭᖑᓪᓕᖅᐹᒥ 
ᐱᙳᐊᕐᓂᖃᑦᑎᓪᓗᒋᑦ ᑕᑕᑦᑎᐊᕐᓚᐅᖅᑐᖅ ᕼᐋᑭᕝᕕᖓ ᑕᓗᕐᔪᐊᕐᒥ ᐊᒻᒪᓗ ᐱᐊᓂᒃᑐᑎᒃ ᑭᓯᐊᓂ 3-ᒥ 
ᐅᓐᓄᐊᒃᑯᑦ ᐱᖅᓯᖅᑐᐊᓘᑎᓪᓗᒍ. ᑭᖑᓪᓕᖅᐹᖅ ᐱᙳᐊᖅᑐᐃᑦ ᐅᑯᐊᖑᓚᐅᖅᑐᑦ ᐅᖅᓱᖅᑑᕐᒥᐅᑦ ᐊᒻᒪᓗ 
ᑕᓗᕐᔪᐊᕐᒥᐅᑦ, ᑕᒪᒃᑮᒃ ᓄᓇᓖᑦ ᑭᒡᒐᑐᖅᑕᐃᓐᓈᒃᑲ. ᐱᙳᐊᖅᑏᑦ ᐅᖅᓱᖅᑑᒥᐅᑦ ᓵᓚᖃᓚᐅᖅᑐᑦ 
ᐴᖅᓯᓇᓱᒃᑐᖃᓕᖅᑎᓪᓗᒍ ᓵᓚᕋᑦᑐᖃᕐᓂᐊᕐᒪᑦ ᐸᓂᑲᒻᒥᒃ. 
 
ᖁᕕᐊᒋᔪᒪᓪᓗᒋᑦ ᑕᒪᕐᒥᒃ ᐱᙳᐊᖅᑏᑦ ᑕᓗᕐᔪᐊᕐᒥᑦ, ᐅᖅᓱᖅᑑᒥᒃ ᐊᒻᒪᓗ ᑰᒑᕈᒻᒥᒃ ᐱᖃᑕᐅᓚᐅᖅᑐᐃᑦ. 
ᐱᓗᐊᖅᑐᒥᒃ ᖁᕕᐊᒋᔪᒪᓪᓗᒍ ᕕᓕ ᑰᓇᒃ, ᐳᕋᐃᐊᓐ ᕿᖅᑯᑦ, ᑎᐊᓂᔅ ᐱᑯᑦ, ᒍᐊᑎ ᐸᐅᓗᓯ, ᑭᓂᑦ ᐳᑭᓐᓈᖅ, 
ᑯᐊᕆ ᐊᒡᓘᒃᑲᖅ, ᐃᐅᕆᒃ ᐳᐊᕐᑐᕐ, ᓯᑖᓐᓕ ᐳᐊᕐᑐᕐ, ᐋᓄᓘ ᐳᐊᕐᑐᕐ, ᐳᕌᓐᑕᓐ ᐅᒃᐱᒃ, ᓘᒃ ᑕᒃᑭᕈᒃ, ᓯᐊᔅᑐᕐ 
ᐊᒡᕕᒃ, ᑰᐱ ᑐᒋᓕᒃ ᐊᒻᒪᓗ ᐅᐊᕋᓐ ᕉᑖᕝ. 
 
ᐊᕐᕌᒍ ᐱᙳᐊᕐᓂᐅᓂᐊᖅᑐᖅ ᑰᒑᕉᒻᒦᓛᕐᓕᕐᒥᔪᖅ. ᐃᓕᑕᖅᓯᔪᒪᓪᓗᖓᓗ ᑐᙵᓇᕐᓂᕆᓚᐅᖅᑕᖏᓐᓂᒃ 
ᑕᓗᕐᔪᐊᕐᒥᐅᑦ ᐊᒻᒪᓗ ᐃᓘᓇᑎᒃ ᐃᑲᔪᓚᐅᖅᑐᑦ ᐱᙳᐊᕐᓂᖃᑦᑎᓪᓗᒋᑦ. ᐊᒻᒪᓗ ᖁᔭᓐᓇᒦᖅᑐᒋᑦ 
ᑕᓗᕐᔪᐊᕐᒥᐅᑕᐃᑦ ᐱᙳᐊᕐᓂᖃᑦᑎᑎᑦᑎᐊᑐᒻᒪᕆᐊᓘᓚᐅᕐᒪᑕ ᐱᓇᓱᐊᕈᓯᐅᑉ ᓄᙳᐊᓂ ᐱᙳᐊᕐᓂᖃᑦᑎᓪᓗᒋ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 4. ᐅᑎᕐᓗᑕ ᐅᖃᐅᓯᒃᑯᑦ 
ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 5 ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐱᑕᖃᖏᒻᒪᑦ ᒫᓐᓇᐅᔪᖅ. 
ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃ ᕿᑎᐊᓄᑦ, ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 360 - 2(2): ᐊᖏᕐᕋᕆᔭᐅᔪᓂ ᓂᖓᕐᓂᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᐊᐱᕆᔪᒪᓪᓗᖓ ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ 
ᐃᓄᓕᕆᓂᕐᒥᒃ. 
 
ᐅᖃᖅᑎ, ᐅᒡᒍᐊᓇᖅᑑᒐᓗᐊᖅ ᐱᑕᖃᖃᑦᑕᕐᒪᑦ ᐃᓅᓯᕆᔭᑦᑎᓐᓂ ᑲᑉᐱᐊᓱᓐᓂᖃᑦᑎᓪᓗᒋᑦ ᐃᓄᐃᑦ 
ᖃᓄᐃᖏᑦᑎᐊᖁᒐᓗᐊᖅᑎᓪᓗᒋᑦ ᐊᖏᕐᕋᕆᔭᒥ ᓂᖓᕐᓂᒃᑯᑦ. 

ᐅᒡᒍᐊᓇᖅᑑᒐᓗᐊᖅ ᑭᓯᐊᓂᓕ, ᐱᑕᖃᒻᒪᑦ ᐱᔨᑦᑎᕈᑕᐅᔪᓂᒃ ᐊᑐᖅᑕᐅᒍᓐᓇᖅᑐᓂᒃ ᑕᒪᒃᑯᓄᖓ ᐃᓄᓐᓄᑦ 
ᐃᑲᔪᖅᑕᐅᔾᔪᑎᐅᒍᓐᓇᖅᑐᓂᒃ ᐊᒻᒪᓗ ᐊᐱᕆᔪᒪᓪᓗᖓ ᐊᖓᔪᖅᑳᓐᓂᒃ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ ᖃᓄᐃᑦᑐᓂᒃ ᐊᑐᐊᒐᕐᓂᒃ ᐋᖅᑭᒃᓯᒪᔪᖃᒻᒪᖔᖅ ᓇᓗᓇᐃᖅᑎᕆᓂᐊᖅᑐᒥᒃ ᓇᒧᑦ 
ᐊᐅᓚᖅᑎᑕᐅᖃᑦᑕᕆᐊᖃᒻᒪᖔᑕ ᐃᓄᐃᑦ ᐃᑲᔪᖅᑕᐅᔭᕆᐊᓖᑦ ᓴᐳᔾᔭᐅᓯᒪᓂᒃᑯᑦ ᐊᖏᕐᕋᕆᔭᒥᓂ 
ᓂᖓᖃᑦᑕᓂᕐᒧᑦ. 
 
ᐆᑦᑑᑎᒋᓗᒍ ᐊᕐᓇᓄᑦ ᕿᒫᕕᐅᖃᑦᑕᖅᑐᖅ ᐃᖃᓗᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐃᓄᓕᕆᓂᕐᒥᒃ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᐅᓇᓱᓐᓂᐊᖅᐸᕋ ᐊᐱᖅᑯᑎᖓ. 
 
ᐄ, ᑕᒪᓐᓇ ᐱᒻᒪᕆᐊᓘᒻᒪᑦ ᐅᖃᐅᓯᐅᔪᖅ ᐊᒻᒪᓗ ᓄᓇᕗᒻᒥ ᐊᑐᐃᓐᓇᖃᐃᓐᓇᕋᓱᒃᑲᑦᑕ ᐊᕐᓇᓄᑦ 
ᕿᒫᕕᐅᒍᓐᓇᖅᑐᓂᒃ, ᑭᓯᐊᓂᓕ ᖃᑦᑏᓇᐅᓗᐊᖅᑐᑎᓪᓗ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᐱᓕᕆᕕᒃᑯᑦ ᐃᑲᔪᖅᑐᐃᑎᐊᖅᑐᑦ ᕿᒫᕕᐅᖃᑦᑕᖅᑐᓂᒃ ᓄᓇᕗᒻᒥ ᐊᑐᖅᑕᐅᒍᓐᓇᕐᒪᑦ 
ᑲᒪᒋᔭᐅᓂᖏᑎᒍᑦ ᐊᑲᐅᖏᓕᐅᕈᑎᖏᓐᓂᒃ ᐃᓚᒌᑎᒍᑦ ᓂᖓᖃᑦᑕᕐᓂᕐᒥᒃ. ᕿᒫᕕᐅᔪᑦ ᐃᓚᒋᒻᒪᒍ 
ᐱᔨᑦᑎᖅᑕᐅᖏᓐᓇᖃᑦᑕᕐᓂᖏᓐᓄᑦ ᐱᓂᕐᓗᒃᑕᐅᔪᑦ ᐃᓚᒌᑎᒍᑦ ᓂᖓᕐᓂᒃᑯᑦ. ᕿᒫᕖᑦ ᐱᔨᑦᑎᕈᑎᖃᓲᖑᔪᑦ 
ᑕᒪᒃᑯᐊᓂ ᐅᖃᖃᑎᒌᓐᓂᒃᑯᑦ ᐊᒻᒪᓗ ᑐᐊᕕᓐᓇᑐᖅᑲᑦᑎᓪᓗ ᓅᑕᐅᑲᐃᓐᓇᖅᑐᑎᒃ. ᐊᒥᓲᖏᑦᑐᓂᒃ ᓄᓇᓕᓐᓂ 
ᕿᒫᕕᖁᑎᖃᑦᑐᒍᑦ ᑭᓯᐊᓂᓕ ᐃᓘᓇᖏᓐᓂᐅᖏᒻᒥᔪᖅ ᓄᓇᓖᑦ. 
 
ᐃᑲᔪᖅᑕᐅᔭᕆᐊᖃᑦᑐᖃᓕᕋᐃᒻᒪᑦ, ᐃᓛᓐᓂᒃᑯᑦ ᐊᕐᓇᐃᑦ ᐅᓗᕆᐊᓇᖅᑐᒦᑦᑐᑦ ᓅᑕᐅᖃᑦᑕᖅᑐᑦ ᐊᕕᑦᑐᖅᓯᒪᔪᓂ 
ᕿᒫᕕᖏᓐᓄᑦ. ᓲᕐᓗ, ᐅᖃᐅᓯᖃᕈᑦᑕ ᖃᓄᐃᑦᑐᖃᑦᑎᓪᓗᒍ ᕿᑭᖅᑖᓗᒻᒥ, ᑎᑭᑎᓐᓂᐊᖅᑕᕗᑦ ᑕᒪᐅᖓ ᐃᖃᓗᓐᓄᑦ 
ᐊᒻᒪᓗ ᕿᕙᓪᓕᕐᒥᐅᓂ, ᐃᓛᓐᓂᒃᑯᑦ ᑲᖏᖅᖠᓂᕐᒨᖅᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᓪᓗᖓ ᐊᖓᔪᖅᑳᒥᒃ ᑭᐅᑦᑎᐊᕐᒪᖓ.  
 
ᐅᖃᖅᑎ, ᑭᖑᓪᓕᖅ ᐊᐱᖅᑯᑎᒐ ᑕᒪᑐᒧᖓ ᐃᓄᐃᑦ ᐃᓂᖃᑦᑎᑕᐅᒍᓐᓇᑎᓪᓗᒋᑦ ᓄᓇᕗᒻᒥ 
ᓴᐳᔾᔭᐅᓯᒪᒋᐊᖃᕐᓂᖏᓐᓄᑦ. ᐱᑕᖃᑉᐸ ᐊᑐᐊᒐᕐᓂᒃ ᐃᓱᒪᓕᐅᕈᑕᐅᓂᐊᖅᑐᓂᒃ ᓈᒻᒪᒃᑲᔭᕐᒪᖔᖅ ᐊᐅᓚᑎᑦᑎᓗᓂ 
ᐃᓄᒻᒥᒃ ᐃᑲᔪᖅᑕᐅᔭᕆᐊᓕᒻᒥᒃ ᖃᓄᑐᐃᓐᓇᖅ ᓴᐳᔾᔭᐅᓯᒪᓂᒃᑯᑦ ᕿᒫᕕᒻᒧᑦ ᓯᓚᑖᓃᑦᑐᒧᑦ ᓄᓇᕗᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᐃᓄᓕᕆᔨᐅᔪᑦ ᖃᐅᔨᓴᖃᑦᑕᖅᑐᑦ ᐊᒻᒪᓗ 
ᖃᐅᔨᒪᓪᓚᕆᖏᑦᑐᖓ ᐅᓪᓗᒥᒧᑦ ᖃᑦᑎᐅᓯᒪᒻᒪᖔᑕ ᐊᓯᐊᓅᖅᑕᐅᓯᒪᔪᑦ ᖃᓪᓗᓈᓄᑦ, ᑭᓯᐊᓂᓕ ᓱᓕᒍᒪ 
ᐱᑕᖃᖅᓯᒪᔪᖅ. 

ᓈᓴᐅᑎᖏᓐᓂᒃ ᐱᓯᒪᑦᑎᖏᓐᓇᒪ ᑭᓯᐊᓂᓕ ᑕᒪᓐᓇ ᐊᑐᖅᑕᐅᖃᑦᑕᖅᑐᖅ. ᐃᓛᓐᓂᒃᑯᑦ ᐃᓄᐃᑦ 
ᐊᐅᓚᖅᑎᑕᐅᖃᑦᑕᖅᑐᑦ ᖃᓪᓗᓈᓄᑦ ᐊᔪᙱᓐᓂᓕᒫᑦᑎᓐᓂᒃ ᑕᒫᓃᑎᓐᓇᓱᐊᖃᑦᑕᖅᑕᕗᑦ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᐃᑉᐸᖓ ᐃᓚᒋᐊᕈᑎᕕᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᐃᓐᓇᐅᒐᑦᑕ, ᒥᑭᔪᒻᒪᕆᐊᓗᒻᒥ ᓄᓇᕘᖃᕋᑦᑕ ᐊᒥᓲᖏᑦᑐᓂᒃ ᐃᓄᖃᑦᑐᓂ. 
 
ᐊᒥᓱᑎᒍᑦ ᐅᖃᕈᓐᓇᖅᑐᒍᑦ, ᐱᓱᒍᓐᓇᖏᑦᑐᑎᒃ ᐊᑐᕆᐊᖅᑯᑦ ᑕᑯᓗᑎᑦ ᑭᓯᐊᓂ ᑭᓇᑐᐃᓐᓇᕐᒥᒃ ᐃᓚᒋᔭᓐᓂᒃ 
ᐊᒻᒪᓗ ᐊᐱᕆᔪᒪᑐᐃᓐᓇᖅᑐᖓ ᐊᖓᔪᖅᑳᒥᒃ ᓇᓗᓇᐃᖅᓯᒍᓐᓇᕐᒪᖔᖅ ᒪᓕᒐᓕᐅᖅᕕᒻᒧᑦ ᑖᒃᑯᐊ ᐊᑐᐊᒐᐃᑦ 
ᐊᐅᓚᑎᑦᑎᖃᑦᑕᓂᕐᒧᑦ ᐱᓂᕐᓗᒃᑕᐅᓯᒪᔪᓂᒃ ᓂᖓᕐᓂᒃᑯᑦ ᕿᒫᕕᐅᔪᓄᑦ ᐃᓱᒪᒋᔭᖃᑉᐸᒻᒪᖔᑕ ᒪᑯᓂᖓ 
ᐃᓚᒋᔭᖏᑦ ᐋᓐᓂᖅᑎᕆᔫᑉ ᐃᖅᑲᓇᐃᔭᖅᑎᓪᓗᒍ ᕿᒫᕕᐅᔪᒥ ᐊᕐᓇᐅᑉ ᐅᐸᓐᓂᐊᖅᑕᖓᓂ. 
ᐃᓱᒪᒋᔭᐅᖃᓯᐅᔾᔭᐅᕙᒻᒥᒻᒪᖔᖅ ᐊᐅᓪᓚᖅᑎᑦᑎᔪᓐᓇᕐᓂᕐᒧᑦ ᑕᒪᒃᑯᓂᖓ ᐋᓐᓂᖅᑎᑕᐅᕙᒃᑐᓂᒃ ᓄᓇᕗᑦ 
ᓯᓚᑖᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑳ ᓚᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᔪᕐᓇᒋᒐᐃᒻᒪᑦ ᓇᒻᒪᒐᐃᒻᒪᓪᓗ ᐱᓕᕆᕕᐅᔪᑦ 
ᐃᖅᑲᓇᐃᔭᖅᑎᖏᑦ ᕿᓂᕋᓱᐊᓱᖑᔪᑦ ᐊᒃᑕᕐᓇᙱᑦᑐᒥᒃ ᕿᒪᕕᒋᓂᐊᖅᑕᖏᓐᓂᒃ ᓄᓇᓕᐅᔪᓂ. ᑕᒪᓐᓇ 
ᐊᔪᕐᓇᖅᐸᑦ, ᐊᐅᓪᓚᖅᑎᑕᐅᑐᐃᓐᓇᕆᐊᖃᖅᑐᑦ ᓄᓇᓕᖏᑕ ᓯᓚᑖᓄᑦ, ᐊᓯᐊᒍᕐᕕᖃᙱᑦᑎᐊᓕᖅᐸᑦ ᑭᓯᐊᓂᓕ 
ᓄᓇᕗᑦ ᓯᓚᑖᓄᑦ ᐊᐅᓪᓚᖅᑎᑕᐅᒐᔭᖅᑐᑦ. 
 
ᐊᐃᒃᐸᕐᒥᓂ ᐋᓐᓂᖅᑎᕆᖃᑦᑕᕐᓂᐅᔪᒧᑦ ᖃᐅᔨᓴᕈᑕᐅᔪᖅ ᐊᒃᑕᕐᓇᐃᓯᒪᓂᖏᓐᓄᑦ ᐸᕐᓇᒍᑕᐅᔪᖅ ᐃᑲᔪᕈᑕᐅᕙᒃᑐᑦ 
ᐃᖅᑲᓇᐃᔭᖅᑎᐅᔪᓂᒃ ᐃᓱᒪᓕᐅᑲᐅᑎᒋᓇᓱᐊᖅᑐᓂᒃ ᖃᖓᒃᑯᑦ ᐊᒻᒪᓗ ᓇᒧᑦ ᑕᐃᓐᓇ ᐊᕐᓇᖅ 
ᕿᒪᑎᑕᐅᓂᐊᕐᒪᖔᖅ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᒪᓕᒃᑕᐅᕙᒃᑐᑦ ᐊᖓᔪᖅᑳᑉ ᐅᖃᐅᓯᕆᔭᖏᑦ, ᑕᐃᓐᓇ ᕿᒫᑎᑕᐅᔪᖅ 
ᓇᓗᓇᐃᕐᓯᒃᐸᑦ ᐅᐸᒍᑎᔪᒪᙱᑉᐸᑦ, ᑕᒪᒃᑭᑲᓗᐊᕐᓗᓂ ᑕᒪᕐᓗᓂᓗᓐᓂᑦ, ᕿᒫᕕᒻᒧᑦ ᐃᓚᒋᔭᐅᔪᒥ 
ᐃᖅᑲᓇᐃᖏᔭᖅᑐᖃᑐᐃᓐᓇᕆᐊᖃᕐᓂᖓᓄᑦ. ᑕᒪᓐᓇ ᐊᐱᖅᑯᑕᐅᖃᑦᑕᖅᐸᑦ, ᐅᕝᕙᓗ ᐊᐱᖅᑯᑕᐅᕙᒃᐸᑦ ᑕᐅᒃᑯᐊ 
ᐱᓕᕆᕕᐅᔪᑦ ᕿᓂᓕᖃᑦᑕᖅᐸᑦᑕ ᐊᓯᐊᓄᕐᕕᒋᔪᓐᓇᖅᑕᖏᓐᓂᒃ ᑕᐃᒪᐃᑦᑕᕆᐊᖃᕈᑎᒃ, ᒪᓕᓪᓗᒋᑦ 
ᖃᓄᐃᑦᑑᓂᖏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ. ᐅᖃᖅᑎ. ᐃᖅᑲᓇᐃᔭᖅᑎᐅᔪᑦ ᐅᐸᑦᑎᑦᑎᓇᓱᐊᖅᐸᖏᑦᑐᑦ 
ᐊᕐᓇᐅᔪᓂᒃ ᐃᓚᖃᕐᕕᒋᓗᐊᖅᑕᒥᓂᒃ ᑕᐃᒃᓱᒪ ᐋᓐᓂᖅᑎᖅᑕᐅᔪᒧᑦ ᐋᓐᓂᖅᑎᕆᔪᒧᓪᓘᓐᓃᑦ. ᑕᒪᓐᓇ 
ᐊᑲᐅᙱᓕᐅᕈᑕᐅᓕᕈᓐᓇᕐᒪᑦ. ᐃᓚᒋᓂ ᐊᑲᐅᙱᓕᐅᕈᑎᖃᕐᓂᐊᖅᑐᔭᖅᐸᑕ, ᑕᐃᓐᓇ ᐊᓯᐊᓅᖅᑕᐅᒐᔭᖅᑐᖅ. 
ᐃᖅᑲᓇᐃᔭᖅᑎᐅᔪᑦ ᐃᓄᓕᕆᔨᒃᑯᓐᓂᑦ ᐱᔪᓐᓇᑐᐊᕋᐃᒐᒥᒃ ᐃᓂᖃᖅᑎᑦᑎᓇᓱᐊᖅᐸᒃᑐᑦ ᑲᑉᐱᐊᓇᙱᑦᑐᒥ 
ᑕᐃᒪᐃᓕᐅᖅᑕᐅᑲᓐᓂᖁᓇᒋᑦ. ᖁᔭᓐᓇᒦᒃ. ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ. ᑰᓕ. 
 
ᐊᐱᖅᑯᑦ 361 - 2(2): ᐊᑐᐊᒐᖅ ᓴᐃᒻᒪᖅᑎᑕᓂᑦ ᓇᑉᐸᖓᓄᐊᖅᑎᑕᐅᖃᑦᑕᕐᓂᖓᓂᒃ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᕆᔪᒪᔭᕋ ᓯᕗᓕᖅᑎᐅᔪᖅ. ᑕᐃᒪ ᓇᐃᒻᒪᑎᕗᑦ ᐊᑉᐸᖅᑎᒋᐊᓱᖑᒻᒪᑕ. 
ᖃᐅᔨᔪᒪᑐᐃᓐᓇᖅᑐᖓ ᐊᑉᐸᖅᑎᑕᐅᔭᕆᐊᖃᖅᑎᓪᓗᒋᑦ ᓴᐃᒻᒪᑎᐅᔪᑦ ᐃᓚᐃᓐᓇᖏᓐᓄᑦ ᑕᐃᒪᐃᑦᑐᔮᕐᒪᑦ. 
ᑎᑎᖅᑲᐅᓯᐊᓚᐅᕐᒥᒐᒪ ᑭᒡᒐᖅᑐᖅᑕᕐᓂᒃ ᑕᐃᒃᑯᐊᒍ ᕼᐊᒻᓚᒃᑯᑐᐊᖑᔪᑦ ᐊᑉᐸᕐᓯᓯᒪᓂᕋᖅᑕᐅᓪᓗᑎᓯᒃ. ᓄᓇᕗᑦ 
ᒐᕙᒪᒃᑯᖏᑦ, ᖃᐅᔨᔪᒪᑐᐃᓐᓇᖅᑐᖓ ᓄᓇᕗᒻᒥ ᐊᑐᐊᒐᖅᑕᖃᕐᒪᖔᖅ ᑕᒪᒃᑯᐊ ᓴᐃᒻᒪᑎᐅᔪᑦ 
ᐊᑉᐸᖅᑎᑕᐅᓯᒪᓂᖏᓐᓄᑦ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᓪᓚᕆᙱᑦᑐᖓ ᑕᒪᒃᓱᒧᖓ, ᑭᓯᐊᓂᓕ 
ᖃᐅᔨᒋᐊᕈᓐᓇᖅᑕᕋ; ᐅᕙᒍᑦ, ᒐᕙᒪᐅᓪᓗᑕ ᑲᒪᔪᒍ ᑕᒪᒃᓱᒥᖓ. ᐊᖓᔪᖅᑳᖑᔪᖅ ᐊᓪᓚᕝᕕᐅᔪᓂ ᐱᓕᕆᕕᐅᔪᓂ, 
ᑕᐃᒪᐃᑦᑐᓂ ᑲᒪᑎᑕᐅᓱᖑᒻᒪᑕ. 
 
ᒐᕙᒪᒃᑯᓪᓗᑕ, ᐊᔾᔨᒌᙱᑐᐃᓐᓇᐅᒐᑦᑕ, ᑭᓯᐊᓂᓕ ᐅᖃᖃᑎᒋᒐᓱᐊᖅᐸᒃᑐᒍ. ᐊᒃᑐᖅᑕᐅᔪᐃᓐᓇᐅᕙᒃᑲᑦᑕ ᑲᓇᑕᒥ, 
ᖃᓄᐃᓕᐅᖅᑐᖃᓕᕋᐃᒻᒪᑦ, ᑭᓯᐊᓂᓕ ᑕᒪᓐᓇ ᖃᓄᖅ ᐃᓕᖅᑯᓯᖃᕐᒪᖔᖅ ᖃᐅᔨᒋᐊᕈᓐᓇᖅᑕᕋ. ᖁᔭᓐᓇᒦᒃ. 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᐹᖅ ᐃᓚᒋᐊᕈᑦ. ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᑎᑎᖅᑲᐅᓯᐊᓚᐅᕋᒪ ᑭᒡᒐᖅᑐᖅᑕᕐᓂᖅ ᑕᒪᒃᑯᐊ ᐊᑉᐸᖅᑎᑕᐅᓂᖏᓐᓄᑦ ᓴᐃᒻᒪᑎᐅᔪᑦ. 
ᐃᓄᒋᐊᒃᓯᕙᓪᓕᐊᑎᓪᓗᒋᑦ ᓄᓇᕗᒻᒥ, ᓄᓇᕗᑦ ᓯᓚᕐᔪᐊᒥ ᑕᑯᓐᓇᖅᑕᐅᓕᖅᐸᓪᓕᐊᒻᒪᑦ. 
 
(ᑐᓵᔨᒃᑯᑦ) ᐃᓱᒫᓘᑎᖃᖃᑦᑕᖅᑐᖅ ᐃᓛᓐᓂᒃᑯᑦ ᑕᒪᑐᒥᖓ. ᐱᑦᔪᑎᓪᓗᐊᑕᕆᓚᐅᖅᑕᖓ ᑭᓇᑐᐃᓐᓇᖅ 
ᐃᓅᒍᓐᓃᕋᐃᒻᒪᑦ, ᐊᒻᒪᓗ ᐊᓯᖏᑦ ᓄᓇᓖᑦ ᐅᕝᕙᓘᓐᓃᑦ ᕼᐋᒻᒪᒃᑯᑦ, ᐃᓛᓐᓂᒃᑯᑦ ᐃᓕᑕᕆᔭᐅᖃᑦᑕᖏᒻᒪᑕ; 
ᓴᐃᒪᑏᑦ ᕿᑎᐊᓃᑎᑕᐅᑎᓪᓗᒋᑦ ᐊᒻᒪᓗ ᐃᓛᓐᓂᒃᑯᑦ ᑭᖑᖅᕕᖅᑕᐅᖃᑦᑕᖏᑦᑐᑎᒃ. 
 
ᓯᕗᓕᖅᑎ ᐅᕙᓐᓄᑦ ᓇᓗᓇᐃᖅᓯᒋᐊᑦᑎᐊᕈᓐᓇᖅᐸᑦ ᓇᓪᓕᐊᒃ ᐱᓕᕆᕕᐅᔪᖅ ᑲᒪᒋᔭᖃᕋᔭᕐᒪᖔᖅ; 
ᐊᑐᐊᖅᓯᔾᔪᑎᑕᖃᒻᒪᖔᕐᓘᓐᓃᑦ. ᐃᓱᒪᓪᓗᖓ ᐊᑲᐅᒐᔭᕆᐊᖓᓂᒃ ᐊᑐᐊᖅᓯᔾᔪᑎᑕᖃᑉᐸᑦ ᑕᒪᑐᒧᖓ, ᐊᒻᒪᓗ 
ᐱᑕᖃᕐᓂᖅᑲᑦ ᒪᓕᒐᕋᓛᓂᒃ ᐅᕝᕙᓘᓐᓃᑦ ᐊᑐᐊᒐᕐᓂᒃ. ᖃᖓᒃᑯᒃᑭᐊᖅ ᓇᓗᓇᐃᖅᓯᒋᐊᕈᓐᓇᕈᕕᑦ ᑕᒪᑐᒥᖓ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᔪᓯᓯᒪᔪᒍᑦ ᐊᑕᐅᓯᐊᖅᑐᑕ ᐊᒻᒪᓗ ᑎᑎᕋᖅᑎᕗᑦ 
ᖃᐅᔨᒪᓪᓗᓂ ᕿᓂᕋᓱᐊᖏᓐᓇᕋᑦᑕ ᐊᑐᕈᓐᓇᑕᑦᑎᓐᓂᒃ ᑕᒪᑐᒥᖓ ᑲᒪᒋᔭᖃᑦᑎᐊᕐᓗᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐅᖅᑯᒥᐅᓄᑦ, ᐋᕆᐊᒃ. 

ᐊᐱᖅᑯᑦ 362 - 2(2): ᐃᓕᓴᕐᕕᒃ ᓴᓴᐃᔭᑎᒃᑯᑦ ᑮᓇᐅᔭᖃᖅᑎᑕᐅᓂᖓᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ, ᑐᕌᖅᑎᒍᒪᓪᓗᒍ ᐊᐱᖅᑯᑎᒐ ᐊᖓᔪᖅᑳᓄᑦ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ. ᑭᖑᓪᓕᖅᐹᒥ ᑲᑎᒪᓂᖃᑦᑎᓪᓗᑕ, ᐅᖃᐅᓯᕆᓚᐅᕐᒥᔭᕋ ᑕᒪᑐᒧᖓ ᐃᓕᑕᖅᓯᓂᕐᒥᒃ 
ᐃᓕᓴᖅᓯᕕᒃ ᑲᑐᔾᔨᖃᑎᒌᖏᓐᓂᒃ. 
 
ᐱᓕᕆᔨᐅᔪᑦ ᑐᒃᓯᕋᖅᓯᒪᒻᒪᑕ ᑮᓇᐅᔭᓂᒃ ᐊᐅᓚᑦᑎᒍᒪᓪᓗᑎᒃ ᑲᑐᔾᔨᖃᑎᒌᒃᑯᓐᓂᑦ ᐊᒻᒪᓗ ᐊᐱᕆᓯᒪᔪᖓ 
ᐊᖓᔪᖅᑳᒥᒃ ᐱᓕᕆᕕᖓ ᑮᓇᐅᔭᖃᑦᑎᑦᑎᒍᓐᓇᕐᒪᖔᖅ ᐊᐅᓚᑦᑎᓂᖏᓐᓄᑦ ᑲᑎᒪᔩᑦ ᐊᒻᒪᓗ ᐃᑉᐸᔅᓴᖅ 
ᑭᐅᓚᐅᖅᑐᖅ. 
 
ᒫᓐᓇᐅᔪᖅ, ᑮᓇᐅᔭᖃᑦᑎᑦᑎᒍᓐᓇᖏᑦᑐᖅ. ᐊᐱᕆᔪᒪᓪᓗᖓ ᐊᖓᔪᖅᑳᒥᒃ: ᖃᓄᐃᒻᒪᑦ ᐱᓕᕆᕕᒃᑯᑦ 
ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᓄᓕᕆᔨᒃᑯᑦ ᑮᓇᐅᔭᖃᑦᑎᑦᑎᒍᓐᓇᖏᓚᑦ ᐱᒻᒪᕆᐊᓘᔪᒥᒃ ᐱᑦᔪᑎᖃᑦᑎᓪᓗᒍ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᐅᑦᑎᐊᕋᓱᓐᓂᐊᖅᐳᖓ. 
 
ᐅᖃᐅᔾᔭᐅᓯᒪᔪᖓ ᑖᒃᑯᐊ ᐱᓕᕆᕕᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᑮᓇᐅᔭᖃᑦᑎᑦᑎᖃᑦᑕᖅᑐᑦ 
$50 ᑕᐅᓴᓂᒃ ᐊᕐᕌᒍᒥ ᐊᒻᒪᓗ ᐊᓯᖏᓐᓂᑦᑕᐅᖅ ᐱᓕᕆᕕᐅᔪᓂᒃ ᐱᑕᖃᕆᓪᓗᓂ, ᐊᒻᒪᑕᐅᖅ ᒐᕙᒪᑐᖃᒃᑯᑦ 
ᑮᓇᐅᔭᖃᑦᑎᑦᑎᕙᒃᑭᓪᓗᑎᒃ. ᐱᓕᕆᕕᕗᑦ, ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, 
ᑮᓇᐅᔭᖃᑦᑎᑏᓐᓇᓂᐊᖅᑐᑦ, ᑭᓯᐊᓂᓕ ᑐᓂᓯᒍᓐᓇᖏᓐᓇᑦᑕ ᑲᑐᔾᔨᖃᑎᒌᒥᒃ ᑮᓇᐅᔭᖃᐅᑎᓪᓗᐊᑕᐅᓂᐊᖅᑐᒥᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᑦ ᐃᓚᒋᐊᕈᑏᑦ, ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳ ᓇᓗᓇᐃᖅᓯᒍᓐᓇᖅᑲ ᖃᓄᖅ ᓄᓇᓕᓐᓂ ᖃᓄᐃᖏᑎᐊᕐᓂᕐᒧᑦ 
ᑲᑐᔾᔨᖃᖅᒌᖑᔪᑦ ᑕᒪᒃᑯᐊ ᐃᓕᓴᖅᓯᕕᒃ ᑲᑐᔾᔨᖃᑎᒌᑦ ᐃᑲᔪᖅᑐᖅᑕᐅᓂᐊᕐᒪᖔᑕ ᐱᓕᕆᕕᖓᑎᒍ; "ᑲᒪᒋᔭᖃᕐᓂᖅ 
ᖃᓂᕐᓂᖅᓴᒧᑦ ᐊᖏᕐᕈᒧ" ᐋᖅᑭᐅᒪᔾᔪᑎ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ, ᐱᓕᕆᕕᐊ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ ᑮᓇᐅᔭᖃᑦᑎᑦᑎᓂᐊᖅᑐᑦ; ᐅᖃᓪᓚᓐᓂᐊᕐᕋᒪ ᖃᓪᓗᓈᑎᑐᑦ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᐱᓕᕆᕕᒃ ᕿᒥᕐᕈᐃᓐᓇᐅᔭᖅᑐᑦ ᖃᓄᖅᑑᕈᑎᒃᓴᓂᒃ ᐃᑲᔪᖅᑐᖅᑕᐅᒍᒪᑎᓪᓗᒋᑦ 
ᐃᓕᓴᖅᓯᕕᒃᑯᑦ. ᑭᓯᐊᓂᓕ, ᒫᓐᓇᐅᔪᖅ, ᐱᑕᖃᖏᒻᒪᑦ ᑮᓇᐅᔭᒃ ᐊᑐᐃᓐᓇᐅᔪᓂᒃ ᑮᓇᐅᔭᖁᑎᒃᓴᐅᔪᓂᒃ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᐱᓐᓇᕋᓂ, ᒐᕙᒪᒃᑯᑦ ᐊᓪᓚᕕᖏᑦ ᓄᓇᓕᓐᓂ, ᓅᑦᑎᕆᔪᖃᕋᐃᒻᒪᑦ 
ᖃᑦᑏᓐᓇᐅᔪᓂᑦ, ᐃᒻᒪᖃ 13-ᓂᑦ ᐃᖅᑲᓇᐃᔮᖑᔪᓂᑦ, ᐊᑲᐅᓈᕈᓐᓃᓲᖑᕗᑦ. ᑕᐃᒪᓕ ᐃᒻᒪᖃ 50-ᖑᔪᑦ 
ᐃᖅᑲᓇᐃᔮᖑᔪᖅ ᐃᓄᖃᖅᑯᑦ ᐃᓛᓐᓃᓇᒃᑯᑦ ᐃᖅᑲᓇᐃᔭᖅᑐᓄᑦ ᐃᓕᓴᕐᓯᕕᒻᒥ ᑲᑐᔾᔨᔨᐅᔪᒥ.  

ᒥᓂᔅᑕᐅᔪᖅ ᐊᓯᔾᔩᕆᐊᔅᓴᖅ ᐃᓱᒪᒍᓐᓇᖅᑳ ᐅᕝᕙᓘᓐᓃᑦ ᐋᖅᑮᒋᐊᔅᓴᖅ ᐃᓱᒫᓘᑎᐅᔪᓂᑦ ᐃᓕᓴᕐᓯᕕᒻᒥ 
ᑲᑐᔾᔨᔨᐅᔪᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑳ ᓚᕕᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᒋᕙᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ 
ᑭᒡᒐᕐᑐᐃᒋᐊᖃᕋᕕᑦ ᐃᓄᖁᑎᒋᔭᕐᓂᑦ. 
 
(ᑐᓵᔨᒃᑯᑦ ᓄᖅᑲᖅᑯ) ᐃᓕᓴᕐᓯᕕᒃ ᑲᑐᔾᔨᔨᐅᔪᖅ ᑮᓇᐅᔭᓂᑦ ᐱᕙᑉᐳᖅ ᐊᒥᓲᔪᓂᑦ ᐱᓕᕆᕕᐅᔪᓂᑦ 
ᐱᖃᓯᐅᔾᔨᓪᓗᑎᑦ ᐱᓕᕆᕕᐅᔪᒥᑦ ᐃᓕᓐᓂᐊᕐᓂᓕᕆᔨᒃᑯᓐᓂ, ᐱᓕᕆᕕᒻᒥ ᐃᓕᖅᑯᓯᓕᕆᔨᒃᑯᓐᓂ, 
ᐋᓐᓂᐊᖃᙱᑦᑐᓕᕆᔨᒃᑯᓐᓂ ᑲᓇᑕᒥ ᐊᒻᒪᓗ ᓄᓇᖃᖅᑳᑐᒥᓂᕐᓄᑦ ᒪᒥᓴᕐᓂᕐᒧᑦ ᑲᑐᔾᔨᔨᐅᔪᖅ, ᐊᒻᒪᓗᑦᑕᐅᖅ 
ᐊᔾᔨᒌᙱᑦᑐᓂᑦ ᑕᕝᕘᓇ ᑮᓇᐅᔭᓂᑦ ᓄᐊᑦᑎᐸᓪᓕᐊᒐᓱᐊᖅᑐᑎᑦ. 
 
(ᑐᓵᔨᒃᑯᑦ) ᐄ, ᐊᖏᖅᑲᑎᒋᕙᒋᑦ ᐊᒻᒪᓗ ᐱᔪᒪᓂᖃᖅᑯᖓ ᐅᖃᖃᑎᖃᕆᐊᔅᓴᖅ ᑖᒃᑯᓂᖓ ᑲᑐᔾᔨᔨᐅᔪᓂᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ, ᐋᕆᐊᖅ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᒋᕙᕋ ᐊᖓᔪᖅᑳ ᐱᒍᒪᓂᕆᑦᑎᐊᖅᑕᖓ ᐃᑲᔪᕋᓱᒍᒪᓂᖓᓄᑦ 
ᐅᕙᑦᑎᓐᓂ. 
 
ᒐᕙᒪᒃᑯᑦ ᐅᖃᐅᓯᖃᕐᓯᒪᕗᑦ ᐃᖅᑲᓇᐃᔭᕐᓂᕐᒥᑦ ᖃᓂᓐᓂᖅᓴᒧᑦ ᐊᖏᕐᕋᒧᑦ ᐊᒻᒪᓗ ᑐᔅᓯᕋᖅᓯᒪᕗᑦ ᑮᓇᐅᔭᓂᑦ 
ᐊᑐᖅᑕᐅᒐᔭᖅᑐᓂᑦ ᓄᓇᓕᐅᔪᓂᑦ, ᖃᐅᔨᒍᒪᒻᒪᕆᑉᐳᖓ, ᐅᓪᓗᒥᐅᙱᑉᐸᑦ, ᑭᓯᐊᓂᓕ ᐅᐊᑦᑎᐊᕈ, ᑮᓇᐅᔭᓂᑦ 
ᐊᑐᐃᓐᓇᐅᑎᑦᑎᔪᓐᓇᕐᒪᖔᑕ ᐃᓕᓴᕐᓯᕕᒻᒧᑦ ᑲᑐᔾᔨᔨᐅᔪᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑳ ᓚᕕᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᖃᐅᔨᒋᐊᕈᓐᓇᖅᑲᕋ ᐊᒻᒪᓗ ᑐᑭᓯᒋᐊᕈᑏᑦ 
ᐱᔭᐃᓐᓇᕆᒍᒃᑭᑦ ᖃᐅᔨᑎᓐᓂᐊᖅᑲᕋ ᒪᓕᒐᓕᐅᖅᑎᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᑲᑦᑐᖅ. 
 
ᐊᐱᖅᑯᑦ 363 - 2(2): ᐊᑐᐊᒐᖅ ᐆᒪᔪᕐᓂᐊᖅᑎᓄᑦ ᓂᕿᑖᕈᑎᑖᖅᑎᑕᐅᓂᕐᒧᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᑕᕝᕗᖓ ᐱᖃᑎᒋᔭᕐᓄᑦ ᐱᔾᔪᑎᖃᕐᑐᖅ ᒪᓕᒐᓕᐅᖅᑏᑦ 
ᐅᖃᐅᓯᖏᓐᓄᑦ. 
 
ᖃᖓᑐᐃᓐᓇᒃᑯᑦ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᑎᓐᓂ, ᐊᐱᕆᔭᐅᕙᑉᐳᒍᑦ ᑭᒡᒐᑐᕐᑕᑎᓐᓄᑦ ᐊᒻᒪᓗ ᑖᓐᓇ 
ᐊᐱᖅᑯᑎᒋᔭᐅᔪᖅ ᑭᐅᑦᑎᐊᕈᓐᓇᖏᓐᓇᒃᑯ. ᑖᒃᑯᐊ ᐃᓄᖁᑎᕗᑦ ᖃᐅᔨᒪᖁᓪᓗᒋᑦ ᐊᐱᕆᓯᒪᔪᑦ ᐊᐱᖅᑯᑎᒋᔭᐅᔪᒥᑦ 
ᖃᐅᔨᒍᒪᕗᖓᓕ ᕿᓯᕐᓂᑦ ᐅᕝᕙᓘᓐᓃᑦ ᐊᒥᕐᓂᑦ ᓂᐅᕕᐊᔅᓴᖃᕐᓂᕈᒪ, ᑮᓇᐅᔭᐃᑦ ᐱᔭᒃᑲ ᓂᐅᕕᖅᑎᑦᑎᓂᕐᒧᑦ 
ᕿᓯᕐᓂᑦ ᐲᖅᑕᐅᓲᖑᕗᑦ ᓱᒃᑯᐊᕿᔾᔪᓯᐊᕐᓂᑦ ᑮᓇᐅᔭᓂᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᔪᖅ ᐊᕙᑎᓕᕆᓂᕐᒧᑦ, ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ ᑖᓐᓇ ᐊᐱᖅᑯᑎᐅᔪᖅ 
ᑐᕌᖅᑎᑕᐅᔭᕆᐊᖃᖅᑯ ᐊᖓᔪᖅᑳᒧᑦ ᑲᒪᔪᒧᑦ ᓱᒃᑯᐊᕿᑎᑦᑎᔨᓕᕆᔨᒃᑯᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑦᑐᖅ, ᐅᖃᑦᑎᐊᕐᓗᑎᑦ ᓇᓕᐊᓐᓄᑦ ᐊᖓᔪᖅᑳᖑᔪᒧᑦ ᐊᐱᖅᑯᑎᒋᔭᐃᑦ 
ᑐᕌᖅᑎᒻᒪᖔᕐᐱᐅᒃ. 
 
ᑲᑦᑐᒃ (ᑐᓵᔨᒃᑯᑦ): ᐊᐱᖅᑯᑎᒋᔭᕋ ᑕᕝᕗᖓᐅᕋᑖᖅᑯᑦ ᐱᖃᑎᒋᔭᕐᓄᑦ ᐊᖓᔪᖅᑳᖑᔪᒧᑦ ᑲᒪᔪᒧᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᐊᖓᔪᖅᑳ ᐲᑯ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᔪᖅ ᓱᒃᑯᐊᕿᑎᑦᑎᔨᓕᕆᔨᒃᑯᓐᓄᑦ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓱᒃᑲᓕᓗᖓ, ᑕᒪᓐᓇ ᐅᖃᐅᓯᕆᔭᐅᓯᒪᕗᖅ ᐅᐊᑦᑎᐊᕈ. 
 
ᐃᒻᒪᓇᓕ ᑭᓇᑐᐃᓐᓇᖅ ᓱᒃᑯᐊᕿᕙᑦᑐᖅ ᑮᓇᐅᔭᓕᐅᖅᓯᒪᔪᖅ, ᖃᓄᑐᐃᓐᓇᖅ ᐃᓕᖅᑯᓯᑐᖃᒃᑯᑦ ᐱᓪᓗᑎᑦ, 
ᓴᓇᙳᐊᒐᒃᑯᑦ ᐅᕝᕙᓘᓐᓃᑦ ᐆᑦᑑᑎᒋᓗᒍ, ᓇᓐᓄᓂᖅᑲᑦ ᐊᒻᒪᓗ ᓂᐅᕕᐊᑦᓴᕆᓐᓂᖃᒍ ᐊᒻᒪᓗ 
ᓂᐅᕕᐊᕆᔭᐅᓐᓂᖅᑲᑦ ᓂᐅᕕᐊᕆᔭᐅᓐᓂᖅᑲᑦ ᐅᕚᓘᓐᓃᑦ 4800ᓄᑦ ᓇᓄᕋᖁᑎᖓ, ᑕᒪᓐᓇ ᑮᓇᐅᔾᔭᑦᓴᓂᕐᒧᑦ 
ᑐᕋᖓᒋᓪᓗᓂ, ᐊᒻᒪᓗ ᐃᓚᖓᖅᑕᐅᖃᑦᑕᕆᓪᓗᑎᒃ ᐅᑭᓕᐅᑎᐅᔪᓄᑦ ᓱᖅᑯᐊᕿᒐᒃᓴᖏᓐᓄᑦ. 
 
ᑕᐃᒫᒃ ᐊᔾᔨᒋᕚ ᑕᐃᒪᓪᓗᐊᑎᒋᑦ ᑮᓇᐅᔾᔭᔅᓴᕆᔭᐅᓱᑦ ᐃᖃᓇᐃᔭᑦᑎᐅᔪᓄᑦ. ᑕᓐᓇ ᑕᕙ ᐱᔾᔪᑕᐅᔪᖅ ᐊᒻᒪᓗ 
ᐊᑕᓂᑦᑐᓂ ᒪᓕᒐᖏᑕ ᐊᑐᐊᒐᖏᓐᓂᑦ. ᑕᐃᒪᒻᒪᑦ ᑮᓇᐅᔭᐃᑦ ᐃᓚᖓᖅᑕᐅᕙᑦᑐᑦ ᑕᕙᖓᑦ ᒥᑭᒋᐊᓐᓂᐊᖅᑎᓄᑦ 
ᐃᑲᔫᓯᐊᕆᕙᑦᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᑲᑦᑐᒃ. 
 
ᑲᑦᑐᒃ (ᑐᓴᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᓪᓗᒍ ᐊᐱᖅᑯᑎᒋᔭᓐᓄᑦ ᐊᒻᒪᓗ 
ᑐᓴᖅᑎᑕᐅᓚᐅᕋᒪ ᖃᐅᔨᒪᓗᐊᓚᓐᓇᒍᓗ ᑕᒪᑐᒪ ᒥᑦᓵᓄᑦ ᖃᓄ ᑕᓐᓇ ᐃᑲᔫᓯᐊᕆᖅᑐᖅᑐᒥᓂᖅ 
ᐅᖃᐅᔾᔭᐅᓚᖅᑐᖅ ᓂᐅᕕᐊᑦᓴᕆᖃᓪᓗᒍ ᕼᓐᓇᖓ ᐱᔪᓐᓇᖅᓯᒍᓐᓇᖅᑎᑕᒐᔭᖅᑐᖅ ᐃᑲᔫᓯᐊᑦᓴᖏᓐᓂᖅ. 
 
ᐅᕙᓐᓄᑦ ᐊᓐᓂᓇᕆᒐᒃᑯ, ᓇᒻᒥᓂᒃᑯᓪᓕ, ᐊᒻᒪᓗ ᐃᓱᒪᒋᓚᐅᕋᒃᑯ ᑕᐃᒪᓐᓇᐃᒋᐊᖃᒻᒪᖔᑕ ᐃᑲᔫᓯᐊᕈᒪᓗᑎᒃ? 
ᑐᑭᓯᑎᑕᐅᒍᒪᒐᓗᐊᖅᑐᖓ ᑕᒪᑐᒪ ᒥᑦᓵᓄᑦ. ᓄᓇᓕᓐᓃᑦᑐᑦ ᑐᓴᒪᑎᑕᐅᒋᐊᓕᐅᒐᓗᐊᑦ ᑕᒪᑐᒪ ᒥᑦᓵᓄᑦ 
ᑕᐃᒪᐃᒋᐊᖃᓐᓂᒻᒪᑕ. ᑕᒪᓐᓚᓗ ᐊᑐᖅᑕᐅᔭᕆᐊᖃᖏᑦᑑᒐᓗᐊᖅ ᐃᑲᔫᓯᐊᕋᓱᑦᑐᖅ ᓂᐅᕕᐊᑦᓴᖃᕆᐊᖃᓐᓂᖓᓗᑦ 
ᕼᓐᑕᖓᓂ. ᑲᐅᔨᒍᒪᔪᖓ ᑕᓐᓇ ᖃᐅᔨᒪᑎᑕᐅᒐᓗᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔨ ᓱᓕᔪᖅ. ᑎᑎᖃᑎᒍᑦ ᑕᓐᓇ ᐃᓄᒃ ᐃᑲᔫᓯᐊᖃᑦᑕᖃᑦ 
ᐊᒻᒪᓗ ᓅᔾᔪᑎᖃᖃᑦ, ᓯᑭᑑᖃᖃᑦ, ᕼᓐᑕᖃᖃᑦ, ᐊᒻᒪᓗ ᐊᓯᖏᓐᓂᑦ ᓅᔾᔪᑎᒐᓚᓐᓂᑦ, ᐱᔪᓐᓇᕐᓂᖃᑦᑎᑕᐅᙱᑦᑐᑦ 
ᐃᑲᔫᓯᐊᕋᓱᑎᖏᓐᓄᑦ. ᐃᓄᓕᕆᔨ, ᑕᐃᒪᐃᑦᑑᑉᐸᑦ, ᐅᖃᐅᔾᔨᔪᒥᓂᐅᓪᓗᓂ, ᐅᕙᓗᓐᓃᑦ ᑭᓇᑐᐃᓐᓇᕐᒥ  

ᓄᓇᕘᓕᒫᒥ, ᓂᐅᕕᐊᑦᓴᖃᕆᐊᖃᖁᔭᓪᓗᑎᒃ ᐃᖏᕐᕋᔾᔪᑎᖏᓐᓂᑦ, ᐅᕙᓘᓐᓃᑦ ᓂᐅᕕᐊᑦᓴᖃᖁᔭᐅᓗᑎᒃ 
ᐃᑲᔫᓯᐊᓚᐅᖏᓐᓂᖏᓐᓂᑦ. ᑕᐃᒪᐃᒋᐊᖃᙱᑦᑑᒐᓗᐊᑦ. 
 
ᑲᑎᒪᔩᑦ ᖃᐅᔨᒪᔪᐃᓐᓇᐅᑉᐸᑕ ᑕᒪᑐᒪ ᒥᑦᓵᓄᑦ ᐱᓗᐊᖅᑐᒥ, ᑎᑎᕋᖅᑕᐅᒍᓐᓇᖅᑐᖅ ᑎᑎᖅᑲᑎᒍᑦ, 
ᖃᐅᔨᒋᐊᕈᓐᓇᖅᑕᕋ ᐸᓯᔭᐅᒍᑕᐅᔪᖅ ᓇᓗᓇᐃᖅᑐᖅᓯᒪᓗᒍ. ᐊᑐᐊᒐᐅᖏᑦᑐᖅ ᑕᒪᓐᓇ, ᐱᖁᔭᖅ ᐅᕙᓘᓐᓃᑦ 
ᒪᓕᒐᐃᑦ ᐃᑲᔫᓯᐊᕈᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅ ᐃᓚᒋᐊᕈᑎ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᓂᓂᐊᖅᑲᕋ ᑐᓴᕈᑎᐅᔪᖅ ᑕᐃᔅᓱᒧᖓ. ᑐᑭᓯᒋᐊᒃᑲᓂᕐᓂᐊᖅᑯᖓ 
ᑕᒪᑐᒪ ᒥᑦᓵᓄᑦ. ᐅᖃᒃᑲᓐᓂᕈᔭᓪᓗᖓ ᐅᑭᐅᖅᑕᖅᑐᒥ ᐅᑭᑐᔪᒻᒪᕆᐅᒻᒪᑦ ᓄᓇᖃᕋᒧᐊᓪᓗᓂ, ᖃᐅᔨᒪᔪᐃᓐᓇᖓᑦᑕ. 
ᐊᑭᐅᔪᑦ ᐅᑦᓱᐊᓗᒻᒧᑦ ᐅᕙᓘᓐᓃᑦ ᒑᓯᑦ ᐊᑭᑦᑐᕆᐊᖅᓯᒪᒻᒪᑕ, ᐊᒻᒪᓗ ᖃᐅᒪᓯᐅᑏᑦ ᐊᒻᒪᓗ ᓂᐅᕕᕐᕕᐅᔪᑦ 
ᐅᕙᓘᓐᓃᑦ ᑯᐊᐸᒃᑯᑦ ᐊᑭᑦᑐᕆᐊᖅᑎᑎᑕᐅᑎᒋᕙᒻᒪᑕ ᓂᐅᕕᐊᑦᓴᖏᓐᓂᑦ ᑕᒪᓐᓇ ᐱᔾᔪᑎᒋᓪᓗᒍ.  
 
ᐃᓱᒪᒐᒪ ᐃᑲᔫᓯᕆᕙᑦᑕᖏᑕ ᖃᑦᑎᐅᓂᕆᕙᑦᑕᖏᑦ ᖃᐅᔨᒋᖅᑕᐅᒍᓐᓇᕐᒪᖔᑕ ᒪᓕᓪᓗᒍ ᑕᒃᑯᐊ 
ᐊᑭᑦᑐᕆᐊᕈᑕᐅᕙᑦᑐᑦ ᐅᑦᑐᐊᓗᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔨ ᓇᓗᓇᐃᖅᓯᔪᖅ ᐱᒻᒪᕆᐅᔪᒥᑦ. ᒪᓐᓇᒧᑦ 85ᐳᓴᐃᑦ ᑕᕙᖓᑦ 
ᑕᕙᖓᑦ ᒥᓕᐊᓐᓂᑦ ᐊᒡᒍᖅᑕᐅᓯᒪᔪᑦ ᑕᕗᖓ ᐃᑲᔪᓯᐊᕈᑕᐅᕙᑦᑐᓄᑦ ᑐᕌᖓᓐᓗᑎᒃ ᓂᕿᓐᓇᕐᓄᑦ. ᑕᐃᒫᒃ ᑕᐃᒫᒃ 
ᒥᓕᐊᓐ ᐅᑭᓕᕈᑕᐅᕙᑦᑐᑦ ᐃᑲᔫᓯᐊᓄᑦ ᓄᓇᕘᓕᒫᒧᖅᐸᑦᑐᑦ, 85 ᐳᓴᖓ ᑐᕌᖅᑕᐅᑎᒋᕙᑦᑐᖅ ᐅᕙᓘᓐᓃᑦ 
ᑐᕌᖓᕙᓐᓂᑦᑐᖅ ᓂᕿᓄᑦ. 
 
ᑕᐃᒪᐃᒻᒪᑦ ᐊᕐᕋᓂᐅᓚᐅᖅᑐᖅ ᒐᕙᒪᒃᑯᑦ ᐊᒻᒪᓗ ᐊᑕᐅᓯᖃᑐᐃᓐᓇᓕᖅᑐᓂ ᐊᕐᕌᒍᒥ ᑖᓐᓇ ᒐᕙᒪᑦ, 2004, 
ᐅᓄᖅᓯᑎᑦᑎᓗᑎᒃ ᓱᒃᑯᐊᕿᐅᕙᑦᑐᓂᒃ 10-ᐳᓴᓐᒥᑦ, ᐊᒻᒪᓗ ᓱᓕ, ᐅᖃᖅᑎ, ᑕᕝᕙᓂ ᑮᓇᐅᔭᖁᑎᓂ, 
ᐅᓄᖅᓯᑎᑦᑎᒋᐊᓚᐅᖅᑐᒍᑦ ᐊᓯᒃᑲᓐᓂᐊᓂᒃ 5-ᐳᓴᒻᒥᒃ. ᐅᓄᖅᓯᒋᐊᖅᓯᓯᒪᔪᒍᑦ ᓱᒃᑯᐊᖀᑦ ᐊᒥᓲᓂᖏᓐᓂᒃ ᐊᒻᒪᓗ 
ᖁᕕᐊᓱᒃᑐᖓ ᐅᖃᕆᐊᔅᓴᖅ 15-ᐳᓴᓐᑎᒍᑦ ᑕᖅᑭᐅᓚᐅᖅᑐᓂ 12-ᓂ. ᐊᒃᓱᐊᓗᓪᓗ ᑐᙵᓱᒃᑎᑕᐅᓯᒪᓪᓗᓂ 
ᑐᓴᕈᒥᓇᖅᑐᖅ ᐃᓄᓐᓄᑦ ᓄᓇᕗᒻᒥ. 
 
ᐅᖃᖅᑎ, ᕿᒥᕐᕈᓂᐊᖅᑐᖓ ᓱᓕ ᓱᒃᑯᐊᕆᑖᕆᔭᐅᕙᑦᑐᓂᒃ ᐊᒥᓲᓂᖏᓐᓂᒃ ᐱᓕᕆᖃᑎᖃᕐᓗᓂ ᒪᓕᒐᓕᐅᖅᑎᓂᒃ 
ᑕᕝᕙᓂ ᑲᑎᒪᕕᒻᒥ. ᐊᒻᒪᓗ, ᑕᒪᓐᓇ ᕿᒥᕐᕈᔭᐅᓂᖃᕐᒥᔪᖅᑕᐅᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᓇᓄᓕᕐᒧᑦ, ᓇᑦᑎᖅ. 
 
ᐊᐱᖅᑯᑦ 364 - 2(2): ᑲᑎᒪᖃᑎᖃᕐᓂᖅ ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᓂᒃ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᑎᑲᐃᓐᓇᕈᒪᓪᓗᖓ ᐃᑉᐸᔅᓴᖅ ᐊᐱᖅᑯᑎᒋᓚᐅᖅᑕᓐᓄᑦ ᐊᖓᔪᖅᑳᓄᑦ 
ᐃᖏᕐᕋᔪᓕᕆᔨᒃᑯᑦ. ᐅᖃᓚᐅᕐᒪᑦ ᑲᑎᒪᖃᑎᖃᕐᓂᐊᕐᓂᕋᑦᑐᓂ ᐊᖓᔪᖅᑳᒥᒃ. ᐊᐱᕆᔪᒪᓪᓗᒍ 
ᑲᑎᒪᖃᑎᖃᓚᐅᕐᒪᖔᖅ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᐃᖏᕐᕋᔪᓕᕆᔨᒃᑯᓐᓂᑦ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑲᑎᒪᖃᑎᖃᖅᑲᐅᔪᖓ ᐊᖓᔪᖅᑳᒥᒃ 
ᐅᓪᓛᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᓪᓗᖓ ᐊᖓᔪᖅᑳᒥᒃ ᐊᐱᖅᑯᑎᖃᖅᑲᐅᒻᒪᖔᖅ 
ᐊᐱᖅᑯᑎᒋᓚᐅᖅᑕᓐᓂᒃ ᐃᑉᐸᒃᓴᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ. ᑖᓐᓇ ᓯᕗᓪᓕᖅᐹᖑᖅᑲᐅᔪᖅ ᐊᐱᖅᑯᑎᒐ 
ᐊᖓᔪᖅᑳᓐᓄᑦ ᐃᒪᕐᒥᐅᑕᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓂᕆᐅᒍᓐᓇᖅᓯᓂᐊᕐᓕᖅᑭᑖ ᑐᒃᓯᕋᐅᑎᑦᑎᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ, ᐊᐅᓛᖅᓯᒍᓐᓇᖏᓐᓇᑦᑕ ᓱᓕ 
ᓲᖃᐃᒻᒪ, ᐃᓱᒪᔅᓴᖅᓯᐅᕈᑎᒋᔭᕆᐊᖃᒻᒪᒍ ᐊᒻᒪᓗ ᐅᖃᐅᓯᕆᓗᓂᐅᒃ ᐱᓕᕆᔨᖁᑎᒥᓄᑦ ᐊᒻᒪᓗ 
ᐊᖓᔪᖅᑳᖑᖃᑎᒥᓄᑦ. 
 
ᐅᖃᖃᑎᖃᖅᓯᒪᔪᖓ ᑭᒡᒐᖅᑐᐃᔨᑦᑎᓐᓄᑦ ᑲᓇᑕᐅᑉ ᒪᓕᒐᓕᐅᖅᕕᔾᔪᐊᖓᑕ, ᐅᖃᐅᓯᖃᖅᓯᒪᓪᓗᖓᓗ ᑐᓚᒃᑕᕐᕖᑦ 
ᒥᒃᓵᓄᑦ ᐱᔪᒫᕆᔭᐅᔪᑦ ᐊᒥᓱᓂᒃ ᓄᓇᕗᒻᒥ ᓄᓇᓕᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑏᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᖓᓕᑕᐃᒻᒪ ᑐᓴᕐᓂᐊᖅᐱᑕ ᑮᓇᐅᔭᐃᑦ ᑐᒃᓯᕌᕆᔭᑦᑎᓐᓄᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑭᐅᔭᐅᒍᑦᑕ ᐊᖓᔪᖅᑳᑕ ᐃᒪᕐᒥᐅᑕᓕᕆᔨᒃᑯᑦ, 
ᑕᐃᑲᓂ ᖃᐅᔨᒪᓕᕐᓂᐊᖅᑐᒍᑦ ᐊᒻᒪᓗ ᑭᐅᓂᐊᖅᐳᖓ ᐃᓕᓐᓄᑦ ᑐᑭᓯᑎᑕᐅᒍᑦᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᒃᑑᑎᐊᕐᒧᑦ, ᐲᑕᓴᓐ. 
 
ᐊᐱᖅᑯᑦ 365 - 2(2): ᐸᕐᓇᐅᑎᑦ ᐃᖃᓗᑦᑑᑦᑎᐊᑉ ᒥᕝᕕᖓᑕ ᑕᑭᓪᓕᒋᐊᖅᑕᐅᓂᒃᓴᖓᓄᑦ 
 
ᐲᑕᓴᓐ: ᖁᔭᓐᓇᒦᒃ. ᐅᖃᖅᑎ. ᐊᐱᖅᑯᑎᒐ ᐊᖓᔪᖅᑳᓐᓄᑦ ᐱᓕᕆᕕᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᑦ. ᐅᖃᖅᑎᑦᑎᐄᓚᒋᐊᕈᑎᑦ ᐱᓇᓱᐊᕈᓯᐅᓚᐅᖅᑑᓐᓂ ᒪᕐᕉᓐᓂ, ᑲᑎᒪᖃᑕᐅᓚᐅᕐᕋᒪ  

ᑲᑎᒪᓂᖃᑦᑎᓪᓗᒋᑦ ᕼᐋᒻᓚᒃᑯᑦ ᑲᑎᒪᔨᖏᑕ ᑲᑎᒪᔨᕋᓛᖏᑦ ᐊᒻᒪᓗ ᐃᓄᑐᐃᓐᓇᐃᑦ ᐅᖃᕈᑎᖃᑦᑐᑎᒃ 
ᓯᕗᓂᒃᓴᖓᓂᒃ ᓄᓇᓖᑦ, ᐊᒻᒪᓗ ᓇᓗᓇᐃᖅᑎᕆᓪᓗᑎᕐ ᐊᖏᔫᑎᓄᑦ ᐱᔭᐅᔭᕆᐊᓕᓐᓂᑦ. 
 
ᖃᖓᑕᓲᒃᑯᕕᒃ ᓇᓗᓇᐃᖅᑕᐅᓚᐅᕐᒪᑦ ᐱᓪᓗᐊᑕᕆᔭᐅᓪᓗᓂ ᓯᕗᓂᒃᓴᑎᓐᓄᑦ. ᐱᓗᐊᖅᑐᒥᒃ, ᐃᓚᒋᐊᖅᑕᐅᓂᖓ 
ᒥᒃᕖᑦ ᐱᒻᒪᕆᐅᔪᔮᕐᒪᑦ ᐊᑐᕈᓐᓇᕐᓗᑎᒃ ᑮᓇᐅᔭᓕᐅᕈᑕᐅᒍᓐᓇᕐᓂᖓᓄᑦ ᐊᕐᕌᒎᓂ ᑕᓪᓕᒪᓂ ᖁᓕᓄᑦ ᐊᕐᕌᒍᓄᑦ 
ᐊᕕᑦᑐᖅᓯᒪᔪᑦᑎᓐᓂ ᐊᒻᒪᓗ ᐊᑦᑕᓇᖏᓂᖅᓴᐅᓕᕐᓗᓂ. 
 
ᐊᐱᖅᑯᑎ ᐊᖓᔪᖅᑳᒧᑦ ᐃᒫᒃ: ᐊᖓᔪᖅᑳᑉ ᐱᓕᕆᕕᖓ ᒫᓐᓇᐅᔪᖅ ᐸᕐᓇᒍᑎᓕᐅᖅᐸ ᐃᓚᒋᐊᖅᓯᓂᕐᒥᒃ 
ᒥᒃᕕᖓᓂᒃ ᐃᖃᓗᒃᑑᑦᑎᐊᑉ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᐱᓕᕆᕕᐊᓂᒃ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ, 
ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖃᕋᓴᐅᔭᒃᑯᑦ ᑎᑎᕋᖅᕕᒋᖅᑲᐅᒑᖓ ᑖᔅᓱᒥᖓᑦᓴᐃᓐᓇᖅ ᐊᐱᖅᑯᑎᒥᒃ 
ᐊᒻᒪᓗ ᑭᐅᓂᐊᖅᑲᐅᔭᕋ, ᑭᓯᐊᓂᓕ ᒫᓐᓇᐅᔪᖅ, ᐃᓱᒪᔅᓴᖅᓯᐅᕈᑎᖃᑦᑐᖏᑦ ᐃᓚᒋᐊᖅᓯᓂᕐᒥᒃ ᒥᒃᕕᖓᓂᒃ 
ᐃᖃᓗᒃᑑᑦᑎᐊᑉ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᐊᖓᔪᖅᑳ ᐅᖃᐅᓯᕆᔭᖓᓄᑦ. ᐅᖃᕈᒪᖅᑲᐅᓪᓗᖓᓗ ᐊᖓᔪᖅᑳᒧᑦ 
ᐊᒻᒪᓗ ᒪᓕᒐᓕᐅᖅᕕᒻᒧᑦ ᐃᐳᕈ 7-ᐸᖑᑎᓪᓗᒍ, ᒐᕙᒪᑐᖃᒃᑯᑎᒍᑦ ᑐᓴᖅᑕᐅᑎᑦᑎᔪᖃᓚᐅᕐᒪᑦ 
ᑮᓇᐅᔭᖅᑕᖃᕐᓂᖓᓂᒃ ᐊᑦᑕᓇᐃᖅᓯᓂᕐᒧᑦ ᐱᕚᓕᕈᑎᒃᓴᐅᔪᓄᑦ ᓄᓇᕗᒻᒨᓂᐊᖅᑐᓂᒃ ᑖᒃᑯᑎᒎᓇ ᖃᖓᑕᓲᒃᑯᕖᑦ 
ᐊᑭᑐᔪᓄᑦ ᑰᑕᖓ. ᑲᓇᑕᒥ ᖃᖓᑕᓲᒃᑯᕕᓐᓄᑦ ᐊᑐᐊᒐᕆᔭᐅᔪᖅ, ᐊᒻᒪᓗ ᐃᖃᓗᒃᑑᑦᑎᐊᖅ ᐱᖃᑕᐅᓚᐅᖏᑦᑐᖅ 
ᑎᑎᕋᖅᓯᒪᔪᓂ. ᐊᖏᓂᖅᐹᖑᖃᑕᐅᑐᐃᓐᓇᕆᐊᓕᒃ ᖃᖓᑕᓲᒃᑯᕕᒃ ᓄᓇᕗᒻᒥ, ᐊᒻᒪᓗ ᖃᐅᔨᒪᓕᕋᑦᓯ ᐊᒥᓱᓄᑦ 
ᐊᕐᕌᒍᓄᑦ ᑕᒪᑐᒥᖓ. 
 
ᖃᐅᔨᒍᒪᔪᖓ ᐊᖓᔪᖅᑳᖑᔪᖅ ᐅᖃᕈᓐᓇᕐᒪᖔᖅ ᑕᐃᓐᓇ ᐃᖃᓗᑦᑑᑦᑎᐊᖅ ᐱᓕᕆᕕᖓᓂ 
ᑎᑎᕋᖅᑕᐅᖃᓯᐅᔾᔭᐅᓯᒪᓚᐅᕐᒪᖔᖅ ᑮᓇᐅᔭᖃᖅᑎᑕᐅᓂᐊᕐᓗᓂ ᖃᖓᑕᓱᒃᑯᕕᐅᔪᓄᑦ ᐊᑭᑐᔫᑎᓄ 
ᐃᑲᔪᖅᑕᐅᓂᖏᓐᓄᑦ ᐱᓕᕆᐊᒥ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ, ᑐᒃᓯᕋᒃᑲᓂᕐᓯᒪᙱᑦᑐᒍᑦ 
ᑮᓇᐅᔭᒃᑲᓂᕐᓄᑦ. ᑲᓇᑕᒥ ᒐᕙᒪᒃᑯᑦ ᓇᓗᓇᐃᕐᓯᓯᒪᔪᑦ ᕿᒥᕐᕈᑲᓐᓂᔾᔭᖏᓐᓇᒥᒃ ᑐᒃᓯᕋᐅᑕᐅᔪᓂᒃ ᒫᓐᓇᐅᔪᖅ 
ᑕᐃᒃᑯᐊ ᐱᔭᕇᖅᑕᐅᓚᐅᙱᓐᓂᖏᓂ ᐅᑕᖅᑭᕕᐅᔪᑦ ᓴᓇᔭᐅᔪᑦ ᐱᖓᓱᓂ ᓄᓇᓕᐅᔪᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅ ᐃᓚᒋᐊᕈᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᖁᕕᐊᒋᙱᑕᕋ ᑐᓴᕆᐊᖓ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᐅᖃᖅᑎ, ᓄᓇᕗᒻᒥ 
ᐃᖏᕐᕋᔪᓕᕆᓂᕐᒧᑦ ᐸᕐᓇᒍᑕᐅᔪᓂ ᓯᕗᓪᓕᐅᔪᓂ ᒪᓕᒐᓕᐅᖅᑎᐅᓚᐅᖅᑐᓂ, ᑕᐃᒃᑯᐊ ᖃᐅᔨᒪᔨᑕᕆᔭᐅᓚᐅᖅᑐᑦ, 
LPS ᖃᖓᑕᓱᓕᕆᔨᒃᑯᑦ ᐊᑐᓕᖁᔨᓚᐅᕐᒪᑕ ᓴᖅᑮᖁᔨᓪᓗᑎᒃ ᐸᕐᓇᑕᐅᓯᒪᔪᒥᒃ  
ᖃᖓᑕᓱᒃᑯᕕᐅᔪᓄᑦ ᐱᓕᕆᐊᒥᒃ ᑕᒪᒃᑯᐊ ᐊᑲᐅᓯᒋᐊᖅᑕᐅᓂᐊᕐᒪᑕ ᒥᑦᑕᕐᕕᐅᔪᑦ ᐃᖃᓗᓐᓂ, ᑲᖏᖅᖠᓂᕐᒥᒃ, 
ᐃᖃᓗᑦᑑᑦᑎᐊᕐᒥ ᐊᒻᒪ ᖃᐅᓱᐃᑦᑐᒥᒃ. ᐅᖃᓚᐅᖅᐳᑦ ᑕᒪᓐᓇ ᐱᖃᓯᐅᑎᑐᐃᓐᓇᕐᓂᐊᓐᖏᒻᒪᑕ ᑕᑭᓪᓕᑎᑦᑎᓂᕐᒥᒃ 
ᓂᕈᐊᖅᑕᐅᔪᓂᑦ ᒥᕝᕕᐅᔪᓂᑦ. 

ᐊᐱᖅᑯᑎᒐ ᐊᖓᔪᖅᑳᒧᑦ ᐅᓇ ᖃᓄᐃᓕᖓᓕᕐᒪᖔᖅ ᑕᒪᓐᓇ ᐊᑐᓕᖁᔭᐅᓯᒪᔪᖅ ᓄᓇᕗᒥ ᐃᖏᕐᕋᔪᓕᕆᓂᕐᒧᑦ 
ᐃᓕᖅᑯᓯᕐᒥᒃ? ᖁᔭᓐᓇᒦ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᐊᓯᑦᔨᕈᑕᐅᔪᑦ ᑕᑯᓯᒪᔭᕋᓗᐊᕗᑦ 
ᐱᔾᔪᑎᒋᓪᓗᒍᓕ ᐊᒥᒐᕐᓯᓂᖏᓐᓂᒃ ᑮᓇᐅᔭᓂᒃ, ᓱᓕ ᐱᒋᐊᓚᐅᕐᓯᒪᙱᑦᑐᒍᑦ. ᑲᓇᑕᐅᑉ ᒐᕙᒪᒃᑯᖏᑦ 
ᐃᑲᔪᕈᓐᓇᖅᐸᑕ ᐅᕙᑦᑎᓐᓂᒃ ᑮᓇᐅᔭᑎᒍᑦ, ᑕᒪᓐᓇ ᐱᓕᕆᐊᕆᒋᐊᕋᔭᖅᑕᕗᑦ ᑭᓯᐊᓂᓕ ᑐᒃᓯᕋᓚᐅᙱᑦᑐᒍ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪ ᐅᐊᑦᑎᐊᖅ ᐅᖃᖅᑲᐅᒐᒪ, ᑕᐃᒃᑯᐊ ᐱᔭᕇᓚᕋᑦᑎᒍᑦ ᐅᑕᖅᑎᕕᐅᔪᑦ ᐊᓯᖏᓐᓂᒃ 
ᑲᒪᒋᐊᓚᐅᙱᓐᓂᑦᑎᓐᓂ ᐊᓯᖏᓐᓄᑦ ᖃᖓᑕᓲᒃᑯᕕᐅᔪᓄᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ. ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᔪᒪᒐᓗᐊᖅᑐᖓ ᐊᖓᔪᖅᑳᖑᔪᖅ ᐅᕙᓐᓂᒃ ᐃᑲᔪᕈᓐᓇᕐᒪᖔᖅ ᐊᖏᕐᓗᓂ 
ᑲᑎᒪᖃᑎᖃᕐᓂᐊᕐᓗᓂ ᕼᐊᒻᓚᒃᑯᑦ ᑲᑎᒪᔨᖏᓐᓂᒃ ᑕᖅᑭᐅᓂᐊᖅᑐᒥ ᒪᕐᕈᓂᓪᓘᓐᓃᑦ ᐅᖃᐅᓯᖃᕆᐊᖅᑐᕐᓗᓂ 
ᓯᕗᓂᑦᑎᓐᓂ ᐸᕐᓇᒍᑕᐅᔪᓂᒃ ᐃᖃᓗᑦᑐᑦᑎᐊᕐᒥ ᖃᖓᑕᓲᒃᑯᕕᐅᔪᒥᒃ, ᐱᖃᓯᐅᑎᓪᓗᒍ ᓴᓇᒋᐊᖅᑕᐅᓂᖓ 
ᒥᑦᑕᕐᕕᐅᔪᑉ, ᓴᖑᕕᐊ (ᑐᓵᔨᒃᑯᑦ): ᓄᖅᑲᖔᕐᕕᖓᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᖃᓗᑦᑑᑦᑎᐊᕐᒥ ᕼᐊᒻᓚᒃᑯᑦ 
ᑲᑎᒪᖃᑎᖃᕈᒪᒃᐸᑕ, ᑲᑎᒪᖃᑎᒋᔪᓐᓇᓛᖅᑕᒃᑲ ᔫᓂᐅᓕᖅᐸᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑮᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 366 - 2(2): ᐅᑎᖅᑎᑕᐅᓂᖏᓐᓄᑦ ᑐᔪᕐᒥᐊᖃᐅᓯᐊᕈᑎᑦ ᐊᑭᖏᓐᓂᑦ 
 
ᑐᑐ: ᖁᔭᓐᓇᒦᒃ. ᐅᖃᖅᑎ. ᐊᐱᖅᑯᑎᒋᔪᒪᔭᕋ ᓱᓕ ᐊᖓᔪᖅᑳᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. 
 
ᓱᖅᑯᐃᓱᒃᑲᕕᑦ, ᑭᖑᓪᓕᖅᐹᒥᒃ ᑲᑎᒪᓂᖃᖅᑎᓪᓗᑕ, ᐱᖁᔨᕗᖔᕈᑕᐅᔪᖅ 016-2(2), ᑎᓕᓯᓚᐅᕐᒪᑕ ᒐᕙᒪᒃᑯᓐᓂᑦ 
ᐊᒃᓱᕈᖁᔨᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᓕᓯᒃᑲᓐᓂᖁᔨᓂᕐᒧᑦ ᐊᖏᕐᕋᕆᔭᐅᔪᒥ ᑐᔪᕐᒥᔾᔪᑕᐅᔪᓂᒃ ᑕᒪᒃᑯᓄᐊ 
ᓇᓪᓕᐅᒃᑯᒫᖃᙱᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔪᕈᑕᐅᔪᓄᑦ ᐱᓕᕆᐊᒥ ᐊᖏᖅᑕᐅᓚᐅᕐᒪᑦ 
ᐊᑭᕋᖅᑐᑦᑕᐅᙱᑦᑎᐊᖅᑐᓂ. 
 
ᑕᖅᑭᖅ ᐱᒋᐊᓕᖅᑎᓪᓗᒍ, ᖃᕋᓴᐅᔭᒃᑯᑦ ᑎᑎᕋᕐᓯᒪᔪᖃᓚᐅᕐᒪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓕᒫᖑᔪᓄᑦ 
ᐅᓪᓗᖓᓂ ᐄᐳᕈᓪ 7, ᖃᐅᔨᒃᑲᐃᓚᐅᕐᒪᖅ ᒐᕙᒪᒃᑯᑦ ᐊᒥᓱᕈᕆᐊᖅᑎᑦᑎᓂᐊᕐᓗᑎᒃ, ᐊᐅᓪᓚᕐᓯᒪᓗᑎᒃ 
ᐊᑭᓕᖅᑕᐅᔾᔪᓯᐊᖏᓐᓂᒃ ᐋᖅᑭᒃᑕᐅᓯᒪᔪᑦ ᑮᓇᐅᔭᓕᕆᔨᒃᑯᓐᓂᑦ ᑲᓇᑕᒥ ᑕᐃᒪᐃᓕᐅᓚᐅᖅᑐᑎᒃ. ᓴᖅᑭᓚᐅᖅᑐᖅ 
7-ᖑᑎᓪᓗᒍ ᐱᒋᐊᕐᕕᒃᓴᖃᕐᓂᐊᖅᑐᒥ ᐄᐳᕈ 1. 
 
ᑕᒪᓐᓇ ᖃᐅᔨᔪᒥᓇᖅᐳᖅ ᑕᒪᒃᑯᐊ ᐊᖏᕐᕋᕆᔭᐅᔪᓂ ᑐᔪᕐᒥᔾᔪᑕᐅᔪᑦ ᓄᓇᕗᒻᒥ ᓄᓇᕗᑦ ᒐᕙᒪᒃᑯᖏᑕ 
ᐃᖅᑲᓇᐃᔭᖅᑎᖏᓐᓄᑦ ᓱᓕ $75-ᖑᓪᓗᓂ ᐅᓪᓗᖅ ᐊᑕᐅᓯᖅ, $50-ᐅᖏᑦᑐᖅ ᐋᓐᓂᐊᕐᕕᓕᐊᖅᑐᓄᑦ 
ᐊᑭᓕᖅᑕᐅᔾᔪᓯᐊᖑᕙᒃᑐᖅ. ᐊᖓᔪᖅᑳᖑᔪᖅ ᑐᓴᖅᑎᑦᑎᔪᓐᓇᖅᐸ ᖃᓄᐃᓕᐅᕐᓯᒪᓕᕐᒪᖔᑕ ᑕᐃᓐᓇ  



ᐱᖓᔪᐊᑦ, ᐄᐳᕈ 27, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐅᑎᖅᑎᑕᐅᓇᓱᐊᕐᓂᖓᓄᑦ ᐊᖏᕐᕋᕆᓂ ᑐᔪᕐᒥᔾᔪᑕᐅᔪᖅ ᑕᒪᒃᑯᓄᖓ ᓇᓪᓕᐅᒃᑯᒫᖃᙱᑦᑐᓄᑦ 
ᐋᓐᓂᐊᖅᑐᓕᕆᓂᕐᒧᑦ ᐃᑲᔪᕈᑕᐅᔪᓄᑦ ᐱᓕᕆᐊᒧᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᔪᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. ᐸᕋᐅᓐ. 
 
ᐊᖓᔪᖅᑳ ᓚᕖᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐊᑐᓕᖅᑎᓚᐅᙱᑦᑐᖅ. ᕿᒥᕐᕈᓚᐅᖅᑐᒋᑦ ᐊᑭᖏᑦ 
ᓄᓇᕗᑦ ᒐᕙᒪᒃᑯᓐᓂ ᓱᓪᓕ ᐅᖃᐅᓯᕆᔭᐅᕙᓪᓕᐊᔪᖅ ᑖᒃᑯᓇᙵᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓕᓪᓗ 
ᐊᒻᒪ ᓇᓪᓕᐅᒃᑯᒫᖃᙱᑦᑐᓄᑦ ᐃᑲᔪᕈᑕᐅᔪᓄᑦ ᐱᓕᕆᕕᐅᔪᒧᑦ ᑭᒡᒑᖅᑐᖅᑎᐅᔪᓄᑦ. 
 
(ᑐᓵᔨᒃᑯᑦ) ᒐᕙᒪᒃᑯᑦ ᑮᓇᐅᔭᖏᑦ ᐊᑐᑦᑎᐊᕆᐊᖃᕋᑦᑎᒍᑦ. ᒫᓐᓇᐅᔪᖅ ᐅᑕᖅᑭᔪᒍ ᓇᓪᓕᐅᒃᑯᒫᖃᙱᑦᑐᓄᑦ 
ᐋᓐᓂᐊᖅᑐᓕᕆᓂᕐᒧᑦ ᐃᑲᔪᕈᑕᐅᔪᓂᒃ ᐅᐱᓐᓇᕋᓂ ᑕᒪᓐᓇ ᐱᓕᕆᐊᕆᒻᒪᔾᔪᒃ. ᐊᒥᓱᐊᓗᓐᓂ ᑮᓇᐅᔭᓂᒃ 
ᐊᑐᕐᓂᐊᖅᑐᒍᑦ, ᐃᒪᓐᓇᓂᖅᑲᐃ $400,000 ᐅᖓᑖᓂᓘᓐᓃᑦ. ᑕᒪᓐᓇ ᐱᔾᔪᑎᒋᓪᓗᒍ ᑭᐅᔭᐅᕐᓯᖅᑐᒍ 
ᒐᕙᒪᒃᑯᓐᓂᑦ. ᐅᖃᐅᑎᔪᓐᓇᖅᑕᕋ ᒪᓕᒐᓕᐅᖅᑎᐅᔪᖅ ᑕᒪᓐᓇ ᐱᕈᔨᕗᖔᕈᑕᐅᔪᖅ ᐃᓱᒪᒋᓯᒪᒐᒃᑯᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑲᖑᔪᖃᐃ ᐊᐱᕆᔪᓐᓇᖅᑕᕋ ᐅᐸᒍᑎᔪᓐᓇᕐᒪᖔᖅ ᐊᖓᔪᖅᑳᖑᖃᑎᒥᓄᑦ 
ᐊᐱᕆᓗᒋᑦ ᖃᓄᐃᒻᒪᑦ ᐃᓱᒪᒻᒪᖔᑕ ᑕᒪᓐᓇ ᓇᒻᒪᒃᑐᑎᒋᔭᐅᓪᓗᓂ ᑕᒪᒃᑯᐊ ᐱᑎᑕᐅᖃᑦᑕᕐᓗᑎᒃ 
ᐃᖅᑲᓇᐃᔭᖅᑎᐅᔪᑦ, ᐊᖏᕐᕋᕆᔭᐅᔪᓂᑦᑐᑦ, ᐊᑭᓕᖅᑕᐅᖃᑦᑕᕐᓂᐊᕐᓗᑎᒃ $75 ᐅᓪᓗᖅ ᐊᑕᐅᓯᖅ, ᑭᓯᐊᓂᓕ 
ᓇᒻᒪᒻᒥᓇᓂ ᑕᒪᒃᑯᓄᖓ ᐋᓐᓂᐊᕐᕕᓕᐊᖅᑐᓄᑦ, ᐊᖏᕐᕋᕆᔭᐅᔪᓂ ᑐᔪᕐᒥᔪᓄᑦ ᐊᔾᔨᖏᓐᓂᒃ ᐱᔪᓐᓇᕋᑎᒃ. 
 
ᑕᐃᒪᓕᖃᐃ ᐊᐱᕆᒃᐸᑦ ᐊᖓᔪᖅᑳᖑᖃᑎᒥᓂᒃ ᐊᑕᐅᑦᑎᒃᑯᕐᓗᑎᒃ ᓇᓗᓇᐃᕐᓯᖁᓗᒋᑦ ᖃᓄᐃᒻᒪᑦ ᑕᒪᒃᑯᐊ 
ᐊᔾᔨᒌᙱᒻᒪᖔᑕ, ᖃᓄᐃᒻᒪᓪᓗ ᓇᒻᒪᒃᑐᑎᒋᔭᐅᒻᒪᖔᖅ, ᖃᓄᐃᒻᒪᓪᓗ ᐃᓕᔭᐅᒃᑲᓂᔾᔮᖏᒻᒪᖔᖅ? ᖁᔭᓐᓇᒦᒃ. 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑳ ᓚᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑎ. ᑕᐃᒃᑯᐊ ᐊᖓᔪᖅᑳᖑᖃᑎᒃᑲ 
ᐅᖃᖃᑎᒋᓚᐅᙱᓐᓇᒃᑭᑦ ᑕᒪᒃᓱᒧᖓ ᑭᓯᐊᓂᓕ ᑕᐃᓐᓇ $25 ᐅᑎᖁᔭᕋᓗᐊᕗᑦ ᓱᖅᑯᐃᓱᒃᑐᖓᓗ 
ᐊᑭᓖᖃᑦᑕᓚᐅᕐᒪᑕ $75 ᐅᓪᓗᖅ ᐊᑕᐅᓯᖅ. ᑭᖑᓂᐊᒍᓪᓕ ᐲᕐᓯᓕᓚᐅᕐᒥᔪᑦ $25-ᒥᑦ ᐊᑭᓕᕐᓱᐃᒋᐊᓯᓪᓗᑎᒃ $50-
ᒥᒃ ᐅᓪᓗᖅ ᐊᑕᐅᓯᖅ. 
 
ᑕᒪᓐᓇ ᓱᓕ ᐅᖃᐅᓯᕆᔭᐅᕙᓪᓕᐊᒻᒪᑦ ᐅᑎᖅᑎᑕᐅᙱᑉᐸᑦ, ᑕᐃᒪᐃᑦᑕᕆᐊᖃᕈᑦᑕ, ᐅᐸᓛᖅᑕᒃᑲ 
ᐊᖓᔪᖅᑳᖑᖃᑎᒃᑲ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓᓂ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᐃᓐᓇᐅᔪᒍᑦ ᐱᓕᕆᖃᑎᒋᓇᓱᐊᖅᑐᒋᑦ ᑲᓇᑕᐅᑉ ᒐᕙᒪᒃᑯᖏᑦ 
ᐊᑯᓂᐊᓗᕈᓐᓇᕐᒪᑕ, ᐱᐅᙱᓂᕐᓴᒻᒪᕆᐅᔪᕐᓗ ᐃᓄᐃᑦ ᐃᓚᖏᑦ ᐅᖃᖅᐸᒻᒪᑕ ᑲᒪᓇᓱᐊᖅᑐᑎᒃ ᓄᓇᕗᑦ 
ᒐᕙᒪᒃᑯᖏᓐᓂᑦ. ᑕᒪᓐᓇ ᑕᐅᕗᖓᓕᒫᕈᓐᓇᖅᑐᖅ. 
 
ᐊᖓᔪᖅᑳᖑᔪᖅ ᐊᑭᓕᔪᒪᓇᔭᖅᐸᑦ $25.00 ᐅᓪᓗᖅ ᐊᑕᐅᓯᖅ ᑕᕝᕙᙵ ᑮᓇᐅᔭᖁᑎᒋᔭᖏᓐᓂᑦ ᑕᐃᒃᑯᐊ 
ᑐᔪᕐᒥᔾᔪᑕᐅᕙᒃᑐᑦ ᐊᔾᔨᒋᓕᐊᕐᓂᐊᒪᒋᑦ, ᐊᒥᓱᓂᕐᓴᐅᙱᓪᓗᑎᒃ, ᑭᓯᐊᓂᓕ ᐊᔾᔨᒋᓕᖅᑎᑕᐅᓗᓂ ᒐᕙᒪᒃᑯᓐᓄᑦ  

ᓇᒻᒪᓐᓂᐊᕐᒪᑦ ᐊᑭᓕᕐᓯᓂᕐᒧᑦ ᐃᖅᑲᓇᐃᔭᖅᑎᐅᔪᓄᑦ ᐊᖏᕐᕋᕆᔭᐅᔪᓂ ᑐᔪᕐᒥᔪᓄᑦ ᑮᓇᐅᔭᖁᑎᖏᓐᓂᑦ 
ᐋᖅᑭᒃᑕᐅᓚᐅᙱᓐᓂᖓᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑳ ᓚᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᐊᑦᑎᐊᖅᑕᕋ ᒪᓕᒐᓕᐅᖅᑎᐅᔪᖅ. ᑕᒪᓐᓇ 
ᐊᖏᖃᑎᒌᒍᑕᐅᓯᒻᒪᒻᒪᑦ ᒐᕙᐅᔪᓐᓂᒃ ᐊᒻᒪ ᐊᔪᐃᓐᓇᕆᓐᓇᕐᓂᐊᖅᑕᕗᑦ. ᐊᑯᓂᑲᓪᓚᐅᑐᐃᓐᓇᕆᐊᓕᒃ. 
 
ᒫᓐᓇᐅᔪᖅ ᐅᖃᕋᓱᐊᖅᑐᖓ ᑕᐃᓐᓇ ᐊᑭᓕᕈᓐᓇᔾᔭᙱᑦᑕᕗᑦ $25. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᐃᒪᓕ ᐊᖓᔪᖅᑳᖑᔪᖅ ᓇᓗᓇᐃᕐᓯᖁᔭᕋᓗᐊᕋ ᖃᓄᐃᒻᒪᑦ ᐃᓚᖏᓐᓂᒃ 
ᐊᑭᓖᔪᓐᓇᔭᙱᒻᒪᑕ ᑕᐃᒪᐃᓪᓗᐊᓕᖅᑎᓪᓗᒍ ᐅᕙᒍᑦ ᒐᕙᒪᒃᑯᖏᓐᓄᑦ, ᒪᓕᒐᓕᐅᖅᑎᐅᖃᑎᒋᔭᕗᑦ 
ᐊᖓᔪᖅᑳᖑᔪᓪᓗ, ᐊᖓᔪᖅᑳᖑᔪᓕᒫᑦ ᐃᓱᒪᒻᒪᑕ ᑕᒪᓐᓇ ᓇᒻᒪᒃᑐᒋᔭᐅᓪᓗᓂ ᐃᖅᑲᓇᐃᔭᖅᑎᐅᔪᓄᑦ 
ᐊᖏᕐᕋᕆᔭᐅᔪᓂ ᑐᔪᕐᒥᒃᐸᑕ ᑕᐃᒪᐃᒃᓴᐃᓐᓇᐅᒻᒪᑦ. 
 
ᑕᐃᒪᓕ ᐊᐱᕆᔪᒪᔭᕋ ᖃᓄᐃᒻᒪᑦ ᑕᐃᒪᐃᑦᑐᒪᙱᒻᒪᖔᑕ. ᑕᐃᒃᑯᐊ ᖃᑦᑎᓐᓇᕈᕆᐊᕐᓯᔪᒫᕐᓂᐊᖅᐸᑦ 
ᐊᖏᕐᕋᕆᔭᐅᔪᓂ ᑐᔪᕐᒥᔾᔪᑕᐅᕙᒃᑐᓂᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᓄᑦ ᐋᖅᑭᒃᑕᐅᒻᒥᓪᓗᓂ $50.00 
ᐅᓪᓗᖅ ᐊᑕᐅᓯᖅ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑳ ᓚᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᑲᓇᑕᒥ ᒐᕙᒪᒃᑯᓐᓄᑦ ᑲᒪᒋᔭᐅᒻᒪᑦ ᐊᒻᒪᓗ 
ᑖᓐᓇ ᑲᓇᑕᒥ ᒐᕙᒪᒃᑯᓐᓄᑦ ᐱᓕᕆᐊᖑᕗᖅ. ᐅᑕᖅᑭᓂᐊᖅᑯᖓ ᑭᐅᔾᔪᑎᖏᓐᓄᑦ ᐊᒻᒪᓗ ᖃᐅᔨᒋᐊᕐᓗᖓ ᑖᓐᓇ 
ᐅᑎᖅᑎᑕᐅᔪᓐᓇᕐᒪᖔᖅ $25. ᐊᑕᐅᓯᐊᖅᑐᑎᑦ ᐊᑭᓖᕙᓚᐅᖅᑯᑦ $75 ᐊᑕᐅᓯᕐᒧᑦ ᐅᓪᓗᒧᑦ, ᑭᓯᐊᓂᓕ 
ᐊᒃᑑᕝᕙᐅᑎᓪᓗᒍ 2004, ᖃᑦᑏᓐᓇᕈᕆᐊᖅᓯᓚᐅᖅᑯᑦ $25. ᐊᖓᔪᖅᑳᖑᓪᓗᖓ ᑲᒪᓪᓗᖓ, ᑕᒪᓐᓇ 
ᐊᒥᓱᕈᖅᑎᒋᐊᕈᓐᓇᙱᓚᕋ ᒫᓐᓇᐅᔪᖅ ᐊᑦᑐᐃᓂᐊᕐᓂᖓᓂ ᑮᓇᐅᔭᓂᑦ ᐊᑐᖅᑐᔅᓴᓂᑦ. ᐅᑕᖅᑭᓂᐊᖅᑯᖓ ᑲᓇᑕᒥ 
ᒐᕙᒪᒃᑯᖏᓐᓂ ᑭᐅᔾᔪᑎᖓᓂᑦ ᐊᒻᒪᓗ ᐋᓐᓂᐊᖃᙱᑦᑐᓕᕆᔨᒃᑯᓐᓂ ᑲᓇᑕᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅᑎ ᓇᓄᓕᒻᒧᑦ, ᓇᑦᑎᖅ. 
 
ᐊᐱᖅᑯᑦ 367 - 2(2): ᑐᒃᓯᕋᐅᑎᓕᐊᖑᔪᒫᕐᓂᐊᖅᑐᖅ ᐋᓐᓂᐊᔪᓂᑦ ᑐᐊᕕᕐᓇᖅᑎᑕᐅᔪᓂᑦ ᑭᕙᓪᓕᕐᒥ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᕆᔪᒪᕙᕋ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ 
ᐊᖓᔪᖅᑳᖑᔪᖅ. ᑲᑎᒪᑎᓪᓗᑕ ᑕᖅᑭᐅᓚᐅᖅᑐᒥ, ᓴᖅᑮᓂᐊᓚᐅᖅᑯᑦ ᑐᔅᓯᕋᐅᑎᐅᔪᒥᑦ ᐱᔪᒪᔾᔪᑎᐅᔪᓂᑦ ᑭᕙᓪᓕᕐᒥ 
ᐱᔾᔪᑎᖃᕐᑐᓂᑦ ᑲᒪᓂᐅᔪᓂᑦ ᑐᐊᕕᕐᓇᑐᒃᑯᑦ ᐊᐅᓪᓚᐅᔾᔨᓂᕐᒥᑦ. ᐊᐱᕆᔪᒪᕙᕋ ᑖᓐᓇ ᑐᔅᓯᕋᐅᑎᐅᔪᖅ 
ᐱᔪᒪᔾᔪᑎᐅᔪᓄᑦ ᓴᖅᑭᑕᐅᓯᒪᓕᕐᒪᖔᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᔪᖅ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ, ᒥᔅ ᐸᕋᐅᓐ. 

ᐊᖓᔪᖅᑳ ᓚᕕᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓇᓕᐊᓐᓂᒃᑭᐊᖅ ᑐᔅᓯᕋᐅᑎᐅᔪᒥᑦ 
ᐱᔪᒪᔾᔪᑎᐅᔪᓂᑦ ᒪᓕᒐᓕᐅᖅᑎ ᐅᖃᐅᓯᖃᖅᑲ, ᑐᐊᕕᕐᓇᑐᒃᑯᑦ ᐊᐅᓪᓚᑎᑦᑎᓂᖅ ᐅᕝᕙᓘᓐᓃᑦ 
ᐊᐅᓪᓚᕐᕕᐅᕙᑦᑐᒃᑯᑦ ᐋᖅᑭᔅᓯᒪᔪᓂᑦ. ᑐᑭᓯᙱᓚᖓ, ᖁᕕᐊᒋᓂᐊᖅᑲᕋ ᒪᓕᒐᓕᐅᖅᑎ ᐊᐱᖅᑯᑎᒋᔭᖓᓂᑦ 
ᐅᖃᒃᑲᓐᓂᕈᓐᓇᖅᑲᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓇᑦᑎᖅ, ᐊᐱᖅᑯᑎᒋᔭᐃᑦ ᐅᖃᐅᓯᕆᑦᑎᐊᑲᓐᓂᑲᐃᓐᓇᕈᒃ? 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᒥᐊᓇᖅ. ᐅᖃᐅᓯᖃᖅᑯᖓ ᐋᓐᓂᐊᕕᓕᐊᖅᑐᓄᑦ ᐃᓄᑦ ᐊᐅᓪᓚᐸᑦᑐᑦ 
ᑯᔾᔪᐊᕌᓗᒻᒧᑦ ᐊᒻᒪᓗ ᐅᐃᓂᐸᐃᒡ-ᒧᑦ ᐃᓄᓐᓄᑦ ᑭᕙᓪᓕᒦᑦᑐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕕᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐅᓪᓚᐸᑦᑐᓄᑦ ᐋᖅᑭᑦᑕᐅᓯᒪᔪᒃᑯᑦ 
ᐊᐅᓪᓚᕐᕕᐅᔪᓄᑦ ᐱᔭᕇᖅᑕᐅᓚᐅᖅᑯ ᐊᒻᒪᓗ ᑳᓐᑐᕌᒥ ᓴᓇᓚᐅᖅᑯᑦ. ᒫᓐᓇᑦᑕᐅᖅ ᐱᑕᖃᓕᖅᑯ ᑳᓐᑐᕌᖑᔪᒥᑦ 
ᑐᐊᕕᕐᓇᑐᒃᑯᑦ ᐊᐅᓪᓚᑎᑦᑎᓂᐅᔪᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᓚᐅᖅᓯᒪᕗᖓ ᐊᔾᔨᖓᓂᑦ ᑐᔅᓯᕋᐅᑎᐅᔪᒥᑦ ᐱᔪᒪᔾᔪᑎᐅᔪᓂᑦ 
ᐊᑐᐃᓐᓇᐅᑎᑦᑎᔪᓐᓇᕐᒪᖔᖅ ᒪᓕᒐᓕᐅᖅᑎᑐᐃᓐᓇᕐᓄᑦ. ᐊᐱᕆᔪᒪᕙᕋᓕ ᑕᐃᒪᐃᓚᐅᕐᒪᖔᖅ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᐸᕋᐅᓐ. 
 
ᐊᖓᔪᖅᑳ ᓚᕕᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᐃᓛᒃ, ᑐᑭᓯᑦᑎᐊᙱᓚᖓ ᒪᓕᒐᓕᐅᖅᑎ 
ᖃᓄᖅ ᐊᐱᖅᑯᑎᖃᕐᒪᖔᖅ ᐊᒻᒪᓗ ᐱᐅᒋᓂᖅᓴᕆᕙᕋ ᑭᐅᒋᐊᔅᓴᖅ ᑐᑭᓯᑎᑦᑎᐊᑎᓪᓗᖓ ᐊᐱᖅᑯᑎᐅᔪᒥᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃᖃᐃ ᖃᓪᓗᓈᑎᑐᑦ ᐅᖃᕈᒪᐃ. (ᑐᓵᔨᒃᑯᑦ ᓄᖅᑲᖅᑯ) 
ᑲᑎᒪᑎᓪᓗᑕ ᑭᖑᓪᓕᕐᒥ ᐅᖃᐅᓯᖃᕐᑎᓪᓗᑕ ᑮᓇᐅᔭᐃᑦ ᐊᑐᖅᑐᔅᓴᓂᑦ, ᑲᒪᔨᐅᔪᓂᑦ ᐱᔪᒪᓂᖃᓚᐅᖅᑯᑦ 
ᐊᔾᔨᖏᓐᓂ ᐱᑎᑦᑎᓂᐊᕐᓂᕋᐃᓪᓗᑎᑦ ᑐᔅᓯᕋᐅᑎᐅᔪᓂᑦ ᐱᔪᒪᔾᔪᑎᓂᑦ ᐊᐅᓪᓚᑎᑦᑎᓂᕐᒧᑦ ᐋᓐᓂᐊᕕᓕᐊᖅᑐᓄᑦ. 
ᐊᔾᔨᖏᓐᓂᑦ ᐱᔪᓐᓇᖅᑭᑖ ᑐᔅᓯᕋᐅᑎᐅᔪᓂᑦ ᐱᔪᒪᔾᔪᑎᐅᔪᓄᑦ ᒫᓐᓇᐅᔪᖅ? ᑕᒪᓐᓇ 
ᑐᑭᓯᓇᑦᑎᐊᓂᖅᓴᐅᔪᔅᓴᐅᒐᓗᐊᖅᑯ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕕᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕆᕙᕋᑦᑕᐅᖅ ᒪᓕᒐᓕᐅᖅᑎᐅᖃᑎᒐ 
ᑐᑭᓯᓇᖅᓯᑎᑦᑎᒋᐊᕐᖓᑦ ᐊᐱᖅᑯᑎᒋᔭᕐᒥᓂᑦ. ᐄ, ᑐᓂᔭᐅᓂᐊᖅᑯᑦ ᐊᔾᔨᖏᓐᓂ ᑐᔅᓯᕌᕆᔭᐅᓯᒪᔪᓂᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᐲᑕᓴᓐ. 



ᐱᖓᔪᐊᑦ, ᐄᐳᕈ 27, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

2348

 
ᐊᐱᖅᑯᑦ 368 - 2(2): 2003-2004ᒧᑦ ᒐᕙᒪᒃᑯᑦ ᑮᓇᐅᔭᖏᑦ ᖃᓄᐃᓕᖓᓕᕐᓂᖏᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ. ᐅᖃᓕᒫᓚᐅᖅᑯᖓ 
ᒪᓕᑦᑕᐅᔭᕆᐊᖃᕐᑐᑦ ᐅᓂᒃᑳᓕᐊᖑᔪᓂᑦ ᓴᖅᑭᑕᐅᔪᓂᑦ ᐊᒻᒪᓗ ᐊᓯᖏᓐᓂ ᑎᑎᕋᖅᓯᒪᔪᓂᑦ ᒪᓕᒐᓕᐅᕐᕕᑎᓐᓂ 
ᓴᖅᑭᑕᐅᓚᐅᖅᑐᒥᑦ ᐃᑉᐸᔅᓴᖅ. ᒪᒃᐱᖅᑐᒐᖓᓂ 11, ᖃᐅᔨᓚᐅᖅᑯᖓ ᒐᕙᒪᒃᑯᑦ ᑮᓇᐅᔭᖁᑎᖏᑦ 2003-2004-ᒧᑦ 
ᓱᓕ ᓴᖅᑭᑕᐅᓚᐅᖅᓯᒪᙱᑦᑐᑦ, ᒪᓕᒐᖅᑕᖃᕋᓗᐊᖅᑎᓪᓗᒍ ᐅᓂᒃᑳᓕᐊᖑᔪᓂᑦ ᓴᖅᑭᖅᑎᑕᐅᔭᕆᐊᖃᖅᐸᒃᑐᑎᑦ 
ᑏᓰᕝᕙ 31 ᐊᕐᕌᒎᒥ, ᐅᕝᕙᓘᓐᓃᑦ ᒪᓕᒐᓕᐅᕐᕕᒃᑯᑦ ᑲᑎᒪᓚᐅᖅᑎᓐᓇᒋᑦ ᑭᖑᓂᖓᒍᑦ 15 ᐅᓪᓗᓂ 
ᐋᖅᑭᑦᑕᐅᓯᒪᔪᒥᑦ ᑲᑎᒪᓂᐅᓂᐊᖅᑐᒧᑦ ᒪᓕᒐᓕᐅᖅᑎᓄ, ᕖᕝᕗᐊᕆ-ᒥ ᐊᒻᒪᓗ ᒫᑦᓯ-ᒥ ᐊᕐᕌᒍᑦᑎᓐᓂ. 
 
ᖃᐅᔨᒍᒪᕗᖓᓕ ᐊᖓᔪᖅᑳᖑᔪᖅ ᖃᐅᔨᒋᐊᖅᑎᑦᑎᔪᓐᓇᕐᒪᖔᖅ ᖃᓄᐃᑦᑑᓕᕐᓂᖏᓐᓄᑦ 2003-2004 ᒐᕙᒪᒃᑯᑦ 
ᑮᓇᐅᔭᖁᑎᖏᓐᓂ, ᖃᖓᒃᑯᑦ ᓂᕆᐅᒋᒍᓐᓇᕐᒪᖔᑦᑎᒍ ᓴᖅᑭᑕᐅᓂᖏᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑮᓇᐅᔭᓕᕆᔨᒃᑯᓐᓄᑦ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ. ᐅᖃᖅᑎ. ᐅᓂᒃᑳᖑᔪᖅ ᑐᓂᔭᐅᓯᒪᔪᖅ ᑲᓇᑕᒥ 
ᑕᒻᒪᕐᓯᒪᔪᕐᓯᐅᑎᒃᑯᓐᓄᑦ. ᑕᐃᒃᑯᐊ ᑕᒻᒪᕐᓯᒪᔪᕐᓯᐅᖅᑎᐅᑉ ᕿᒥᕐᕈᓇᒃᓯᒪᓕᖅᐸᒋᑦ ᐊᑎᓕᐅᕐᓯᒪᓕᖅᐸᒋᓪᓗ, 
ᓴᖅᑭᕈᓐᓇᕐᓯᓚᖅᑕᒃᑲ ᐅᓂᒃᑳᖑᔪᑦ. ᑐᑭᓯᐅᒪᔭᒃᑯᑦ, ᑕᐃᒃᑯᐊ ᑎᑎᖅᑲᐅᔪᑦ ᐊᐅᓪᓚᖅᑎᑕᐅᓚᐅᖅᑐᑦ 
ᐅᐊᑦᑎᐊᕈᑲᓪᓚᐅᔪᖅ ᑕᒫᓂ ᑕᖅᑭᐅᓚᐅᖅᑐᒥ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᖑᔪᖅ ᖁᔭᓐᓇᒦᕈᒪᔭᕋ ᑭᒡᒍᑎᖓᓄᑦ. ᐊᖓᔪᖅᑳᖑᔪᖅ ᐅᖃᕈᓐᓇᖅᐸ 
ᒪᓕᒐᓕᐅᕐᕕᒻᒧᑦ ᑭᖑᕙᕆᐊᖅᑕᐅᓚᐅᕐᒪᑕ ᒐᕙᒪᒃᑯᖏᑦ ᑮᓇᐅᔭᖁᑎᖏᓐᓄᑦ ᓴᓇᓇᔭᐅᓯᒪᔪᑦ ᑐᓂᔭᐅᓂᐊᕐᓗᑎᒃ 
ᑲᓇᑕᒥ ᑕᒻᒪᕐᓯᒪᔪᕐᓯᐅᖅᑎᒧᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐊᒥᓱᑲᓪᓚᓐᓂᒃ ᐱᔾᔪᑎᖃᖅᑐᖅ. ᐃᓚᖓᑦ ᐱᔾᔪᑎᖃᖅᑐᖅ 
ᐊᔾᔨᒌᙱᓐᓂᖏᓐᓂᒃ ᐊᕐᕋᒍ ᐃᓱᐊᓂ, ᐱᔭᐅᓇᓱᐊᖅᑎᓪᓗᖏᑦ ᐊᔾᔨᒌᙱᑦᑐᓂᒃ ᒐᕙᒪᒃᑯᓐᓂᑦ ᑭᒡᒐᖅᑐᖅᑎᐅᔪᓂᒃ. 
ᐃᓚᖏᑦ ᐊᐅᔭᒃᑯᑦ ᐊᒻᒪᓗ ᐃᓚᖏᑦ ᐅᑭᐅᒃᑯᑦ. ᐱᓗᐊᖅᑐᒥᒃ ᖃᓄᐃᑦᑐᓂᒃ ᐱᓕᕆᐊᖃᕐᒪᖔᑕ, 
ᖃᐅᔨᒪᓪᓚᕆᙱᑦᑐᖓ ᑭᓱᒥ ᑭᖑᕙᕈᑎᖃᓚᐅᕐᒪᖔᑕ. ᐊᕐᕌᒍᑕᒫᑦ ᐊᖏᖅᐸᒃᑐᒍ ᓯᕗᒧᐊᒃᐸᓪᓕᐊᔪᒪᓪᓗᑕ 
ᐅᓂᒃᑳᕐᓂᕆᕙᒃᑕᑎᓐᓂᒃ ᒐᕙᒪᒃᑯᑦ ᑮᓇᐅᔭᖁᑎᖏᓐᓄᑦ ᑕᖅᑭᑕᒫᑦ. 
 
ᑕᒪᓐᓇ ᒪᓕᖃᑦᑕᕐᓯᒪᔭᕗᑦ. ᑕᐃᒪᓕ ᐃᓚᖏᑦ ᐱᔾᔪᑎᖃᖅᑐᑦ ᖃᐅᔨᒪᙱᑕᒃᑲ ᐊᑐᓂᑦ ᑭᒡᒐᖅᑐᖅᑐᓂᒃ. ᒫᓐᓇᐅᔪᖅ 
ᐅᓂᒃᑳᖑᔪᖅ ᑲᓇᑕᒥ ᑕᒻᒪᕐᓯᒪᔪᕐᓯᐅᖅᑎᒧᑦ ᑕᐃᓐᓇᓗ ᕿᒥᕐᕈᔪᓐᓇᕐᓯᓯᒪᓕᖅᐸᒍ ᐊᑎᓕᐅᕐᓯᒪᓕᕐᓗᒍ ᓴᖅᑭᓛᖅᑕᕋ 
ᐅᓂᒃᑳᖑᔪᖅ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓᓂ ᐃᓚᒋᐊᕈᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᐊᖓᔪᖅᑳᖑᔪᖅ ᑭᐅᕋᑖᕐᒪᑦ. 

ᐅᖃᐅᔾᔨᔪᒪᒻᒥᔪᖓ ᑎᒥᐅᔪᖅ ᑭᒡᒐᑐᖅᑎᐅᔪᖅ ᐊᔾᔨᐅᖏᑦᑐᒥᒃ ᑮᓇᐅᔭᑎᒍ ᐊᕐᕌᒍᖃᖅᑐᖅ ᓄᓇᕗᑦ ᒐᕙᒪᒃᑯᓐᓂᑦ 
ᓯᓚᑦᑐᓴᕐᕕᐅᔪᖅ. ᐊᒥᓱᑦ ᑲᑐᔾᔨᖃᑎᒌᖑᔪᑦ ᐊᑕᐅᑎᒃᑯᑦ ᐃᓱᓕᑦᑕᕐᕕᖃᖅᑐᑦ. 
 
ᒪᒃᐱᒐᖅ 12-ᒦᑉᐳᖓ. ᑕᐃᒃᑯᐊ ᐊᒥᓱᓂᕐᓴᐅᔪᑦ ᑭᒡᒐᖅᑐᖅᑎᐅᔪᑦ ᑲᑎᒪᔨᖏᓐᓄᑦ, ᐃᖅᑲᓇᐃᔭᖅᑐᓄᑦ 
ᐋᓐᓂᖅᑐᖃᕐᓂᖅᐸᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, ᖁᓪᓕᖅ ᖃᐅᒻᒪᖅᑯᑎᓕᕆᔨᒃᑯᑦ, 
ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᐊᓯᖏᑦ ᑕᖅᑳᓂᑦᑐᑦ, ᑕᐃᒃᑯᐊ ᐅᓂᒃᑳᓕᐅᖅᑐᐃᓐᓇᐅᓂᐊᖅᑐᔭᕐᒪᑕ 
ᑭᖑᓂᐊᓂ ᒫᔾᔨ 31 ᐊᕐᕌᒍᑕᒫᑦ.  
 
ᐅᖃᖅᑎ, ᑕᑯᖅᑲᐅᒻᒥᔪᖓ ᓄᓇᑦᓯᐊᕐᒥ ᐃᒃᑯᐊ ᑮᓇᐅᔭᓕᕆᔨᒋᖓᑦ ᐃᓱᓕᑦᑕᕐᕕᖃᖅᑐᑦ ᐱᓕᕆᕖ ᐊᒻᒪ ᑎᒥᐅᔪᓪᓗ 
ᐱᓯᒪᔭᕆᐊᖃᖅᑐᓂᒃ ᑮᓇᐅᔭᓕᕆᔨᒃᑯᓐᓄᑦ ᐄᐳᕈᓪ 22 ᐊᕐᕌᒎᑉ ᐃᓱᓕᓐᓂᖓᑕ ᑭᖑᓂᐊᓂ ᐊᒻᒪ 
ᑕᖅᑭᐅᖏᒻᒪᕆᑦᑐᖅ ᐊᕐᕌᒍᖓ ᐃᓱᓕᒃᑎᓪᓗᒍ. 
 
ᑕᐃᒪᓕ ᖃᐅᔨᔪᒪᔪᖓ ᐊᖓᔪᖅᑳᖑᔪᖅ ᑮᓇᐅᔭᓕᕆᔨᒃᑯᓐᓄᑦ ᐅᖃᐅᔾᔨᔪᓐᓇᕐᒪᖔᖅ ᓇᓗᓇᐃᕐᓯᒪᑦᑎᐊᖅᑐᓂ 
ᐅᓂᒃᑳᓕᐅᕐᕕᖃᑦᑎᑦᑎᖃᑦᑕᕐᓂᐊᕐᒪᖔᑕ ᐱᓕᕆᕕᐅᔪᓂ ᑭᒡᒐᖅᑐᖅᑎᐅᔪᓂᒃ ᑕᒪᒃᑯᐊ ᐱᓯᒪᔭᐅᔪᓐᓇᕐᓗᑎᒃ 
ᑐᑭᓯᒋᐊᕈᑎᒃᓴᐅᔪᑦ ᑕᐃᒃᑯᐊ ᒐᕙᒪᒃᑯᑦ ᑮᓇᐅᔭᖁᑎᖏᑦ ᐅᐸᓗᖓᐃᔭᖅᑕᐅᖃᑦᑕᕐᓂᐊᕐᒪᑕ ᑭᖑᕙᓗᐊᙱᓪᓗᑎᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐄ, ᑕᒪᓐᓇ ᐱᓕᕆᐊᕆᓇᓱᐊᖅᑕᕗᑦ ᐃᓱᓕᑦᑕᕐᕕᓗᖃᕐᓗᑕ 
ᑕᕝᕙᓂᒃᓴᐃᓐᓇᓗᐊᖅ ᓄᓇᑦᓯᐊᑉ ᒐᕙᒪᒃᑯᖏᑎᑐᑦ. 
 
ᐊᒥᓱᑲᓪᓚᐅᓯᒪᒻᒪᑕ ᐃᓱᒪᓗᒍᑕᐅᔪᑦ ᐅᖃᐅᑕᐅᖃᑦᑕᕐᓯᒪᔪᑦ ᐅᓂᒃᑳᓕᐊᖑᔪᓄᑦ ᐅᕗᖓ ᒪᓕᒐᓕᐅᕐᕕᒻᒧᑦ ᑕᕝᕙᙵ 
ᑕᒻᒪᕐᓯᒪᔪᕐᓯᐅᖅᑎᐅᔪᒥᒃ ᖃᐅᔨᒪᓪᓗᑎᒍᓗ. ᐊᒃᓱᕈᑦᑎᐊᕋᓱᐊᕐᓯᒪᔪᒍ ᑕᒪᓐᓇ ᑲᒪᒋᓇᓱᐊᖅᑐᒍ 
ᐅᓂᒃᑳᓕᐅᖃᑦᑕᕐᓂᐅᔪᖅ ᑭᒡᒐᖅᑐᖅᑎᐅᔪᓄᑦ ᐅᑭᐅᓂᒃ 7-ᖑᔪᓂᒃ ᓴᖅᑭᔮᕐᓂᕆᓕᖅᑕᑎᓐᓂᒃ ᑕᖅᑭᑕᒫᓪᓗ 
ᐱᐅᓯᒃᑲᓐᓂᖅᐸᒃᑐᓂ. 
 
ᐊᕐᕌᒍᑕᒫᑦ ᑕᒪᒃᑯᐊ ᐃᓱᓕᕝᕕᒋᔭᕆᐊᖃᖅᑕᖏᑦ ᓇᒻᒪᖅᑯᒃᐸᖏᑦᑕᕗᑦ ᓇᓗᓇᐃᖅᑕᐅᓯᒪᒐᓗᐊᖅᑎᓪᓗᒋᑦ 
ᒪᓕᒐᓕᐅᕐᕕᒻᒥ. ᑕᒫᓂ ᐱᓇᓱᐊᕈᓯᐅᔪᐅᒥ ᓴᖅᑮᓂᐊᖅᑐᒍᑦ ᒪᓕᒐᓕᐅᕐᕕᐅᔪᒥ ᑎᑎᖅᑲᐅᔪᒥ 
ᐊᑐᖅᑕᐅᓇᓱᐊᕐᓂᐊᖅᑐᒥᒃ ᑕᒪᒃᑯᓄᖓ ᐊᑐᓂᑦ ᒐᕙᒪᒃᑯᓐᓄᑦ ᑭᒡᒐᑐᖅᑎᒋᔭᐅᔪᓂᒃ ᓇᓗᓇᐃᕐᓯᓯᒪᓂᐊᖅᑐᓂᒃ 
ᐅᓂᒃᑳᓕᐅᕐᓂᕐᒧᑦ ᒪᓕᒃᑕᐅᔭᕆᐊᖃᖅᑐᓂᒃ ᐅᕗᖓ ᒪᓕᒐᓕᐅᕐᕕᒻᒧᑦ ᑕᐃᒃᑯᐊᓗ ᑎᑎᖅᑲᐅᔪᑦ ᐊᔾᔨᒌᖏᓐᓇᐅᓗᑎᒃ. 
ᑕᐃᒪᓕ ᐊᑐᓂ ᑭᒡᒐᑐᖅᑎᐅᔪᑦ ᖃᐅᔨᒪᖃᑦᑕᕐᓂᐊᕐᒪᑕ ᐱᕕᒃᓴᕆᔭᒥᓂᒃ ᐊᒻᒪᓗ ᒪᓕᒋᐊᖃᖅᑕᒥᓂᒃ ᒪᓕᒐᑎᒍᑦ 
ᓴᖅᑮᓂᕐᒧᓪᓗ ᑐᑭᓯᒋᐊᕈᑎᒃᓴᐅᔪᓂ ᒪᓕᒐᓕᐅᕐᕕᒻᒥ. 
 
ᖃᐅᔨᒪᔭᒃᑲ ᒪᓕᒐᓕᐅᖅᑎᐅᔪᑦ ᐃᓱᒪᓗᒍᑎᒋᔭᖏᑦ. ᐊᑐᓂ ᐊᖓᔪᖅᑳᖑᔪᑦ ᑲᒪᒋᔭᖃᖅᑐᑦ ᒐᕙᒪᒃᑯᑦ 
ᑎᒥᖁᑎᖏᓐᓂᑦ ᑕᒪᒃᑯᐊ ᐊᑲᐅᓯᕙᓪᓕᕈᑕᐅᓇᓱᐊᕐᒪᑕ ᐅᓂᒃᑳᓕᐅᓂᕐᒧᑦ ᑎᒥᖁᑎᒋᔭᐅᔪᑦ ᑕᒪᓐᓇ 
ᑐᕌᕋᓱᐊᖅᑐᑎᒍᑦ. ᑕᒫᓂ ᐱᓇᓱᐊᕈᓯᐅᔪᒥ ᑎᑎᖅᑲᐅᔪᑦ ᓴᖅᑭᑕᐅᓂᐊᖅᑐᑦ ᐅᖃᓚᐅᕋᒪ ᑭᖑᓪᓕᖅᐹᒥᒃ 
ᑲᑎᒪᓂᖃᖅᑎᓪᓗᑕ. ᑎᒥᖁᑎᒋᔭᐅᔪᓄᑦ ᑲᑎᒪᔨᐅᔪᑦ ᐊᒃᓱᕈᑦᑎᐊᕐᓯᒪᒻᒪᑕ ᕿᒥᕐᕈᓇᓱᐊᖅᑐᑎᒃ ᒪᓕᒐᓕᐅᔪᒥ 
ᑐᕌᖓᔪᓂᒃ ᑎᒥᖁᑕᐅᔪᓄᑦ ᐊᒻᒪ ᐊᔾᔨᒌᙱᑦᑐᓂᒃ ᒪᓕᒋᐊᖃᖅᑐᑎᒃ ᐋᖅᑭᒃᓯᒪᓂᖏᑦ ᑎᒥᖁᑎᒋᔭᐅᔪᓄᑦ 
ᕿᒥᕐᕈᓇᓱᐊᕆᐊᖃᖅᑐᒍᑦ ᐊᔾᔨᒌᓕᖅᑎᓐᓇᓱᐊᕐᓗᒋᑦ ᑕᒪᒃᑯᐊ ᐅᓂᒃᑳᓕᐅᖃᑦᑕᕐᓂᐊᕋᑦᑕ ᖃᓄᐃᓕᐅᕐᓂᐅᔪᓂᒃ 
ᒪᓕᒐᓕᐅᕐᕕᒻᒧᑦ ᓇᒻᒪᓈᕐᓯᒪᒋᐊᕐᓗᒋᑦ ᐊᑐᐃᓐᓇᐅᑎᑦᑎᓗᑕᓗ ᐃᑲᔪᖅᑐᐃᓗᑕ ᑕᒪᒃᑯᐊ ᑎᒥᖁᑎᒋᔭᐅᔪᑦ 
ᒪᓕᖃᑦᑕᕐᓂᐊᕐᒪᑕ ᒪᓕᒐᑎᒍᑦ ᒪᓕᒃᑕᐅᔭᕆᐊᖃᖅᑐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ, ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓇᒦᖅᐸᕋ ᐊᖓᔪᖅᑳᖑᔪᖅ ᑭᒡᒍᑎᒋᔭᖓᓄᑦ. 
 
ᐊᐅᔭᐅᓚᐅᖅᑐᒥ, ᑲᑎᒪᔨᕋᓛᓂ, ᐊᖓᔪᖅᑳᑉ ᑐᓪᓕᒋᖅᑰᖅᑕᖓ ᐅᖃᓚᐅᖅᓯᒪᒻᒪᑦ ᐱᐅᑦᑎᐊᕋᔭᕐᒪᑦ ᓄᓇᕗᒥ 
ᓯᓚᑦᑐᓴᕐᕕᒃᑯᑦ ᐊᕐᕌᒍᖓᑕ ᐃᓱᓕᕝᕕᒃᓴᖓ ᐊᓯᔾᔨᖅᑕᐅᑉᐸᑦ ᐊᔾᔨᖃᓕᖁᓪᓗᒍ ᐊᕐᕌᒍᒋᖃᑦᑕᑦᑎᓐᓂᑦ. 
ᑎᒥᒋᔭᐅᔪᓕᒫᑦ ᒥᓂᔅᑕᐅᕝᕖᓪᓗ ᑐᑭᓕᐊᓕᕋᔭᖅᑐᑎᑦ ᐅᓂᒃᑳᓕᐅᕆᐊᖃᓕᕌᖓᑕ. 
 
ᐊᖓᔪᖅᑳ ᐊᐱᕆᔪᒪᔭᕋ ᐃᓱᒪᒃᓴᑦᑎᐊᕙᐅᒋᒐᔭᕐᒪᖔᒍ ᑕᐃᒃᑯᐊ ᐊᐅᓚᑦᑎᔩᑦ ᑖᒃᑯᓄᓐᖓ ᒥᓂᔅᑕᐅᕝᕕᓐᓄᑦ, 
ᐊᖓᔪᖅᑳᓂᑦ ᐅᖃᐅᓯᖃᓐᖏᑦᑐᖓ, ᑭᓯᐊᓂ ᑐᓪᓕᖏᑦ ᐊᒻᒪ ᐳᕋᓯᑕᖏᑦ, ᐃᓚᒋᐊᕈᑎᑖᕆᒐᔭᖅᑕᖏᑦ 
ᑐᓂᔭᐅᓂᐊᕐᓗᑎᑦ ᑭᓯᐊᓂ ᒪᓕᒃᓯᒪᓕᖅᐸᑕ ᐊᕐᕌᒍᒧᑦ ᐃᓱᓕᓐᓂᖓᓄᑦ ᐅᓂᒃᑳᓕᐅᖃᑦᑕᕆᐊᖃᕐᓂᕐᒥᓂᑦ. 
 
ᐃᓚᒋᐊᕈᑎᓂᑦ ᖃᓄᐃᒻᒪᑦ ᐊᑭᓕᖅᑕᐅᔭᕆᐊᖃᖅᐸᑦ ᒪᓕᓐᖏᑎᓪᓗᒋᑦ ᐱᔭᕆᐊᖃᖅᑎᑕᐅᔪᓂᑦ ᒪᓕᒐᑎᒍᑦ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦ ᐅᖃᖅᑏ. ᒪᕐᕉᓐᓂᒃ ᐊᐱᖅᑯᑏᓐᓂᒃ ᑐᓴᕋᒪ ᐊᒻᒪ ᑭᐅᓇᓱᓐᓂᐊᖅᐹᒃᑲ. 
 
ᓯᕗᓪᓕᖅ, ᐅᓂᒃᑳᖃᑦᑕᕆᐊᖃᕐᓂᕐᒧᑦ ᐊᕐᕌᒍᖏᑕ ᐃᓱᓕᓐᓂᖓᓄᐊᖓᔪᖓᓂᒃ ᓄᓇᕗᒥ ᓯᓚᑦᑐᓴᕐᕕᒃᑯᑦ, ᑕᐃᒃᑯᐊ 
ᑲᑎᒪᔨᖏᓐᓂ ᐃᒃᓯᕙᖃᑕᐅᑎᓪᓗᖓ 1980ᖏᓐᓂ ᐃᓱᐊᓂᐸᓗᒃ 1990ᖏᓐᓄᑦ ᐅᖃᖃᑎᒌᑉᐸᓚᐅᖅᐳᒍᑦ ᐊᕐᕌᒍᑦᑕ 
ᐃᓱᓕᓐᓂᕆᕙᒃᑕᖓᓂᒃ. 
 
ᑲᑎᒪᔨᐅᖃᑕᐅᑎᓪᓗᖓ ᐃᓗᐊᓐᖏᓕᐅᕈᑕᐅᕙᓚᐅᖅᓯᒪᔪᖅ ᐃᓕᓐᓂᐊᕈᑎᓂᑦ ᐊᐅᓚᑦᑎᓇᓱᒋᐊᒃᓴᖅ ᐊᒻᒪ 
ᑮᓇᐅᔭᓂᑦ ᐅᓂᒃᑳᓕᐅᕐᓂᕐᒥᒃ ᐃᓕᓐᓂᐊᕈᑏᑦ ᑲᔪᓯᕙᓪᓕᐊᑎᓪᓗᒋᑦ ᐊᒻᒪᓗ ᑕᐃᒃᓱᒪᓂ ᐊᓯᔾᔨᖅᑕᐅᓕᓚᐅᖅᓯᒪᕗᖅ 
ᐊᕐᕌᒍᒧᑦ ᐃᓱᓕᓐᓂᕆᔭᖓᓂᒃ ᑐᑭᓕᐊᓕᖁᓪᓗᒍ ᐃᓕᓐᓂᐊᕈᑏᑦ ᐃᖏᕐᕋᓂᕆᔭᖏᓐᓂᑦ ᓯᓚᑦᑐᓴᕐᕕᑎᒍᑦ. 
ᑕᐃᒪᓐᓇᐃᒻᒪᑦ ᑕᐃᓐᓇ ᐃᓱᓕᓐᓂᐅᔪᖅ ᐃᑲᔪᖅᑐᐃᓐᓇᖅᓯᒪᕙᕋ ᐊᑑᑎᖃᕐᓂᖅᓴᐅᖅᑰᕐᒪᑦ ᓯᓚᑦᑐᓴᕐᕕᐅᑉ 
ᐋᖅᑭᒃᓯᒪᓂᖓᓄᑦ ᐃᓕᓐᓂᐊᕈᑎᖁᑎᖏᑕ ᐃᖏᕐᕋᑎᑕᐅᓂᖏᓐᓄᑦ. 
 
ᐃᓱᒪᒋᔭᒃᑲ ᒪᓕᓪᓗᒋᑦ ᑲᑎᒪᔩᑦ ᑖᒃᑯᓄᓐᖓ ᑯᐊᐳᕇᓴᖁᑎᒋᔭᐅᔪᓄᑦ ᐊᑭᓖᑦᑕᐃᓕᒪᓂᐊᕐᓗᒋᑦ ᐃᓚᒋᐊᕈᑎᓂᑦ 
ᐳᕋᓯᑕᖏᓐᓄᑦ, ᑭᒡᒐᑐᕐᓗᒋᑦ ᑲᑎᒪᔨᒋᔭᖏᑦ ᐅᖃᕈᓐᓇᓐᖏᓚᖓ. ᐳᕋᓯᑕᒋᔭᐅᔪᑦ ᐅᓂᒃᑳᐸᑉᐳᑦ ᑲᑎᒪᔨᖁᑎᒥᓐᓄᑦ, 
ᐅᕙᓐᓄᓪᓕ ᐅᓂᒃᑳᖅᐸᓐᖏᑦᑐᑦ. ᑭᓯᐊᓂᓕ ᕿᒥᕐᕈᓂᕆᔭᑦᑎᓐᓂ ᑯᐊᐳᕇᓴᖁᑎᒋᔭᐅᔪᓄᑦ ᑲᑎᒪᔨᐅᑎᒍᑦ, 
ᖃᐅᔨᓴᕋᓱᐊᕐᒥᔪᒍᑦ ᐃᖃᓇᐃᔭᑦᑐᓕᕆᓂᕐᒧᑦ ᐊᐅᓚᓂᖏᓐᓂᑦ ᐊᑐᓂ ᑲᑐᔾᔨᖃᑎᒌᓄᑦ ᐊᒻᒪᓗ 
ᐊᑲᐅᓇᖅᓯᒪᑎᑦᑎᑎᐊᕋᓱᐊᖅᑐᒍᑦ ᐃᓚᖏᓐᓂᑦ ᐃᖃᓇᐃᔭᑦᑐᓕᕆᓂᕐᒧᑦ ᐊᐃᔪᖅᑕᐅᑎᖏᑕ ᐃᓱᒫᓗᑎᒋᔭᖏᓐᓄᑦ 
ᐊᕿᒋᖅᑎᓪᓗᒋᑦ ᖃᓄ ᐊᕿᔅᓯᒪᑎᐊᐳᓐᓇᕐᒪᖔᑕ ᖁᑦᑎᓂᖅᓴᐅᔪᑦ ᐃᖃᔪᖅᑎᖏᑕ ᐱᔪᓐᓇᐅᑎᖏᓐᓂᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔩᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑎ. ᑲᑎᒪᔨ ᖃᖏᕐᖠᓂᕐᐅᑉ ᐊᑦᑎᓂᖅᐹᖓᓄᑦ. ᑰᕐᓕ. 

ᐊᐱᖅᑯᑦ 369 - 2(2): ᐆᒪᔪᓕᕆᓂᕐᒧᑦ ᒪᓕᒐᕐᓂᑦ ᐳᓚᕋᕐᓂᖅ ᓄᓇᓕᓐᓂᑦ ᐅᖃᖃᑎᖃᕆᐊᖅᑐᓂᕐᒧᑦ 
 
ᑰᕐᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᕌᖅᑎᒍᒪᕙᕋ ᐊᐱᖅᑯᑎᒐ ᒥᓂᔅᑕᒧᑦ ᐆᒪᔪᓐᓂᐊᖅᑎᓕᕆᓂᕐᒧᑦ. 
 
ᓯᕗᓪᓕᕐᒥ ᐅᖃᕈᒪᕗᖓ ᐱᔾᔪᑎᓕᒃ ᐅᒫᔪᓐᓂᐊᖅᑎᓕᕆᓂᕐᒧᑦ ᐊᒻᒪᓗ ᒥᑭᒋᐊᓐᓂᐊᖃᑦᑕᖅᑐᓄ ᐃᓄᐃᑦ 
ᓄᓇᖁᑎᖏᓐᓂᑦ, ᑕᐃᒪᐃᒻᒪᑦ ᐅᖃᐅᑕᐅᓯᒪᔪᖅ ᐊᐅᑦᑎᐊᕈᓐᓂᓴᑐᖃᑦᑎᒍᑦ ᐊᒻᒪᓗ ᐃᑉᐱᒋᔭᑦᑎᒍᑦ 
ᒥᑭᒋᐊᕋᓱᐊᖃᑦᑕᖏᓐᓇᑦᑕ ᐱᙳᐊᑐᐃᓐᓇᓂᒃᑰᖏᑦᑐᖅ, ᒥᑭᒋᐊᕋᐊᓐᓂᑐᐃᓐᓇᐅᖏᑦᑐᒃᑯᑦ, ᒥᑭᒋᐊᑉᐸᑦᑐᒍᑦ 
ᓂᕿᔅᓴᓂᒐᓱᐊᖅᑐᑕ. ᓂᐅᕕᕐᕕᒻᒥ ᓂᕿᑖᖑᕙᑦᑐᑦ, ᐅᕙᑦᑎᓐᓄᑦ ᐃᓅᓯᑦᑎᓐᓅᖓᖏᒻᒪᑕ, ᐃᒻᒪᖃ 15 ᐳᓴᑦ 
ᐃᓄᐃᑦ ᐊᒥᓲᓂᖏᑦ ᐊᑑᑎᖃᕋᓱᐊᖓᖅᑐᑦ ᓂᐅᕕᕐᕕᐅᑉ ᓂᐅᕕᐊᑦᓴᖏᓐᓂᑦ, ᐅᕙᒍᓪᓕ ᐃᓕᖅᑯᓯᖓᑎᒍᑦ, 
ᑕᐃᒪᐃᙱᓇᑦᑕ. 
 
ᑕᑯᓪᓗᒍ ᐃᓗᐊᒍᑦ, ᓄᓇᓕᓐᓄᑦ ᑲᑎᒪᔭᖅᑐᖃᑦᑕᑎᓪᓗᒋᑦ ᓇᕈᓪᓗᑎᒃ, ᐳᓛᕆᐊᖅᑕᐃᓐᓇᕆᓛᖅᕿᓯᐅᒃ ᓄᓇᓖᑦ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᑎᒍᑦ): ᒥᓂᔅᑕ ᐊᐅᓚᑦᑎᔪᖅ ᐆᒪᔪᓐᓂᐊᖅᑎᓕᕆᔨᒧᑦ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐅᖃᖃᑎᖃᕐᓂᐊᖅᐳᒍᑦ ᐆᒪᔪᓐᓂᐊᖅᑎᓂᑦ 
ᓄᓇᕗᑦᓕᒫᒥ. ᐅᖃᖃᑎᖃᖃᑦᑕᕐᓂᐊᖅᑐᒍᑦ ᐊᒻᒪᓗ ᐊᕕᑦᑐᖅᓯᒪᔪᑦ ᐅᒪᔪᓐᓂᐊᖅᑏᑦ ᑎᒥᖁᑎᖏᓐᓂᑦ. 
ᑲᒪᒋᔭᐃᓐᓇᕆᒐᓱᐊᓐᓂᖅᑕᕗᑦ ᓄᓇᓖᑦ ᐊᑕᖏᓪᓗᑎᒃ. 
 
ᒪᑐᐃᖓᔪᒍᑦ ᐊᓯᑦᑎᓐᓂᑦ ᑲᑎᒪᖃᑎᖃᕐᓂᒃᓴᒥᒃ, ᐱᓗᐊᖅᑐᒥ ᓄᓇᓕᓐᓂᑦ ᓂᓪᓕᕕᒃᓴᖃᕈᒪᓂᐊᖅᑐᓂᑦ ᑕᒪᓐᓇ 
ᒪᓕᒐᖅ ᐊᒻᒪ ᒪᓕᒐᕈᓯᖏᑦ ᐊᑐᓕᖅᑎᑕᐅᓚᐅᓐᖏᓂᖏᓐᓂ. ᐱᐅᓛᖑᒐᔭᖅᑐᖅ ᒪᓕᒐᓕᐅᖅᑎᐅᓪᓗᑕ 
ᐱᓕᕆᖃᑎᖃᕈᓐᓇᕈᑦᑕ ᐅᒪᔪᕐᓂᐊᖅᑎᖁᑎᑦᑎᓐᓂᑦ ᐃᑲᔪᕈᓐᓇᕐᓂᐊᕋᑦᑎᒍ ᓄᓇᓕᓐᓂ ᐅᖃᖃᑎᖃᕐᓂᐅᔪᓂᑦ. 
ᐱᓕᕆᕕᒋᔭᕋ ᓈᓚᓐᓂᐊᖅᐳᑦ ᓄᓇᕗᒥᐅᑦ ᐱᔪᒪᔭᖏᓐᓂᑦ ᐊᒻᒪ ᐃᓱᒫᓘᑎᖏᓐᓂᑦ, ᓄᓇᓕᓕᒫᑦ ᐊᒻᒪ ᑭᒡᒐᖅᑐᐃᔩᑦ 
ᐆᒪᔪᕐᓂᐊᖅᑎᓄᑦ. ᑕᕝᕘᓇ ᓂᓪᓕᕕᒃᓴᖃᖅᑎᑕᐅᓂᐊᖅᑐᑦ. ᐱᐅᓛᖑᓇᓱᒋᕙᕋ ᐅᖃᖃᑎᖃᕈᑦᑕ ᓄᓇᓕᓕᒫᓂᑦ.  
ᑕᐃᒪᐃᑦᑐᒪᒐᓗᐊᖅᑐᒍᑦ. ᑕᒪᒃᑯᐊ ᐅᖃᖃᑎᖃᕐᓂᐅᒐᔭᖅᑐᑦ ᖃᖓᒃᑰᒐᔭᕐᓂᖏᓐᓂᑦ ᖃᐅᔨᒪᙱᓚᒍᑦ ᒫᓐᓇᐅᔪᖅ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐅᒡᒍᐊᕐᓇᖅᑑᒐᓗᐊᖅ ᓄᓇᓕᓕᒫᖑᔪᑦ ᐅᐸᒃᑕᐅᔮᙱᒻᒪᑕ. 
 
ᒪᓕᓪᓗᒍ ᓄᓇᕗᒻᒥ ᓄᓇᑖᓂᕐᒧᑦ ᐊᖏᖃᑎᒋᒍᑕᐅᔪᖅ ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᕐᓂᖃᕋᑦᑕ ᑭᓯᐊᓂᑦᑕᐅᖅ 
ᐊᖑᓇᓱᒍᓐᓇᖅᑎᑦᑎᒥᒻᒪᑕ ᖃᓪᓗᓈᓂᒃ ᑕᒪᓐᓇᓗ ᐃᒃᐱᒋᔭᐅᓗᐊᖁᓪᓗᒍ. ᑕᒪᓐᓇ ᐊᖏᕈᑕᐅᑉᐸᑦ, ᑕᐃᒪᓕ 
ᑕᐃᒃᑯᐊ ᖃᓪᓗᓈᑦ ᑕᓪᓕᒪᓂᒃ ᑐᒃᑐᒍᓐᓇᕐᓂᐊᖅᐸᑦ ᑕᐃᒫᖅ ᐅᖃᕐᓯᒪᔪᔭᕐᒪᑦ. 
 
ᑕᐃᓐᓇ ᐊᖑᓇᓱᐊᕈᓂ 50-ᕋᕐᓗᓂ ᑕᓪᓕᒪᓂ ᑐᒃᑐᐃᓇᕐᓗᓂ, ᑕᐃᒪᓕ ᑐᒃᑐᒃᓯᒪᓕᕋᔭᖅᐳᑦ 150-ᓂᒃ ᑕᐃᓐᓇ 
ᖃᓪᓗᓇᖅ. ᑕᐃᒫᒃ ᑐᑭᓯᒋᕗᖓ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᒪᓐᓇ ᐅᖃᐅᓯᐅᔪᖅ ᑐᓴᖅᓯᒪᔭᕗᑦ ᐊᒻᒪᓗ 
ᑕᒪᓐᓇ ᐃᒃᐱᒋᑦᑎᐊᕐᓂᐊᖅᑐᑎᒍ. 

ᑕᐃᒪᓕ, ᓄᓇᓕᓐᓄᑦ ᐳᓚᕋᖃᑦᑕᓚᐅᖅᑎᓪᓗᒋᑦ, ᐅᑎᕈᒪᓂᖅᐸᑕ ᑕᐃᒪᐃᑦᑑᕙᓚᐅᕐᒪᑦ, ᑕᐅᑯᓂᖓ ᐅᑎᕋᔭᖅᐳᖅ. 
ᑐᑭᓯᐅᒪᔭᒃᑯᑦ, ᑕᐃᓐᓇ ᓄᓇᖃᖅᑐᖅ ᐃᓅᓐᖏᑦᑐᖅ ᑐᒃᑐᒍᓐᓇᖅᐳᖅ ᑕᓪᓕᒪᓂᒃ. ᑕᐃᒪᓕ ᑐᒃᑐᒃᑯᓂ ᑕᓪᓕᒪᓂᑦ,  
ᑐᒃᓯᕋᒃᑲᓐᓂᕆᐊᖃᕋᔭᖅᑐᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᓄᓇᓕᐅᔪᓂᒃ ᑐᒃᑐᒐᓱᒃᑲᓐᓂᕈᒪᓐᓂᕈᓂ ᑕᓪᓕᒪᓂᒃ. 
ᑕᒪᓐᓇ ᑐᑭᓯᓯᒪᔭᕋ ᑕᐃᒫᒃ. 
 
ᑕᒪᓐᓇ ᐃᓱᒪᓗᒍᑕᐅᒻᒪᕆᒻᒪᑦ, ᐅᑎᕐᕕᒋᔪᓐᓇᕋᔭᕐᒥᔭᕗᑦ ᑕᐃᓐᓇ ᐊᑐᖅᐸᓚᐅᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᒐ ᐃᓚᒋᐊᕈᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᒫᓕ ᐅᖃᓕᒫᕋᒃᑯ, ᐅᖃᕐᓯᒪᒻᒪᑦ ᐱᓯᒪᔭᐅᔪᓂᒃ ᑭᓯᐊᓂ, 
ᑰᑕᖃᙱᑦᑐᔭᖅᑐᑎᒃ ᑕᐃᒃᑯᐊ ᖃᓪᓗᓈᑦ, ᐅᖃᕐᓯᒪᓗᐊᑐᐃᓐᓇᕐᒪᑦ ᐱᓯᒪᔭᖏᓐᓄᑦ. 
 
ᑐᑭᓯᔭᒃᑯᓪᓕ, ᑕᐃᓐᓇ ᖃᓪᓗᓈᖅ ᐊᖑᓇᓱᒋᐊᕈᓂ 50-ᕋᕐᓗᓂ ᐱᖓᓱᓪᓗᓐᓂᑦ, ᑕᓪᓕᒪᐅᙱᑦᑐᑦ, ᐊᐅᓪᓚᕈᓂ 
365 ᐅᓪᓗᐃᑦ ᐊᕐᕌᒍᒥ, 150-ᐅᒻᒪᑕ. ᐊᒥᙱᑦᑐᑦ ᑕᒪᒃᓱᒥᖓ ᐊᖏᖃᑎᖃᕋᔭᖅᐸᓪᓚᐃᔪᑦ ᑐᑭᓯᔭᐅᑦᑎᐊᕈᓂ 
ᐅᐱᓐᓇᕋᓂ ᑕᐃᒃᑯᐊ ᖃᓪᓗᓈᑦ ᐊᖑᓇᓱᒍᓐᓇᓕᖅᑎᑕᐅᔪᑦ ᐊᒥᓱᓂᕐᓴᐃᓪᓗ ᐆᒪᔪᐃᑦ ᑐᖁᕋᖅᑕᐅᓂᐊᖅᑐᑎᒃ, 
ᐃᓚᖏᓪᓗ ᑐᖁᕋᐃᑐᐃᓐᓇᕐᓂᐊᖅᑐᑎᒃ, ᑕᒪᓐᓇ ᓂᕿᒋᙱᒻᒪᔾᔪᒃ. ᑕᒪᓐᓇᖃᐃ ᓴᖅᑭᕈᓐᓇᕋᔭᖅᐱᐅᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᐃᒪᐃᖁᔨᒃᐸᑕ ᒪᓕᒐᓕᐅᖅᑎᐅᔪᑦ. 
ᑕᐃᒪᐃᑦᑐᓐᓇᖅᑐᒍᑦ. 
 
ᖁᓚᙱᑦᑐᖓᓗ ᐊᒥᓱᓂᕐᓴᐅᔪᑦ ᓄᓇᕗᒻᒥᐅᑕᐅᔪᑦ ᑕᐃᒪᐃᓕᐅᕈᒪᒐᔭᕐᒥᔪᑦ. ᑕᐃᓐᓇ 
ᓄᓇᓕᓐᓄᖃᑦᑕᕐᓂᐅᓂᐊᖅᑐᖅ ᐸᕐᓇᒃᑕᐅᔪᖅ, ᐱᖃᓯᐅᔾᔭᐅᓯᒪᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑦᑐᒃ. 
 
ᐊᐱᖅᑯᑦ 370 - 2(2): Kivalliq Airᒃᑯᑦ ᐊᐅᓚᓂᖏᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᐊᖓᔪᖅᑳᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ. 
 
ᒫᓐᓇᐅᓕᖅᑐᖅ ᑐᓴᖃᑦᑕᓕᕐᒥᒐᑦᑕ ᑕᐃᒃᑯᐊ ᑭᕙᓪᓕᖅ ᐃᐊ ᓂᐅᕕᐊᖑᓯᒪᓕᕆᐊᖏᓐᓂᒃ ᐊᓯᖏᓐᓂᒃ 
ᑲᒻᐸᓂᐅᔪᓂᒃ ᐊᒻᒪ ᑭᕙᓪᓕᖅ ᐃᐊ ᐊᑐᖅᑕᐅᕙᒻᒪᑕ ᐋᓐᓂᐊᕐᕕᓕᐊᖅᑐᓄᑦ ᓴᓂᑭᓗᐊᕐᒥᒃ ᐊᒥᓱᑲᓪᓚᐅᔪᓄᑦ 
ᐊᕐᕌᒍᓄᑦ. ᖃᐅᔨᔪᒪᔪᖓ ᐊᖓᔪᖅᑳᖑᔪᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᖃᐅᔨᒪᒻᒪᖔᖅ ᑕᒪᑐᒥᓐᖓ. 
 
ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑳ ᐋᓐᓂᐊᖅᑐᓕᕆᓂᕐᒧᑦ, ᐸᕋᐅᓐ. 

ᐊᖓᔪᖅᑳ ᓚᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ ᑕᒪᓐᓇ ᐅᖃᐅᓯᕆᒐᕕᐅᒃ, 
ᑐᑭᓯᐅᒪᔭᒃᑯᑦ ᑭᕙᓪᓕᖅ ᐃᐊ ᓂᐅᕕᖅᑕᐅᓚᐅᖅᑐᖅ, ᑭᓯᐊᓂᓕ ᑕᐃᓐᓇ ᐊᖓᔪᖅᑳ ᓱᓕ ᑕᐃᑲᓃᑦᑐᖅ ᐊᒻᒪ 
ᐋᓐᓂᐊᖅᑐᓕᕆᔨᒃᑯᑦ ᑳᓐᑐᕌᖃᖅᑐᑦ. 
 
ᑕᐃᒃᑯᓄᖓ ᐃᓄᓐᓄᑦ ᐊᐅᓪᓚᖃᑦᑕᕐᓂᐊᖅᑐᓄᑦ ᐋᓐᓂᐊᕐᕕᓕᐊᖅᑐᓄᑦ ᑐᐊᕕᕐᓇᑐᒃᑯᓗᓐᓂᑦ ᑕᒪᓐᓇ 
ᑕᐃᒪᐃᓕᖓᒃᓴᐃᓐᓇᕐᓂᐊᖅᑐᖅ ᑕᐃᓐᓇ ᑳᓐᑐᕌᖑᔪᖅ ᐊᑐᕐᓂᑦᑎᓐᓂᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑎ. ᖁᕕᐊᒋᑦᑎᐊᖅᐸᕋ ᑭᒡᒍᑎᖓ ᑕᐃᒪᓕ ᑐᑭᓯᕗᖓ ᑕᒪᓐᓇ 
ᓴᕐᕋᔾᔮᖏᑦᑐᖅ. ᓱᕋᔾᔭᖏᑦᑐᖅ ᓴᓂᑭᓗᐊᕐᒥ ᐋᓐᓂᐊᕐᕕᓕᐊᕆᐊᖃᖅᑐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᐸᕋᐅᓐ. 
 
ᐊᖓᔪᖅᑳ ᓚᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᖃᑎᒋᔭᕋ 
ᑐᓴᐅᒪᑎᓐᓇᓱᐊᖅᐸᓂᐊᖅᐸᕋ ᐊᓯᔾᔨᖅᑐᖃᕐᓂᐊᓂᖅᐸᑦ ᐊᐅᓚᓂᖓᓄᑦ ᑕᒪᒃᓱᒪ ᒫᓐᓇᐅᔪᕐᓕ ᑕᐃᓐᓇ ᑳᓐᑐᕌᖑᔪᖅ 
ᓱᓕ ᐊᑐᖅᑕᐅᒻᒪᑦ ᐃᓱᓕᓚᐅᙱᓐᓂᖓᓂ ᓄᖅᑲᖅᑎᑕᐅᓚᐅᙱᓐᓂᖓᓂ, ᐊᓯᔾᔨᓗᐊᕈᓐᓇᖏᑦᑐᒍ, ᑭᓯᐊᓂᓕ 
ᐊᓯᔾᔨᕐᓂᐊᕐᓂᖅᐸᑦ ᒪᓕᒐᓕᐅᖅᑎᐅᔪᖅ ᑐᓴᐅᒪᑎᑦᑐᒫᖅᐸᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᓱᕐᓇᖅ ᐃᓱᓕᑉᐳᖅ. ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑎᓕᒃ 7. 
ᑎᑎᖅᑲᑎᒍᑦ ᐊᐱᖅᑯᑏᑦ. ᓈᓴᐅᑎᓕᒃ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. ᓈᓴᐅᑎᓕᒃ 9 ᑭᐅᔾᔪᑏᑦ 
ᐅᖃᐅᓯᕐᖓᐅᑎᓄᑦ. ᓈᓴᐅᑎᓕᒃ 10. ᑐᒃᓯᕋᐅᑏᑦ ᐊᑎᓕᐅᕐᓯᒪᔪᑦ. ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 006 - 2(2): ᐅᖓᓯᒃᑐᒧᑦ ᑲᒪᒋᔭᐅᕕᒃᓴᖅ ᐃᓕᖅᑯᓯᖅᓱᖏᑦᑐᓄᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᓴᖅᑮᔪᒪᔪᖓ ᐊᑎᓕᐅᖅᑕᐅᓯᒪᔪᒥ ᑐᒃᓯᕋᐅᑕᐅᔪᒥᒃ 
ᒪᐃᔭᖓᓐᓂ ᐅᖅᓱᖅᑑᑉ, ᐊᑎᓕᐅᕐᓯᒪᔪᑦ 287 ᓄᓇᓕᐅᔪᓂᒃ ᐃᑲᔪᖅᑐᐃᔪᑦ ᓯᕕᑐᔪᒧᑦ ᐃᓪᓗᒃᓴᐅᔪᒥᒃ ᑕᒪᒃᑯᓄᖓ 
ᐃᓗᕐᓯᓪᓗᒃᑐᓄᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑐᓂᓗᒋᑦ ᑎᑎᖅᑲᐅᔪᑦ ᑎᑎᕋᖅᑎᒧᑦ. ᐊᑎᓕᐅᕐᓯᒪᔪᑦ ᑐᒃᓯᕋᐅᑏᑦ. ᓈᓴᐅᑎᓕᒃ 11. 
ᐅᓂᒃᑳᖏᑦ ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᑦ. ᓈᓴᐅᑎᓕᒃ 12. ᐅᓂᒃᑳᖅ ᑲᑎᒪᔨᕋᓛᓄᑦ 
ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᖅ. ᓈᓴᐅᑎᓕᒃ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐊᖓᔪᖅᑳ ᐸᕋᐅᓐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 121 - 2(2): ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 221-2(2) ᓛᒐ ᑐᔪᒻᒥᕕᖓᑕ 

ᑲᓐᑐᕌᖓᑦ ᓄᑖᒍᒋᐊᑦᑎᑕᐅᔪᖅ 
 
ᓴᖅᑭᑕᐅᔪᖅ ᑎᑎᖅᑲᒃ 122 - 2(2): ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 240-2(2) ᐊᑭᔅᓱᑦᑕᐅᕙᓪᓕᐊᔪᑦ 

ᑮᓇᐅᔭᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 123 - 2(2): ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 277-2(2) ᑮᓇᐅᔭᑎᒍᑦ 

ᐃᖃᔪᖅᑕᐅᔪᒪᔪᑦ ᐊᕐᓇᐃᑦ ᐃᑲᔪᑦᑎᐅᖃᑕᐅᔪᑦ 
 
ᐊᖓᔪᖅᑳ ᓚᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᖃᖅᑎ. ᓴᖅᑭᑎᑎᔪᒪᕗᖓ ᑲᑎᒪᔾᔪᑎᔅᓴᓂ ᐅᑯᓂᖓ 
ᐃᓗᓕᓕᒃ ᐱᖓᓱᓂᑦ ᑭᐅᒍᑎᓂᑦ; ᐅᑎᖅᑎᑕᐅᓯᒪᔪᑦ 221-2(2), ᓛᒐ ᑐᔪᒻᒥᕕᖓᑕ ᑲᓐᑐᕌᖓᑕ  

ᓄᑖᖑᕆᐊᖅᑕᐅᓯᒪᔪᖅ. ᑭᖑᓪᓕᖅ, 240-2(2), ᖃᐅᔨᓴᖅᑕᐅᒍᑎ ᑐᖁᒍᑕᐅᓚᖅᑐᖅ ᖃᐅᔨᓴᖅᑕᐅᑲᒻᒪᑦᑐᒥᓂᕐᒧᑦ, 
ᐊᐱᖅᑯᑕᐅᓚᐅᖅᑐᖅ ᒪᓕᒐᓕᐅᖅᑎᒧ ᒪᓕᒐᓕᐅᕐᕕᒻᒥ, ᐲᑐᓴᓐ ᐊᒻᒪᓗ ᐱᖓᔪᐊᑦ, 227-2(2), ᑮᓇᐅᔭᑎᒍᑦ 
ᐃᖃᔪᖅᑕᐅᔪᒪᔪᑦ ᐊᕐᓇᐃᑦ ᐃᑲᔪᑦᑎᐅᖃᑕᐅᔪᑦ, ᐊᐱᖅᑯᑕᐅᓚᐅᖅᑐᖅ ᒪᓕᒐᓕᐅᖅᑎᒧ ᒪᓕᒐᓕᐅᕐᕕᒻᒥ, ᐋᕆᐊᒃ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᑎᑎᔪᖅ ᑲᑎᒪᔾᑎᔅᓴᓄᑦ. ᐋᕆᐊᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 124 - 2(2): ᐃᓱᒪᒋᔭᐅᔪᐃᑦ ᓄᓇᑦᓯᐊᖅ ᐱᕙᓪᓕᐊᔪᖏᒻᓂᖔᖅᓯᒪᔪᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑭᑎᑎᒍᒪᕗᖓ ᐃᓱᒪᒋᔭᐅᔪᐃᑦ ᑎᑎᕋᖅᑕᒥᓃᑦ ᓄᓇᑦᓯᐊᖅ 
ᐱᕙᓪᓕᐊᔪᖏᓐᓄᑦ ᐊᒻᒪᓗ ᖁᔭᓐᓇᒦᕈᒪᓪᓗᒍ ᐱᐅᓪ ᐊᒻᒪᓗ ᐃᖃᓇᐃᔭᖅᑎᖏᑦ. ᐊᕿᑦᑕᐅᓚᐅᖅᑐᑦ ᐃᐳᕈ 15, 
2005ᖑᑎᓪᓗᒍ. 
 
ᐃᓱᒪᒋᔭᖅ ᑎᑎᕋᖅᓯᒪᓚᐅᖅᑐᖅ ᐅᖃᐅᓯᖃᑦᑐᓂ ᖃᓄ ᒐᕙᒪᒃᑯᑦ ᓴᖅᑭᑎᑎᒋᐊᖃᓐᓂᖃᖓᑕ ᐊᑐᐊᒐᕐᒥᒃ 
ᐃᑲᔪᖅᓯᕈᑎᒥ ᐅᕙᓘᓐᓃᑦ ᐃᖃᔪᖅᓯᕈᑕᐅᖏᓐᑐᓄᑦ ᓄᓇᓕᓐᓂ ᐊᓐᓂᐊᖃᓐᓇᖏᑦᑐᓕᕆᔨᒃᑯᑦ ᐱᕙᓪᓕᐊᓂᖏᑕ 
ᓴᖅᑭᑕᐅᓯᒪᓂᖏᓐᓂᑦ, ᐅᓇ ᑕᑯᖑᐊᕐᓗᒍ ᐃᓕᓴᖅᓯᕕᒃ ᓄᓇᓕᖓᓂ ᑲᖏᑦᑐᒑᐱᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᑏ ᑐᓂᔭᐅᓕᑦ ᑎᑎᕋᖅᓯᒪᔪᐃᑦ ᐃᑲᔪᑦᑎᒧᑦ. ᓴᖅᑭᑕᐅᓯᒪᔪᑦ ᑲᑎᔭᔾᔪᑎᔅᓴᐃᑦ.  
ᐲᑯ. 
 
ᓴᖅᑭᑕᐅᔪᖅ ᑎᑎᖅᑲᒃ 125 - 2(2): ᓄᓇᓕᓪᓗᐊᓂ ᐊᖏᔪᖄᐅᔨᒪᔪᖓᕕᒻᒥ ᐃᓪᓗᓕᐅᕐᕕᐅᔪᓂ 

ᐱᕙᓪᓕᐊᓂᐅᒃᑲᓐᓂᐅᔪᓂᑦ ᐸᓐᓇᒍᑎ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᒥᔅᑕ, ᐅᖃᖅᑎ. ᐅᖃᕈᒪᔪᖓ ᓴᖅᑭᑕᐅᖁᓪᓗᒋᑦ ᑲᑎᒪᔾᔪᑎᔅᓴᐃᑦ ᐃᖃᓗᐃᑦ 
ᓄᓇᓕᓪᓗᐊᓂ ᐊᖏᔪᖄᐅᔨᒪᔪᖓᕕᒻᒥ ᐃᓪᓗᓕᐅᕐᕕᐅᔪᓂ ᐱᕙᓪᓕᐊᓂᐅᒃᑲᓐᓂᐅᔪᓂᑦ ᐸᓐᓇᒍᑎ. ᐸᓐᓇᒍᑎ 
ᓴᓚᖃᓚᐅᖅᑐᖅ ᓄᓇᕐᔪᐊᓕᒫᒥ ᐅᐱᒍᓱᒍᑕᐅᓪᓗᓂ ᓴᖅᑭᑕᐅᓚᖅᑐᖅ ᑎᓴᒻᒥᕐᒥ ᕙᓐᑰᕙᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᑎᑎᔪᖅ ᑲᑎᒪᔾᑎᔅᓴᓄᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 126 - 2(2): ᐅᓂᒃᑳᖅ ᐊᐅᓚᓂᐅᔪᐃᑦ ᑕᓐᑐᕌᓄᑦ ᐊᓪᓚᕕᒻᒧᑦ ᒪᓕᒐᓕᐅᕐᕕᔾᔪᐊᕐᒥ 

ᑮᓇᐅᔭᓕᕆᓂᕐᒧᑦ ᐊᕐᕌᒍ 2004-2005 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎᓄᑦ, ᐅᓪᓗᒥ ᑕᖅᑭᑎᑎᔪᒪᕗᖓ ᑲᑎᒪᔾᔪᑎᔅᓴᓂ ᐅᓂᒃᑳᖅ ᐊᐅᓚᓂᐅᔪᐃᑦ 
ᑕᓐᑐᕌᓄᑦ ᐊᓪᓚᕕᒻᒧᑦ ᒪᓕᒐᓕᐅᕐᕕᔾᔪᐊᕐᒥ ᑮᓇᐅᔭᓕᕆᓂᕐᒧᑦ ᐊᕐᕌᒍ 2004-2005. 
 
ᓴᖅᑭᑕᐅᓯᒪᔪᖅ ᑲᑎᒪᔾᔪᑎᒃᓴ. ᓴᖅᑭᑎᑎᑲᓐᓂᕈᒪᔪᖓ ᐊᑕᐅᓯᕐᒥ. 
 
ᓴᖅᑭᑕᐅᔪᖅ ᑎᑎᖅᑲᒃ 127 - 2(2): ᖃᐅᔨᓴᖅᑎᓄᑦ ᑮᓇᐅᔭᐃᑦ ᖃᐅᔨᓴᕈᑎᒥᓃᑦ ᓄᖅᑲᑦᑐᓄᑦ 

ᐃᑲᔫᓯᐊᖏᓐᓄᑦ ᒪᓕᒐᕐᒧᑦ 
 
ᓴᖅᑭᑕᐅᔪᖅ ᑎᑎᖅᑲᒃ 128 - 2(2): ᖃᐅᔨᓴᖅᑎᓄᑦ ᑮᓇᐅᔭᐃᑦ ᖃᐅᔨᓴᕈᑎᒥᓃᑦ ᐃᓚᒋᐊᕈᑎᓄᑦ 

ᓄᖅᑲᑦᑐᓄᑦ ᐃᑲᔫᓯᐊᖏᓐᓄᑦ ᒪᓕᒐᕐᒧᑦ 
 
ᐅᖃᖅᑎ (ᑐᓵᔨᒃᑯᑦ): ᒪᓕᓪᓗᒍ ᐃᓚᒍᑖ 21 (1) (ᐃ) ᐊᒻᒪᓗ 4(6) ᒪᓕᒐᓕᐅᕐᕕᒻᒥ ᓄᖅᑲᑦᑐᓄᑦ ᐃᑲᔫᓯᐊᖏᓐᓄᑦ 
ᒪᓕᒐᕐᒧᑦ, ᐊᒻᒪᓗ ᐃᓚᒍᑖ 20(ᐃ) ᐊᒻᒪᓗ 4(5) ᐃᓚᒋᐊᕈᑎᓄᑦ ᓄᖅᑲᑦᑐᓄᑦ ᐃᑲᔫᓯᐊᖏᓐᓄᑦ ᒪᓕᒐᕐᒧᑦ, ᐅᓪᓗᒥ 
ᓴᖅᑭᑎᑎᒍᒪᕗᖓ, ᖃᐅᔨᓴᖅᑎᓄᑦ ᑮᓇᐅᔭᐃᑦ ᖃᐅᔨᓴᕈᑎᒥᓃᑦ ᑕᒪᕐᒥᒃ ᐸᓐᓇᒍᑏᒃ ᐊᕿᑦᑕᐅᓯᒪᓪᓗᑎᒃ ᐅᑯᓄᖓ 
ᖃᐅᔨᓴᖅᑕᐅᓯᒪᔪᑦ ᐸᓐᓇᒍᑏᑦ, ᕼᐅᕆᑦ ᑲᑐᕕᔨᖃᑎᒌᑦ, ᐱᒋᐊᖅᑐᑎᒃ ᐃᐳᕈ 1, 2004. ᓴᖅᑭᑕᐅᓯᒪᔪᖅ  

ᑲᑎᒪᔾᔪᑎᒃᓴ. ᓇᒻᒪᓕᒃ 14, ᓴᖅᑭᑕᐅᔪᑦ ᐱᒋᐊᖅᑎᑕᖅ. ᓇᒻᒪᓕᒃ 15, ᓴᖅᑭᑕᐅᔪᑦ ᐱᒋᐊᖅᑎᑕᖅ ᐅᕗᖓ ᓯᕗᓪᓕᖅ 
ᐅᓂᒃᑳᖑᔪᖅ ᐱᖁᔭᖅ. ᐊᑭᓱᒃ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ 
 

ᒪᓕᒐᒃᓴᖅ 15 - ᒪᓕᒐᖅ ᐋᕿᒋᐊᖅᑕᐅᖁᓪᓗᒍ ᐆᒪᔪᓕᕆᓂᕐᒧᑦ ᒪᓕᒐᕐᒥᒃ - ᖃᐅᔨᒃᑲᐃᒍᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒃᑲᐃᕗᖓ ᑕᓪᓕᕐᒥᐅᓕᖅᐸᑦ ᐄᐳᕈᓪ 29, 2005 
ᐱᖁᔭᒃᓴᖅ 15, ᒪᓕᒐᖅ ᐋᖅᑭᒋᐊᕆᓂᕐᒧᑦ ᐆᒪᔪᓕᕆᓂᕐᒧᑦ ᒪᓕᒐᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓛᕐᒪᑦ. 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ. 
ᐊᒡᓘᒃᑲᖅ. 
 
ᒪᓕᒐᒃᓴᖅ 19 - ᒪᓕᒐᓕᐅᖅᕕᐅᑉ ᒪᓕᒐᖁᑎᖏᓐᓄᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐅᖃᖅᑎ. ᖃᐅᔨᒃᑲᐃᕗᖓ ᑕᓪᓕᕐᒥᐅᓕᖅᐸᑦ, ᐄᐳᕈᓪ 29, 2005, 
ᐱᖁᔨᕗᖔᓚᕋᒪ ᒪᓕᒐᒃᓴᖅ 19, ᒪᓕᒐᓕᐅᕐᕕᐅᑉ ᒪᓕᒐᖁᑎᖏᓐᓄᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ. 
ᐊᒡᓘᒃᑲᖅ. 
 
ᒪᓕᒐᒃᓴᖅ 16 - ᐃᓚᒋᐊᕈᑏᑦ ᑮᓇᐅᔭᓄᑦ (ᐊᑭᑐᔪᓄᑦ) ᒪᓕᒐᖅ ᓈᓴᐅᑎᓕᒃ 1, 2005/06 - ᖃᐅᔨᒃᑲᐃᒍᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐅᖃᖅᑎ. ᖃᐅᔨᒃᑲᐃᕗᖓ ᑕᓪᓕᕐᒥᐅᓕᖅᐸᑦ, ᐄᐳᕈᓪ 29, 2005, 
ᐱᖁᔨᕗᖔᓚᕋᒪ ᐱᖁᔭᒃᓴᖅ 16, ᐃᓚᒋᐊᕈᑏᑦ ᑮᓇᐅᔭᓄᑦ (ᐊᑭᑐᔪᑎᓄᑦ) ᒪᓕᒐᖅ ᓈᓴᐅᑎᓕᒃ 1. 2005/06 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ. 
ᐊᒡᓘᒃᑲᖅ. 
 
ᒪᓕᒐᒃᓴᖅ 17 - ᐃᓚᒋᐊᕈᑏᑦ ᑮᓇᐅᔭᓄᑦ (ᐊᐅᓚᔾᔪᑎᓄᑦ) ᒪᓕᒐᖅ ᓈᓴᐅᑎᓕᒃ 1, 2005/06 - 

ᖃᐅᔨᒃᑲᐃᒍᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᐅᖃᖅᑎ. ᖃᐅᔨᒃᑲᐃᕗᖓ ᑕᓪᓕᕐᒥᐅᓕᖅᐸᑦ, ᐄᐳᕈᓪ 29, 2005, 
ᐱᖁᔨᕗᖔᓚᕋᒪ ᐱᖁᔭᒃᓴᖅ 17, ᐃᓚᒋᐊᕈᑏᑦ ᑮᓇᐅᔭᓄᑦ (ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ) ᒪᓕᒐᖅ 
ᓈᓴᐅᑎᓕᒃ 1. 2005/06 ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ 
ᐱᖁᔭᒃᓴᐃᑦ. ᓈᓴᐅᑎᓕᒃ 16. ᐱᖁᔨᕗᖔᕈᑎᑦ. ᓈᓴᐅᑎᓕᒃ 17. ᓯᕗᓪᓕᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᓈᓴᐅᑎᓕᒃ 18, ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓈᓴᐅᑎᓕᒃ 19. ᐃᓱᒪᒋᔭᒋᐊᕐᓂᖏᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ ᐊᓯᖏᓪᓗ. ᓴᖅᑭᑕᐅᓂᖏᑦ ᑎᑎᖅᑲᐃᑦ 58-2(2). ᓴᖅᑭᑕᐅᓂᖏᑦ ᑎᑎᖅᑲᐃᑦ 
100-2(2). ᓴᖅᑭᑕᐅᓂᖏᑦ ᑎᑎᖅᑲᐃᑦ 102-2(2) ᐋᕆᐊᒃ ᐃᒃᓯᕙᐅᑕᕆᔭᐅᓗᓂ. 20 ᒥᓂᑦᒥᒃ 
ᓄᖅᑲᑲᐃᓐᓇᕐᓂᐊᖅᐳᒍ. 
 
ᐃᖅᓱᒃᑏ. 

>>ᓄᖅᑲᑲᐃᓐᓇᖅᑐᑦ 15:08ᒧᐊᖅᑎᓪᓗᒍ ᐊᒻᒪ ᐱᒋᐊᒃᑲᓂᖅᑐᑎᑦ 15:38ᒥ 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᖁᔭᓐᓇᒦᒃ, ᑲᑎᒪᔨᕋᓛᑦ ᑲᑎᒪᓯᒋᐊᖁᓕᖅᐸᒃᑲ. ᑲᑎᒪᔾᔪᑎᖃᕐᓂᐊᖅᑐᒍᑦ ᐅᑯᓂᙵ 
ᓴᖅᑭᖅᑎᑕᐅᓯᔪᓂᑦ ᑎᑎᖅᑲᓂᑦ 58 - 2(2), 100 - 2(2), 101 - 2(2) ᐊᒻᒪ 102 - 2(2). ᖃᓄᐃᑦᑐᒪᕙᑦ 
ᑲᑎᒪᔨᕋᓛᑦ?. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖ ᑲᔪᓯᔪᒪᔪᒍᑦ ᕿᒥᕐᕈᓂᑦᑎᓐᓂᑦ ᓴᖅᑭᖅᑎᑕᐅᓯᒪᔪᖅ ᑎᑎᖅᑲᒃ 58 - 
2(2)ᒥᒃ, ᓂᕈᐊᖅᑐᓕᕆᔨᒻᒪᕆᐅᑉ ᐅᓂᒃᑳᖏᓐᓂᑦ. ᑖᒃᑯᐊᓗ ᐱᔭᕇᕈᑦᑎᒍ, ᓄᖅᑲᕈᒪᓂᐊᖅᑐᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑕᓴ. ᓵᓐᑎ ᑯᓱᒐᖅ, ᐊᐱᖅᓱᖅᑕᐅᕕᒻᒧᐊᕈᓐᓇᕈᕕᑦ ᐃᑲᔪᖅᑏᑦ 
ᐱᖃᑎᒋᓗᒍ. ᐊᓪᓚᑦᑕᐅᓯᒪᔪᑎᒍᑦ ᑭᓇᐅᒻᒪᖔᖅᐱᑦ ᐃᑲᔪᖅᑏᓪᓗ ᐅᓂᒃᑳᖁᒐᓗᐊᖅᐸᒋᑦ. 
 
ᑯᓱᒐᖅ: ᓵᓐᑎ ᑯᓱᒐᐅᕗᖓ, ᓂᕈᐊᖅᑐᓕᕆᔨᒻᒪᕆᐅᓪᓗᖓ ᓄᓇᕘᒧᑦ, ᐊᒻᒪ ᓄᓇ ᐹᑦ ᐅᐊ, ᒪᓕᒐᓕᕆᔨᐅᔪᖅ 
ᓂᕈᐅᖅᑐᓕᕆᓂᕐᒥᒃ ᓄᓇᕘᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᑐᐃᓐᓇᕐᓃᓚᐅᖅᑯᒍᑦ ᐃᑉᐸᔅᓴᖅ. ᐊᐱᖅᑯᑎᔅᓴᖅᑕᖃᒃᑲᓂᖅᑳ 
ᐅᓂᒃᑳᓕᐊᖑᔪᒧᑦ ᓂᕈᐊᖅᑐᓕᕆᔨᕐᔪᐊᖑᔪᒧᑦ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᕙᕋ ᑯᓱᒐᖅ ᐊᒻᒪᓗ ᐅᐊ. 
 
ᐱᒋᐊᓚᐅᙱᓂᑦᑎᓐᓂ, ᐅᖃᐅᓯᖃᕈᒪᕗᖓ ᑭᖑᓪᓕᕐᒥ ᓂᕈᐊᕐᓇᐅᓚᐅᖅᑐᒥ, ᓂᕈᐊᖅᑕᐅᔪᒪᓂᕐᒧᑦ 
ᐱᓇᓱᐊᖅᑐᐃᓐᓇᐅᑎᓪᓗᑕ, ᕿᑎᕐᒥᐅᓂ, ᑭᒃᑯᑦ ᓂᕈᐊᖅᑕᐅᒪᖔᑕ ᓴᖅᑭᑕᐅᓚᐅᖅᑎᓐᓇᒋᑦ ᓰᐲᓰᒃᑯᑦ 
ᓄᖅᑲᓚᐅᖅᑯᑦ ᐊᒻᒪᓗᑦᑕᐅᖅ ᓄᓇᖃᖅᑳᑐᒥᓂᕐᓄᑦ ᑕᓚᕖᓴᐅᔪᖅ. ᐃᓄᐃᑦ ᕿᑎᕐᒥᐅᓃᑦᑐᑦ ᖃᐅᔨᓚᐅᙱᓚᑦ 
ᑭᒃᑯᑦ ᓂᕈᐊᖅᑕᐅᒻᒪᖔᑕ ᑭᓯᐊᓂ ᖃᐅᒻᒪᑦ. ᓯᓂᒋᐊᖅᑐᓚᐅᖅᑯᑦ ᖃᐅᔨᓚᐅᕋᑎᑦ ᑭᒃᑯᑦ ᓂᕈᐊᖅᑕᐅᓂᕐᒪᖔᑕ. 
 
ᐊᐱᕆᔭᐅᖏᓐᓇᓚᐅᖅᑯᖓ ᖃᐅᔨᒪᓕᕐᒪᖔᕐᒪ. ᐊᔾᔩᒌᖏᒻᒪᑦ ᓄᓇᕗᒻᒥ ᐊᔾᔨᒌᙱᑦᑐᓂᑦ ᓯᕿᙳᔭᖃᕐᖓᑕ. 
ᓂᕈᐊᕐᓂᖅ ᒪᑐᐃᖅᑐᓂ ᐊᒻᒪᓗ ᒪᑐᓪᓗᓂ ᐊᑕᐅᑦᑎᑰᙱᑦᑐᑲᖅ. ᓂᕈᐊᕐᓇᐅᑎᓪᓗᒍ, ᐊᑐᓚᐅᖅᑯᒍᑦ ᑲᓇᓐᓇᕐᒥ 
ᓯᕿᕐᖑᔭᖓᓂ. 
 
ᓂᕈᐊᕐᓇᐅᑎᓪᓗᒍ, ᐅᓪᓛᒃᑯᑦ, ᓂᕈᐊᕐᕕᐅᔪᑦ ᒪᑐᐃᓚᐅᖅᑯᑦ 9-ᒨᖅᑎᓪᓗᒍ ᐊᒻᒪᓗ ᒪᑐᓪᓗᑎᑦ ᐅᓐᓄᒃᑯᑦ 7-
ᒨᖅᑎᓪᓗᒍ ᑲᓇᓐᓇᒥ ᓯᕿᙳᔭᒃᑯᑦ ᕿᑎᕐᒥᐅᓄᑦ ᓯᕿᙳᔭᐅᔪᑦ ᐅᖃᐅᓯᕆᔭᐅᓚᐅᙱᒻᒪᑦ ᐊᑐᑐᐃᓐᓇᓕᓚᐅᖅᑯᒍᑦ 
ᑲᓇᓐᓇᒥ ᓯᕿᙳᔭᖓᒍᑦ. ᖁᕐᓗᖅᑑᒥ, ᐃᖃᓗᒃᑑᑦᑎᐊᕐᒥ, ᐅᖅᓱᖅᑑᒥ, ᐊᕐᕕᓕᔾᔪᐊᖅ ᐊᒻᒪᓗ ᑯᒑᕈᒻᒥ, ᒪᕐᕉᓐᓂᒃ 
ᑭᖑᕙᖅᓯᒪᕗᒍᑦ ᑲᓇᓐᓇᒧᑦ ᓯᕿᙳᔭᖓᒍᑦ. ᐊᑐᖅᐸᑉᐳᒍᑦ ᐅᐊᓐᓇᐅᑉ ᓯᕿᙳᔭᖓᓂ. 
 
ᑭᕙᓪᓕᕐᒥ ᐊᑕᐅᓯᑐᐃᓐᓇᕐᒥᑦ ᑭᖑᕙᖅᓯᒪᕗᖅ ᕿᑎᕐᒥᐅᓂᑦ ᐊᒻᒪᓗ ᐊᑕᐅᓯᕐᒥᑦᑕᐅᖅ ᐃᖃᓗᓐᓄᑦ. ᐃᑉᐸᔅᓴᖅ 
ᐅᖃᐅᓯᖃᕐᑎᓪᓗᑎᑦ ᐅᖃᓚᐅᕋᕕᑦ ᐃᒻᒪᖃ ᐊᓯᔾᔨᕈᑦᑕᖃᐃᑦ ᕿᑎᐊᓃᑦᑐᒧᑦ ᓯᕿᙳᔭᕐᒥᑦ ᐊᑐᓛᓕᖅᑯᒍᑦ 
ᓂᕈᐊᖅᑐᖃᓕᕐᒥᑉᐸᑦ ᐊᑐᕐᓗᒍ ᑭᕙᓪᓕᕐᒥ ᓯᕿᙳᔭᐅᔪᖅ. ᐅᖃᐅᑎᑲᐃᓐᓇᕈᒪᕙᒋᑦ ᐃᓱᒪᔅᓴᖅᓯᐅᕈᑎᒋᓂᐊᖅᑕᓐᓄᑦ. 

ᐊᐱᕆᒌᕈᒪ, ᑕᒪᓐᓇ ᐅᖃᐅᓯᕆᒃᑲᓐᓂᓛᖅᑲᕋ. ᖃᐅᔨᒪᕗᖓ ᓂᕈᐊᕐᓂᐅᔪᖅ ᐱᒋᐊᖅᐸᒻᒪᑦ 9-ᒥ ᐅᓪᓛᒃᑯᑦ ᐊᒻᒪᓗ 
ᒪᑐᓪᓗᓂ 7-ᒥ ᐅᓐᓄᒃᑯᑦ, ᑭᓯᐊᓂᓕ ᓇᓗᓇᐃᖅᓯᕖᑦ ᑕᐃᑲᓂ ᒪᒃᐱᖅᑐᒐᖓᓂ 9-ᒥ ᐅᓪᓛᒃᑯᑦ 7-ᒧᑦ ᐅᓐᓄᒃᑯᑦ 
ᐅᐊᓐᓇᐅᑉ ᓯᕿᙳᔭᖓᓂ ᐅᕝᕙᓘᓐᓃᑦ ᑲᓇᓐᓇᐅᑉ ᓯᕿᙳᔭᖓᓂ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑯᓱᒐᖅ. 
 
ᑯᓱᒐᖅ: ᑭᖑᓪᓕᐅᓚᐅᖅᑐᒥ ᓂᕈᐊᕐᓇᐅᓚᐅᖅᑐᒥ, ᓂᕈᐊᕈᓐᓇᓚᐅᖅᑯᒍᑦ ᐅᓪᓛᒃᑯᑦ 9-ᒥᑦ 7-ᒨᕋᓱᓐᓂᖓᓂ 
ᐅᓐᓄᒃᑯᑦ ᓄᓇᒋᔭᐅᔫᑉ ᓯᕿᙳᔭᖓ ᒪᓕᓪᓗᒍ, ᑭᒡᒐᑐᕐᕕᐅᔪᖅ ᐊᑕᐅᓯᕐᒥᑦ ᓯᕿᙳᔭᖃᕐᑎᓪᓗᒋᑦ. 
 
ᐱᖓᓱᓂᑦ ᑭᒡᒐᑐᕐᕕᑎᓐᓂ ᓄᓇᓕᐅᔪᓂᑦ ᐱᑕᖃᖅᑯᒍᑦ ᐊᔾᔨᒌᙱᑦᑐᓂᑦ ᓯᕿᙳᔭᖃᕐᑐᓂ ᒪᓕᓪᓗᒍ 
ᖃᖓᒃᑰᒻᒪᖔᖅ ᐊᕐᕌᒎᒥ ᓂᕈᐊᕐᓂᐅᔪᖅ. ᓱᓕᔪᖅ, ᒪᓕᒐᓕᐅᖅᑎ ᓇᓄᓕᒻᒧᑦ ᖃᐅᔨᒪᒐᔭᖅᑐᖅ. ᐅᖃᕈᒪᕋᑖᖅᑯᖓ 
ᑖᒃᑯᐊ ᐃᒪᐃᖁᕈᑦᑎᒍ ᓂᕈᐊᕐᑕᐅᓂᐅᔪᑦ ᖃᐅᔨᒍᒪᒍᑎᒍ ᐊᑕᐅᑦᑎᒃᑯᐸᓗᒃ, ᐃᓱᒪᒋᒋᐊᖃᕋᔭᖅᑲᕗᑦ ᐃᓄᐃᑦ 
ᓂᕈᐊᖅᑎᓪᓗᒋᑦ ᐊᑕᐅᑦᑎᒃᑯᑦ. ᐃᒪᓐᓇ, ᐃᓚᖏᑦ ᐱᒋᐊᕐᓗᑎᑦ 8-ᒧᖅᑲᑦ ᐅᓪᓛᒃᑯᑦ, ᐃᓚᖏᑦ ᐊᓯᖏᓐᓂ 
ᓯᕿᙳᔭᓖᑦ 9-ᒥ ᐅᓪᓛᒃᑯᑦ ᐊᒻᒪᓗ ᐃᓚᖏᑦ ᐊᓯᖏᓐᓂᑦᑕᐅᖅ ᓯᕿᙳᔭᖃᕐᑐᑦ 10-ᒨᖅᑎᓪᓗᒍ ᐅᓪᓛᒃᑯᑦ 
ᐊᑕᐅᑦᑎᒃᑰᕋᔭᖅᑯᑦ ᒪᑐᑎᓪᓗᒋᑦ ᐊᑕᐅᑎᒃᑰᕋᔭᕐᖓᑕ ᓇᒥᑐᐃᓐᓇᖅ ᐊᒻᒪᓗ ᐃᒻᒪᖃ ᑖᒃᑯᐊ ᖃᐅᔨᑎᑦᑎᓂᐅᔪᑦ 
ᓂᕈᐊᕐᓇᐅᔪᒥᑦ ᑭᒡᒐᑐᕐᑕᓂᑦ ᓇᐃᓈᕐᓂᖅᓴᐅᒐᔭᖅᑯ. 
 
ᑕᒪᓐᓇ ᐅᖃᐅᓯᕆᔭᕋ ᒪᓕᒐᓕᐅᖅᑎᓄᑦ ᐃᓱᒪᒋᔭᐅᓂᐊᕐᒪᑦ ᑕᐃᒪᐃᑦᑐᒥᒃ ᐋᖅᑭᒋᐊᕆᔪᒪᓐᓂᕈᑎᒃ. 
 
ᒪᓕᒐᓕᐅᖅᑎ ᖁᕐᓗᖅᑐᒧᑦ, ᑕᒪᒃᓱᒧᖓ ᐅᖃᖃᑎᒋᒃᑲᓐᓂᕈᒪᓂᐊᖅᑕᕋ, ᐅᐱᓐᓇᕋᓂ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ 
ᑐᓴᒐᒃᓴᓄᖅᑕᐅᓚᐅᖅᑐᑦ ᐊᒻᒪ ᖃᐅᔨᒃᑲᐃᔾᔪᑕᐅᔪᑦ ᓴᖅᑭᓚᐅᖅᑕᕗᑦ ᐊᓪᓚᕝᕕᑦᑎᓐᓄᑦ ᑕᑯᒃᓴᐅᓂᐊᕐᓗᑎᒃ 
ᓄᓇᓕᐅᔪᓂ ᖁᕐᓗᖅᑐᒥ ᐅᖃᕐᓯᒪᓚᐅᖅᑐᑦ ᑕᐃᒪᐃᓐᓂᐊᕐᓂᕋᐃᓪᓗᑎᒃ ᐊᑯᓐᓂᖓᓂ 9:00 ᐊᒻᒪ 7:00. 
 
ᐊᑐᓂᑦ ᑕᐃᒪᐃᓐᓂᖅᐸᑕ, ᑕᒪᒃᓱᒧᖓ ᖃᐅᔨᒪᒃᑲᖅᑕᐅᓚᐅᕐᓂᖏᑦᑐᖓ ᖃᐅᔨᒃᑲᓐᓂᕈᒪᑦᑎᐊᖅᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᕝᔭᕈᑕᐃᓚᖅ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᑯᓱᒐᖅ, ᖃᓪᓗᓈᑎᑐᑦ ᐅᖃᕐᓂᐊᖅᐳᖓ. 
 
(ᑐᓵᔨᒃᑯᑎᒎᕈᓐᓃᖅᑐᖅ) ᐃᒃᐸᒃᓴᖅ ᐅᕙᓂ ᐸᐃᒃᐸᒥ ᑎᑎᕋᓚᐅᕋᒪ, ᖃᐅᔨᒍᒪᑐᐃᓐᓇᖅᑐᖓ ᖃᓄᖅ 
ᑎᑎᕋᓚᐅᖅᑕᒃᑲ ᐱᓐᓂᕐᒪᖔᖅᐱᒋᑦ 8:00 ᐅᓪᓚᒃᑯᑦ ᑎᑭᑦᑐᒍ 9:00 ᐅᓪᓚᒃᑯᑦ, 10:00 ᐅᓪᓚᒃᑯᑦ. 
 
ᑕᒪᓐᓇ ᐅᖃᐅᓯᕆᓂᐊᓚᐅᕋᒃᑯᑦ ᐅᐱᓐᓇᕋᓂ ᓂᕈᐊᕐᓂᖃᒃᑲᓐᓂᕈᑦᑕ, ᑕᐃᒪᓕ ᖃᓄᐃᒻᒪᑦ ᐃᒪᐃᙱᓚᒍ 
ᕿᑎᕐᒥᐅᓂ ᐱᒋᐊᕈᓐᓇᕐᓗᑕ 8:00 ᐅᓪᓚᒃᑯᑦ, ᑭᕙᓪᓕᕐᒥ 9:00 ᐊᒻᒪ ᕿᑭᖅᑖᓗᒃ 10:00 ᐊᒻᒪ ᓄᖅᑲᕐᓗᑎᒃ 6:00 
ᐅᓐᓄᒃᑯᑦ ᕿᑎᕐᒥᐅᓂ, 7:00ᐅᓐᓄᒃᑯᑦ ᑭᕙᓪᓕᕐᒥ, 8:00 ᐅᓐᓄᒃᑯᑦ ᕿᑭᖅᑖᓗᒃ, ᑭᒃᑯᑐᐃᓐᓇᐃᑦ ᓇᓚᒃᑲᔭᕐᒪᑕ 
ᓂᕈᐊᕈᑕᐅᔪᓂᒃ ᐊᑕᐅᑦᓯᒃᑯᑦ, ᑕᐃᒪᓕ ᓯᕿᙳᔭᕗᑦ ᐊᔾᔨᒌᙱᒃᑲᓗᐊᖅᑎᓪᓗᒋᑦ, ᕿᑎᕐᒥᐅᑦ, ᑭᕙᓪᓕᕐᒥᐅᑦ, 
ᕿᑭᖅᑖᓗᒻᒥᐅᑦ ᐅᑕᖅᑭᔪᖃᕆᐊᖃᕋᔭᙱᑦᑐᖅ ᐅᓪᓚᒧᑦ ᓲᕐᓗ 1:00 ᐅᐱᓐᓇᕋᓂ ᓂᕈᐊᖅᑎᐅᔪᑦ 
ᐊᐱᕆᔭᐅᖃᑦᑕᓚᐅᖅᑐᖓ ᖃᓄᐃᓕᖓᓕᕐᒪᖔᑕ 1:00 ᑭᖑᓂᐊᓂ ᐅᓐᓄᒃᓴᒃᑯᑦ. 

ᑕᒪᓐᓇ ᑕᐃᒃᓱᒪᓂᐅᑎᓪᓗᒍ ᐃᓱᒪᒋᔭᒃᓴᕆᓚᐅᖅᑕᓯ, ᐃᒃᐸᒃᓴᖅ ᑎᑎᕋᓚᐅᖅᑕᕋ, ᖃᐅᔨᒋᐊᕐᓗᒍ ᐊᑕᐅᓯᒃᑯᑦ 
ᓄᖅᑲᕋᔭᕐᒪᑕ, ᐊᑕᐅᒃᓯᒃᑯᑦ ᑐᓴᕐᓗᑕ, ᐊᑲᐅᓂᕐᓴᐅᒐᔭᖅᐸᓪᓚᐃᔪᖅ ᑕᐃᒫᒃ ᓄᓇᕗᓕᒫᒥ ᐃᒫᒃ ᐱᒋᐊᕈᑦᑕ 9:00 
ᕿᑭᖅᑖᓗᒃ, 9:00 ᑭᕙᓪᓕᖅ, 9:00 ᕿᑎᕐᒥᐅᑦ ᐊᒻᒪ ᑐᓴᖅᓴᐅᑲᓐᓂᕐᓗᑎᒃ ᕿᑭᖅᑕᓗᒻᒥ 12:00 ᐅᓐᓄᒃᑯᑦ ᐅᕝᕙᓗ 
1:00 ᐅᓐᓄᐊᒃᑯᑦ, ᐱᔭᕆᕐᓗᓯ ᐃᓚᖏᑦ ᓂᕈᐊᖅᑎᒋᔭᕗᑦ ᑐᓴᓚᐅᙱᒻᒪᕆᒃᑲᔭᖅᑐᑦ ᖃᓄᐃᓐᓂᐅᓚᐅᖅᑐᓂᒃ, 
ᑕᐃᒪᓕᖃᐃᑦ ᑕᒪᓐᓇ ᖃᐅᔨᓴᖅᑕᐅᑲᓐᓂᕈᓐᓇᖅᐳᖅ ᐅᖃᐅᓯᕆᕋᑖᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑯᓱᒐᖅ. 
 
ᑯᓱᒐᖅ: ᐄ, ᑕᒪᒃᑯᐊ ᐅᖃᐅᓯᐅᔪᑦ ᑎᑎᕋᖅᐸᓪᓕᐊᔭᒃᑲ ᑖᒃᑯᓄᖓ ᑲᑎᒪᔨᓕᕆᔨᒃᑯᓐᓄᑦ ᑲᑎᒪᔨᓄᑦ 
ᐃᓱᒪᒋᔭᐅᒋᐊᓚᕐᒪᑕ, ᕿᒥᕐᕈᔭᐅᓗᑎᒃ ᐋᖅᑭᒋᐊᕈᑕᐅᖁᔪᑦ ᐅᖃᐅᓯᕆᓯᒪᔭᕗᑦ ᐊᑐᐃᓐᓇᕈᕐᓴᕙᓪᓕᐊᓗᑎᒃ 
ᒪᓕᒐᓕᐅᖅᑎᓄᑦ ᐃᓱᒪᒋᔭᐅᒋᐊᓚᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᖑᓪᓕᕐᒥ ᓂᕈᐊᕐᓂᐅᔪᒥᒃ ᐊᑐᕐᓂᐊᖏᒃᑯᑕ 9:00 
ᐱᒋᐊᕐᕕᒋᓗᒍ ᓂᕈᐊᕐᕕᐅᔪᑦ ᒪᑐᐃᕐᓗᑎᒃ ᒪᑐᓗᑎᓪᓗ 7:00, ᑕᒪᓐᓇ ᐊᑐᕐᓂᐊᖏᒃᑯᑦᑎᒍᑦ, ᐊᑐᕐᓂᐊᕈᑦᑎᒍᑦ, 
ᖃᐃᓗᓯ ᕿᑎᕐᒥᐅᓄᑦ ᓂᕈᐊᖅᑎᑦᑎᓗᓯ ᕿᑎᕐᒥᐅᓂᒃ ᑕᒪᒃᑯᐊ ᐊᓯᖏᑦ ᐊᕕᒃᑐᕐᓯᒪᔪᑦ ᖃᐅᔨᓂᐊᕐᒪᑕ, ᖃᓄᑎᒋ 
ᐊᔾᔨᒌᙱᓐᓂᖏᓐᓂᒃ, ᑕᐃᒪᐃᓐᓂᐊᖏᑉᐸᑦ ᐊᑐᕐᓗᒋᑦ 8:00 ᐅᓪᓚᒃᑯᑦ, 9:00 ᐅᓪᓚᒃᑯᑦ ᐊᒻᒪ 10:00 
ᐊᑕᐅᑦᓯᒃᑯᙱᑦᑐᖅ ᑕᐃᒪᒃᓴᐃᓐᓇᖅ ᐱᒋᐊᕋᔭᖅᑐᖅ ᓯᕿᙳᔭᒃᑯᖏᓪᓗᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᑐᑭᓯᒋᐊᕈᑎᐅᔪᖅ ᐱᓯᒪᑐᐃᓐᓇᓂᐊᖅᑲᕋ ᐃᑲᔫᑎᒋᓂᐊᕐᓗᒍ 
ᐸᕐᓇᐸᓪᓕᐊᑎᓪᓗᑕ ᑎᑎᖅᑲᑎᓐᓄᑦ ᐊᐅᓚᑦᑎᔨᐅᔪᓄᑦ ᐊᒻᒪᓗ ᐱᔨᑦᑎᕋᕐᑎᐅᔪᓄᑦ ᑲᑎᒪᔨᐅᔪᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᙵᓱᖁᒃᑲᓂᖅᑲᕋ ᒥᔅᑕ ᑯᓱᒐᖅ ᐊᒻᒪᓗ ᒥᔅᑕ ᐅᐊ. ᑕᑯᒃᑲᓐᓂᕋᔅᓯ ᐊᓕᐊᓇᐃ. 
 
ᐅᖃᐅᓯᕆᒃᑲᓂᕈᒪᕙᕋ ᐊᐱᖅᑯᑎᒋᓚᐅᖅᑕᓐᓂ ᐃᑉᐸᔅᓴᐅᓚᐅᖅᑐᖅ ᐃᓄᓐᓄᑦ ᖃᐅᒪᔭᐅᓂᐊᕐᖓᑦ. ᐃᑉᐸᔅᓴᖅ 
ᐊᐱᕆᓚᐅᕋᒪ ᖃᐅᔨᒃᑲᐃᓂᕐᒥᑦ ᐱᔪᓐᓇᕐᑎᑕᐅᙱᑦᑐᓂᑦ ᓂᕈᐊᕋᔅᓴᐅᔪᓂᑦ ᓂᕈᐊᕐᓇᐅᒃᑲᓐᓂᕋᔭᖅᑐᒧᑦ. 
ᖃᐅᔨᓚᐅᖅᑯᖓ ᑐᓴᖅᑎᑦᑎᔨᐅᔪᑦ ᐅᖃᐅᓯᖃᖅᑲᐅᕗᑦ ᐅᓪᓛᖑᔪᑦ ᑕᒪᔅᓱᒪ ᒥᔅᓵᓄᑦ. ᑐᑭᓯᓇᖅᑲᐅᖏᒻᒪᑦ 
ᑐᓴᐅᑎᐅᔪᓂᑦ. ᖃᐅᔨᒋᐊᖅᑐᒋᑦ ᑲᑎᒪᔾᔪᑎᐅᔪᑦ ᐃᑉᐸᔅᓴᒧᑦ ᑕᕝᕙᓂᑦᑕᐅᖅ ᑐᑭᓯᓇᖅᑲᐅᙱᓚᑦ. 
 
ᖃᓄᕐᓕ ᐸᕐᓇᐅᑎᖃᖅᑭᓯ ᖃᐅᔨᒃᑲᐃᑎᑦᑎᓂᕐᒥᑦ ᐱᔪᓐᓇᕐᑎᑕᐅᙱᑦᑐᓂᑦ ᓂᕈᐊᕋᔅᓴᐅᓂᕐᒧᑦ 
ᓂᕈᐊᕐᓇᐅᒃᑲᓂᓕᕐᒥᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑯᓱᒐᖅ. 

ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᖅᑕᖃᙱᓚᖅ ᐅᖃᖅᓯᒪᔪᒥᑦ ᐅᕙᓐᓄᑦ ᖃᐅᔨᑎᑦᑎᒋᐊᔅᓴᖅ 
ᑭᒃᑰᓚᐅᕐᒪᖔᑕ ᓂᕈᐊᕋᔅᓴᐅᓚᐅᖅᑐᑦ ᐱᓗᐊᖅᑐᒥ. 
 
ᐅᕙᓐᓄᓪᓕ, ᑐᑭᓯᓇᓛᖑᒐᔭᖅᑯ ᑐᑭᓯᑎᑦᑎᒋᐊᕈᒪ ᐱᕕᖃᕐᑎᑕᐅᔪᒥᑦ ᓂᕈᐊᕐᓇᕈᓚᐅᖅᑎᓐᓇᒍ ᐃᓄᓐᓄᑦ 
ᐃᓱᒪᒋᔭᐅᑎᓪᓗᒍ ᑖᓐᓇ ᓂᕈᐊᕐᓇᐅᓂᐅᔪᖅ ᐱᕙᓪᓕᐊᙳᓱᓕᕐᖓᑦ ᒫᓐᓇᕈᓗᒃ. ᐊᒻᒪᓗᑦᑕᐅᖅ ᐱᑲᓐᓂᕈᓐᓇᖅᑯᒍᑦ 
ᑖᒃᑯᐊ ᐃᓄᓐᓄᑦ ᑐᑭᓯᒋᐊᕈᑎᓂᑦ ᑕᑯᔅᓴᐅᑎᑦᑎᓗᑕ ᖃᕋᓴᐅᔭᒃᑯᑦ. ᖃᓄᐃᓕᐅᕈᑎᐅᔭᕆᐊᖃᕐᑐᓂᑦ 
ᑐᓂᔭᐅᓚᐅᙱᓚᖓ ᑕᒪᔅᓱᒪ ᒪᓕᒐᐅᔫᑉ ᒥᔅᓵᓄᑦ. 
 
ᑕᒪᓐᓇᓕ ᐅᖃᐅᓯᕆᔪᒪᕙᕋ. ᐊᖏᖅᑯᖓ ᐃᓄᐃᑦ ᐃᓱᒪᖁᓐᓇᒋᑦ ᓂᕈᐊᕋᔅᓴᐅᑲᓐᓂᕈᓐᓇᕐᓗᑎᑦ ᓂᕈᐊᕐᓇᐅᓛᖅᑐᒥ 
ᐊᒻᒪᓗ ᖃᐅᔨᓕᑕᐃᓐᓇᕐᓗᑎᑦ ᑐᓂᓯᔭᖅᑐᓕᖅᑲᑕ ᓂᕈᐊᕋᔅᓴᐅᔪᒻᒪᔾᔪᑎᖏᓐᓂ, ᐱᔪᓐᓇᖏᒻᒪᑕ, ᐱᔪᓐᓇᔮᙱᒻᒪᑕ. 
ᐊᑕᐅᑦᑎᑯᑦᑕᐅᖅ, ᑎᑎᖅᑲᒥᑦ, ᐱᖓᓱᓂᑦ ᑎᓴᒪᓂᓪᓘᓐᓃᑦ ᐊᕐᕌᒎᓂᑦ ᓯᕗᓂᐊᒍᑦ ᔭᒐᑦᑕᐅᒐᔭᕐᓂᖏᓐᓄᑦ 
ᐅᕝᕙᓘᓐᓃᑦ ᐳᐃᒍᖅᑕᐅᒐᔭᕐᓂᖏᓐᓄᑦ ᐱᕕᖃᕐᕕᐅᔪᒥ. 
 
ᑕᒪᓐᓇᓕ ᐸᕐᓇᐅᑎᒋᒐᔭᖅᑲᕋ, ᑐᑭᓯᑎᑦᑎᓂᕐᒥᑦ ᐃᓄᓐᓄᑦ ᐱᕕᖃᕐᕕᐅᔪᒥᑦ, ᓂᕈᐊᕐᓇᐅᑉ ᐅᓪᓗᖓ 
ᐅᖃᐅᓯᕆᔭᐅᓯᒪᓕᖅᑲᑦ, ᑖᒃᑯᓄᖓ ᐃᓄᓐᓄᑦ 29-ᖑᔪᓄᑦ ᑎᑎᕋᕐᓗᖓ. ᑖᓐᓇ ᐊᖏᔪᒻᒪᕆᐅᙱᑦᑐᖅ 
ᐃᖅᑲᓇᐃᔮᕆᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᔅ ᑯᓱᒐᖅ. ᐅᖃᕆᐊᕈᒪᕗᖓ ᑎᑎᕋᕐᕕᒋᑦᑕᐅᑎᒋᓗᒋᑦ 
ᒫᓐᓇᑦᑕᐅᑎᒋ ᐊᒻᒪᓗ ᑭᖑᓂᖓᒍᑦ ᐅᖃᐅᑎᒃᑲᓂᕐᓗᒋᑦ ᑖᓐᓇ ᓂᕈᐊᕐᓂᐅᔪᖅ ᑭᖑᓂᖓᒍᑦ ᕖᕝᕗᐊᕆ 16. 
ᐊᕐᕌᒎᓗᐊᖅᑐᖅ ᐊᓂᒍᖅᓯᒪᓕᕇᕆᕗᖅ. 
 
ᑎᑎᕋᖅᕕᒋᑦᑕᐅᑎᒋᒍᕕᒋᑦ ᐊᒻᒪᓗ ᖃᐅᔨᑎᓪᓗᒋᑦ ᑎᑎᕋᖅᓯᒪᓕᕐᓂᕋᕐᓗᑎᑦ ᐅᓂᒃᑳᓕᐊᕆᔭᕐᓂᑦ. 
ᑲᑎᒪᖃᑎᖃᕐᓂᕋᕐᓗᑎᑐᑦ ᒪᓕᒐᓕᐅᕐᕕᒻᒥ, ᐊᒻᒪᓗᑦᑕᐅᖅ ᑐᓴᐅᒪᑎᑦᑎᔨᐅᔪᓄᑦ ᐅᖃᐅᓯᕆᔭᐅᒐᔭᖅᑐᖅ. ᑕᐃᒪᓐᓇᓕ 
ᐱᒋᐊᕋᔭᖅᑯᖓ ᐊᒻᒪᓗ ᐃᖅᑲᐃᑎᒃᑲᓂᕐᓗᒋᑦ, ᐱᖓᓱᑦ ᐅᕝᕙᓘᓐᓃᑦ ᑎᓴᒪᑦ ᑕᖅᑭᐅᔪᑦ ᓯᕗᓂᖓᓂ 
ᓂᕈᐊᕐᓇᐅᓚᐅᖅᑎᓐᓇᒍ ᐊᒻᒪᓗ ᑎᑎᕋᖅᓯᒪᔪᓂᑦ ᐱᑎᑕᐅᓗᑎᑦ ᓂᕈᐊᖅᑐᓕᕆᔩᑦ. 
 
ᖁᓚᙱᓚᖓ ᑐᓂᔭᕆᐊᓕᓐᓂ ᓂᕈᐊᖅᑐᓕᕆᔨᒃᑯᓐᓄᑦ ᐸᐃᐹᐹᖑᔪᓂᑦ, ᑐᑭᓯᑎᒃᑲᔭᖅᑕᑎᑦ ᓂᕈᐊᖅᑐᓕᕆᔨᐅᔪᑦ 
ᑖᒃᑯᓂᖓ ᓂᕈᐊᕋᔅᓴᐅᒐᔭᙱᑦᑐᓂᑦ. ᐅᑉᐱᕈᓱᒻᒪᕆᑉᐳᖓ ᐃᓄᓐᓄᑦ ᖃᐅᔨᒪᔭᐅᔭᕆᐊᖃᕐᓂᖓᓄᑦ 
ᒫᓐᓇᑦᑕᐅᑎᒋᑦᑕᐅᖅ, ᑭᒃᑰᒻᒪᖔᑕ ᓂᕈᐊᕋᔅᓴᐅᒐᔭᙱᑦᑐᑦ ᐱᔾᔪᑎᒋᓪᓗᒍ ᐊᐱᖅᑯᑎᑕᖃᖅᑰᕐᒪᑦ ᒫᓐᓇᐅᔪᖅ 
ᑐᓴᐅᒪᑎᑦᑎᔨᐅᔪᓄᑦ ᐅᖃᐅᓯᕆᔭᐅᖅᑲᐅᔪᓄᑦ ᐅᓪᓛᖑᔪᖅ. 
 
ᐃᓚᖏᑦ ᐃᓄᐃᑦ ᖃᐅᔨᒍᒪᔪᔅᓴᐅᓕᖅᑯᑦ ᑭᒃᑰᒻᒪᖔᑕ ᓂᕈᐊᕋᔅᓴᐅᒋᐊᖃᕋᔭᙱᑦᑐᑦ ᑐᓂᓯᓚᐅᙱᓐᓂᖏᓐᓄᑦ 
ᐸᐃᑉᐸᓂᑦ ᐅᓂᒃᑳᓕᐊᖑᔪᓂᑦ ᑭᖑᓪᓕᕐᒥᒃ ᓂᕈᐊᓇᐅᖅᑐᒥᒃ ᖃᓄᐃᓕᐅᕈᑎᐅᓚᐅᖅᑐᒧᑦ ᐸᓖᓯᒃᑯᓐᓄᑦ 
ᖃᐅᔨᓵᖑᔪᓄᑦ ᐊᒻᒪᓗᑦᑕᐅᖅ ᐊᓯᖏᓐᓄᑦ ᑕᒪᓐᓇ ᓄᖅᑲᐅᑎᒍᓐᓇᕐᓂᐊᕋᑦᑎᒍ ᑕᒪᓐᓇ. ᓯᕗᒧᑦ 
ᐃᖏᕐᕋᓂᖃᑦᑎᐊᓕᕐᓗᑕ ᓂᕈᐊᓇᐅᑲᓐᓂᓛᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓂᐊᒍᑦ, ᑕᕝᕙᓂ ᑎᑎᕋᖅᓯᒪᔪᓂᑦ ᑎᑎᖅᑲᐅᔪᓂᑦ ᑎᑎᕋᓚᐅᖅᓯᒪᕗᒍᑦ 
ᓂᕈᐊᕋᔅᓴᐅᔪᓂᑦ ᐊᒻᒪᓗ ᐃᑲᔪᖅᑎᖏᓐᓂ, ᐅᑉᐱᕈᓱᑉᐳᖓᓕ ᑕᐃᔅᓱᒪᓂ ᑐᑭᓯᓇᑦᑎᐊᓚᐅᖅᑯ 
ᖃᓄᐃᓕᖓᓂᐊᕐᓂᖏᓐᓂ ᐅᓂᒃᑳᓕᐊᖑᔪᓂᑦ ᑐᓂᓯᓐᓂᖏᑦᑐᓂᑦ ᐊᒻᒪᓗ ᐃᓄᐃᑦ, ᑎᑎᕋᖅᓯᒪᔪᓂᑦ, 
ᖃᐅᔨᑎᑕᐅᓚᐅᖅᑯᑦ ᑭᖑᕙᕐᓂᐊᖅᑑᔮᖅᑲᑕ ᑐᑭᓯᒋᐊᕈᑎᐅᔪᓂᑦ ᑐᓂᓯᒋᐊᔅᓴᖅ, ᖃᐅᔨᒃᑲᐃᖁᓪᓗᒋᑦ 
ᓂᕈᐊᖅᑐᓕᕆᔨᕐᔪᐊᕐᒧᑦ. 

ᐅᖃᖅᓯᒪᕗᖅᑕᐅᖅ ᖃᓄᐃᓕᓂᐊᕐᒪᖔᖅ ᑐᓂᓯᙱᑉᐸᑕ ᑐᑭᓯᒋᐊᕈᑎᐅᔪᑦ ᑭᖑᕙᕐᓂᖅᑲᑕ ᐊᒻᒪᓗ ᑭᐅᔾᔪᑎᓂ 
ᐅᖃᖅᓯᒪᔪᖅ ᓂᕈᐊᕋᔅᓴᐅᒍᓐᓇᔾᔮᖏᑦᑐᑎᒃ ᑭᖑᓪᓕᕐᒥ ᓂᕈᐊᖅᑐᖃᓕᖅᐸᑦ, ᓱᓕᒍᒪ ᑕᐃᒃᓱᒪᓂ ᐃᓄᐃᑦ 
ᐱᓕᕆᐊᖃᑦᑎᓪᓗᖏᑦ ᑕᒪᑐᒥᖓ ᐃᓱᒪᖃᓚᐅᖏᑦᑐᑦ ᐱᓕᕆᐊᖑᓂᐊᖅᑐᓂᒃ. 
 
ᐃᓕᓐᓄᐃᓐᓇᖅ ᖃᐅᔨᒃᑲᐅᒍᒪᕖᑦ ᑕᐃᒃᓱᒥᖓ ᐃᓱᒫᓘᑎᐅᔪᓄᑦ, ᐅᕝᕙᓘᓐᓃᑦ ᐃᓄᒃᑎᒍᑦ ᖃᐅᔨᒃᑲᐅᔪᒪᕕᑦ 
ᑭᒃᑯᑐᐃᓐᓇᐃᑦ ᖃᐅᔨᒪᓗᑎᒃ ᑭᒃᑯᑦ ᐊᔪᙱᒻᒪᖔᑕ ᐊᒻᒪᓗ ᑭᒃᑯᑦ ᐊᔪᓐᓂᐊᕐᒪᖔᑕ ᓂᕈᐊᕋᔅᓴᐅᒍᓐᓇᕐᓗᑎᒃ? 
ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᔅ. ᑯᓱᒐᖅ, ᐄᓛᒃ, ᑎᑎᕋᖅᑐᖃᕐᓗᓂ ᑖᒃᓱᒧᖓᐃᓐᓇᖅ, 
ᐱᐊᓂᒃᑕᐅᓂᐊᕐᒪᑦ ᐱᓕᕆᐊᖑᒧᖅ. ᐱᖁᔭᑎᒍᑦ ᑐᙵᕕᖃᕐᓗᑎᑦ, ᖃᐅᔨᒪᔭᓐᓄᑦ ᐃᓕᓗᒍ ᑭᒃᑯᑐᐃᓐᓇᐃᑦ 
ᑐᑭᓯᒋᐊᕈᑎᖏᓐᓄᑦ ᐃᓘᓇᖏᑕ ᓂᕈᐊᕋᔅᓴᐅᔪᑦ ᓂᕈᐊᕐᓂᕐᒧᑦ ᑮᓇᐅᔭᖅᑐᕈᑎᖏᓐᓂᒃ ᐊᒻᒪᓗ 
ᐱᓕᕆᐊᖑᔪᒥᓂᕐᓂᒃ. ᐃᓄᓐᓄᑦ ᐊᑑᑎᖃᑦᑎᐊᑐᐃᓐᓇᕋᔭᖅᑐᖅ ᑐᓴᖅᑎᑦᑎᔭᕆᐊᖃᕐᓂᕈᕕᑦ ᐃᓄᓐᓂᒃ 
ᑭᖑᓪᓕᖅᐹᖓᓂᒃ ᐋᖅᑭᒃᓯᒪᓂᖓᓂᒃ ᕕᕝᕗᐊᓕ 16 ᓄᓇᕗᒻᒥ ᓂᕈᐊᕐᓂᕐᒧᑦ. ᖃᐅᔨᒪᓐᖏᑦᑐᖓ ᖃᓄᖅ 
ᐅᖃᐅᓯᕆᒐᔭᒻᒪᖔᑉᐱᐅᒃ, ᑭᓯᐊᓂᓕ ᓇᓗᖏᓚᖓ ᒥᔅᑕ. ᐅᐊ ᐅᖃᐅᓯᑦᑎᐊᕙᒻᒥᒃ ᓇᓂᓯᒍᓐᓇᖅᑐᖅ. 
 
ᓂᕈᐊᒐᒃᓴᐃᑦ ᖃᐅᔨᒪᔪᒃᓴᐅᕗᑦ, ᖃᐅᔨᒪᔭᕆᐊᓖᑦ ᑕᐃᒪᐃᑦᑑᓂᖓᓂᒃ. ᓇᓗᓐᖏᓚᕋᓗ ᐊᕐᕌᒎᓂᐊᖅᑐᓂ 
ᓇᓕᐊᑐᐃᓐᓇᖅ ᐃᓱᒪᒋᔭᖃᕐᓂᐊᖅᑐᖅ ᓂᕈᐊᕋᔅᓴᐅᑲᓐᓂᕐᓂᕐᒥᒃ ᐊᒻᒪᓗ ᕿᓂᖅᐸᑕ ᓂᕈᐊᕋᔅᓴᓕᐅᕈᓐᓇᖅᑐᓂᒃ, 
ᑕᐃᒃᑯᐊ ᓂᕈᐊᕋᔅᓴᓕᐅᖅᑏᑦ ᖃᐅᔨᒪᒍᒪᒐᔭᖅᑐᑦ ᐊᔪᙱᒋᐊᖏᓐᓂᒃ ᓂᕈᐊᕋᔅᓴᐅᑲᓐᓂᕐᓗᑎᒃ. 
ᑭᒃᑯᑐᐃᓐᓇᕐᒨᖓᑉᐸᑦ ᐊᓪᓚᑦᑕᐅᓯᒪᓕᕋᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᔅ. ᑯᓱᒐᖅ. 
 
ᑯᓱᒐᖅ: ᐃᒻᒪᖃ ᑭᐅᔭᐅᒋᐊᖃᖏᑦᑐᖅ, ᖃᐅᔨᒪᔾᔪᑎᒋᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᐊᐱᕆᔪᒪᓪᓗᖓ, ᒫᓐᓇᕋᑖᖑᔪᖅ ᑎᑎᖅᑲᐅᓯᐊᓚᐅᕐᕋᑦᑕ ᑲᓇᑕᒥ 
ᑮᓇᐅᔭᓕᐅᖅᑎᑯᓐᓂᑦ ᐱᑦᔪᑎᖃᑦᑐᑎᒃ ᒐᕙᒪᑐᖃᒃᑯᑦ ᓂᕈᐊᕐᓂᖓᓂᒃ. ᐃᓱᒪᔅᓲᑎᒋᓚᐅᖅᑕᕗᑦ ᐊᖏᕈᒪᒻᒪᖔᑦᑎᒍᑦ 
ᐊᖏᖏᓪᓗᑎᒍᓪᓘᓐᓃᑦ. ᖃᓄᐃᑉᐸᓕ ᐃᓗᐊᓂ ᓄᓇᕗᑦ ᓂᕈᐊᕐᓂᖃᑦᑎᓪᓗᒍ ᑖᒃᑯᐊ ᑲᓇᑕᒥ ᑮᓇᐅᔭᓕᐅᖅᑏᑦ, 
ᖃᓄᐃᓕᖓᓪᓚᑖᖅᐸᓕ, ᐅᕝᕙᓘᓐᓃᑦ ᐅᕙᖓᑑᕙ ᑐᑭᓯᐅᒪᖏᑦᑐᖅ ᖃᓄᐃᓕᖓᓂᖏᓐᓂᒃ ᑲᓇᑕᒥ 
ᑮᓇᐅᔭᓕᐅᖅᑏᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᒥᔅ. ᑯᓱᒐᖅ. 
 
ᑯᓱᒐᖅ: ᒪᒥᐊᓇᖅ, ᐃᒃᓯᕙᐅᑕᖅ ᑐᑭᓯᑦᑎᐊᖏᓐᓇᒃᑯ ᐊᐱᖅᑯᑎᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ, ᓇᓗᓇᐃᕆᐊᕈᓐᓇᕈᕕᐅᒃ ᐊᐱᖅᑯᑏᑦ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒐ ᐃᒫᒃ, ᑎᑎᕋᖅᓯᑎᓪᓗᑕ ᐅᑎᖅᑐᓴᑦᑎᓐᓂᒃ, ᐊᐱᖅᑯᑎᑕᖃᒻᒪᑦ 
ᑎᑎᕋᖅᑕᐅᓯᒪᖃᑕᐅᒍᒪᒻᒪᖔᑦᑕ ᒐᕙᒪᑐᖃᒃᑯᑦ  

ᓂᕈᐊᕐᓂᖏᓐᓄᑦ ᐱᖁᔭᖏᓐᓂᒃ ᐅᕝᕙᓘᓐᓃᑦ ᑎᑎᕋᖅᓯᒪᔪᖏᓐᓂ, ᐊᒻᒪᓗ ᖃᓄᖅ ᐊᑐᖅᑕᐅᖃᑦᑕᖅᑲ ᑖᓐᓇ 
ᓄᓇᕗᒻᒥ ᓂᕈᐊᕐᓂᕐᒧᑦ ᐱᖁᔭᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᒥᔅ. ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒻᒪᕆᐊᓗᒃ. ᐃᓄᐃᑦ ᖃᐅᔨᒋᐊᕋᐃᒻᒪᑦ ᑎᑎᖅᑲᓂᐊᖅᕕᒥᓂᒃ ᐱᑕᖃᖃᑦᑕᖅᑐᑦ ᐅᑎᖅᑐᒃᓴᓂᒃ, 
ᐊᐱᖅᑯᑎᖃᖃᑦᑕᖅᑐᑦ ᖃᓄᐃᔅᓴᒻᒪᖔᖅᐱᑦ ᑖᓐᓇ ᑐᑭᓯᒋᐊᕈᑎ ᐃᓚᓕᐅᔾᔭᐅᓯᒪᑉᐸᑦ ᓂᕈᐊᕐᓂᕐᒧᑦ ᑲᓇᑕᒥ 
ᐅᕝᕙᓘᓐᓃᑦ ᐊᑏᑦ ᐃᓕᔭᐅᖁᒻᒪᖔᖅᐱᐅᒃ ᓂᕈᐊᖅᑏᑦ ᐊᑎᖏᓐᓂ ᑲᓇᑕᒥ ᓂᕈᐊᕐᓂᕐᒧᑦ ᐊᒻᒪᓗ ᐃᓄᐃᑦ 
ᑎᑎᖅᓯᒪᔭᕋᐃᒻᒪᑕ ᑖᔅᓱᒥᖓ ᑖᓐᓇᓕ ᒐᕙᒪᑐᖃᒃᑯᑦ ᓂᕈᐊᕐᓂᖓᓄᑦ, ᑐᑭᓯᔾᔪᑎᖃᕋᓗᐊᖅᑎᓪᓗᑕ 
ᐊᖏᖃᑎᒌᒍᑎᑎᒍ ᓂᕈᐊᕐᓂᖅ ᑲᓇᑕᓗ, ᓂᕈᐊᖅᑎᓄᑦ ᑐᕌᖓᔪᑦ ᓂᕈᐊᕐᓃᓇᕐᒧᑦ, ᑐᒃᓯᕋᑉᐸᑕ ᑐᓂᖃᑦᑕᖅᑕᕗᑦ 
ᓂᕈᐊᖅᑎᑦᑕ ᑐᑭᓯᒋᐊᕈᑎᖏᓐᓂᒃ ᐊᒻᒪᓗ ᐱᕋᑖᓚᐅᕐᒥᔪᒍᑦ ᓯᕗᓪᓕᖅᐹᓂᒃ ᓂᕈᐊᕐᓂᖅ ᑲᓇᑕᒥᑦ ᓂᕈᐊᖅᑎᖏᑕ 
ᑎᑎᕋᖅᓯᒪᔪᖁᑎᖏᓐᓂᒃ. 
 
ᑕᐃᒪᓕ, ᐱᔭᐅᖃᑦᑕᖅᑐᖅ ᑐᑭᓯᒋᐊᕈᑎᐅᔪᑦ ᐅᑎᖅᑐᒃᓴᓄᑦ ᑎᑎᕋᖅᑕᐅᔪᖁᑎᓐᓂᒃ ᑖᒃᓰᔭᕐᓂᕐᒧᑦ, ᐄ, 
ᐱᖃᓯᐅᔾᔭᐅᒍᒪᒐᔭᖅᑐᑎᒃ ᑎᑎᖅᑲᓂ ᐊᒻᒪᓗ ᐱᓯᒪᒍᑎᒃ ᑖᔅᓱᒥᖓ ᑐᑭᓯᒋᐊᕈᑎᒥᒃ, ᑎᑎᖅᑲᖁᑎᖃᓕᕐᓂᐊᖅᑐᑦ 
ᐊᒻᒪᓗ ᑕᐃᒪᓐᓇᑎᒍᑦ, ᖃᐅᔨᒪᓂᐊᖅᑐᒍᑦ ᐃᓚᐅᖏᑦᑐᖃᒻᒪᖔᖅ ᐃᓄᓐᓂᒃ ᑎᑎᕋᖅᓯᒪᔪᓂ. 
 
ᓄᑖᓂᒃ ᒪᓕᒐᕋᓛᓂᒃ ᐱᒋᐊᖃᑦᑐᒍᑦ ᑐᑭᓯᒋᐊᕈᑎᒥᒃ ᐱᓚᐅᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒋᐊᕈᒪᓪᓗᖓ ᐲᑕᓴᓐ ᐊᐱᖅᑯᑎᒋᖅᑲᐅᔭᖓᓂᒃ ᐅᐊᑦᑎᐊᕉᖃᐅᔪᖅ. 
 
ᖃᐅᔨᒪᒐᕕᑦ ᒥᔅ. ᑯᓱᒐᖅ, ᐃᓛᓐᓂᒃᑯᑦ ᐊᑭᓖᔾᔪᔾᔨᒋᐊᖃᖃᑦᑕᖅᑐᒍᑦ ᐃᓚᖏᓐᓂᒃ ᐃᓄᓐᓂᒃ 
ᑎᑎᕋᖅᑕᐅᑎᑦᑎᓂᖏᑦᑐᓂᒃ ᑮᓇᐅᔭᓕᕆᓂᕐᒧᑦ ᐅᓂᒃᑳᓂᒃ ᓂᕈᐊᕈᑎᒥᓂᕐᓄᑦ ᑮᓇᐅᔭᖅᑐᕈᑎᒥᓂᖏᓐᓂᒃ 
ᐊᒻᒪᑕᐅᖅ ᐊᓯᖏᓐᓄᑦ. ᐊᒥᓲᕙᓪᓚᐃᔪᑦ ᐃᓄᐃᑦ, ᐊᐱᕆᔭᐅᓪᓗᑎᒃ ᓂᕈᐊᕋᔅᓴᓕᐊᖑᓯᒪᔪᓄᑦ 
ᑮᓇᐅᔭᓕᕆᔨᒋᔭᐅᔪᒪᓪᓗᑎᒃ, ᑐᑭᓯᓪᓚᕆᓚᐅᖏᑦᑐᑦ ᖃᓄᐃᑦᑑᒻᒪᖔᑕ ᐊᑐᕆᐊᖃᑦᑕᖏᑦ ᐊᒻᒪᓗ 
ᖃᓄᐃᑦᑐᒦᓕᕐᓂᐊᕐᒪᖔᕐᒥᓂᒃ. 
 
ᑕᐃᒪᓕ, ᐄ, ᐱᑕᖃᕐᓂᐊᖅᑐᖅ ᐃᓄᒃᑎᑐᑦ ᑎᑎᕋᖅᓯᒪᔪᓂᒃ ᐅᕙᓂ ᐊᒻᒪᓗ ᖃᐅᔨᒪᓪᓗᖓ ᐃᓚᖏᑦ ᐃᓄᐃᑦ 
ᐱᕕᖃᑦᑎᑕᐅᖃᑦᑕᖅᑐᑦ ᑎᑭᕝᕕᐅᓂᐊᖅᑐᑎᒃ ᑎᑎᖅᑲᓂᒃ ᐅᖃᓕᒫᖅᑕᐅᓂᐊᖅᑐᓂᒃ. ᖃᐅᔨᒪᖏᑦᑐᖓ ᑖᒃᑯᐊ 
ᑎᑎᖅᑲᐃᑦ ᑐᑭᓯᔭᐅᑦᑎᐊᖃᑦᑕᕐᒪᖔᑕ ᐃᓄᓐᓄᑦ ᑲᒪᒍᒪᓯᒪᔪᓄᑦ ᑕᒪᑐᒥᖓ. ᖃᐅᔨᖏᑦᑐᖓ 
ᑐᑭᓕᐅᖅᑕᐅᓯᒪᑦᑎᐊᕐᒪᖔᑕ ᐃᓄᓐᓄᑦ ᑐᑭᓯᔭᐅᓂᐊᕐᒪᑕ. 
 
ᐊᐱᖅᑯᑎᒐᓕ, ᖃᓄᕐᓕ ᑐᑭᓯᑎᑦᑎᖃᑦᑕᖅᐱᓯ ᐃᓄᓐᓂᒃ ᐃᒪᐃᑦᑕᕆᐊᖃᕐᓂᐊᕐᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᔅ. ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᑦᑎᐊᖅᑐᖓ ᐅᖃᐅᓯᕆᔭᓐᓂᒃ. ᖃᐅᔨᒪᓪᓗᖓ ᐃᓚᖏᑎᒍᑦ, 
ᓂᕈᐊᕋᔅᓴᐅᔪᖅ ᐅᐸᒍᑎᓂᐊᖅᑐᖅ ᑭᓇᑐᐃᓐᓇᕐᒧᑦ ᐊᒻᒪᓗ ᐅᖃᕐᓗᓂ ᐅᕙᓂ ᐊᑎᓕᐅᕆᑦ, 
ᖃᓄᐃᓕᐅᕆᐊᖃᔾᔮᖏᑦᑐᑎᑦ ᑭᓯᐊᓂᓕ ᐱᓪᓚᑖᕐᓂᒃᑯᑦ ᑲᒪᒋᔭᖃᕐᓂᐊᖅᑐᖅ. 

ᑕᒪᓐᓇ ᐃᓚᒋᔭᖓ ᐱᔭᕆᐊᑐᓂᐅᖃᑦᑕᖅᑐᒧᑦ, ᐊᐅᓚᑦᑎᓂᕐᒧᑦ ᐱᑕᖃᖏᑎᓪᓗᒍ ᐃᓚᒋᔭᐅᔪᓂᒃ ᐱᑦᔪᑎᒋᓪᓗᒍ 
ᒐᕙᒪᓕᕆᓂᐅᒪᑦ, ᐸᕐᓇᓯᒪᔪᒻᒪᕆᐊᓘᓪᓗᑎᒃ ᐊᒻᒪᓗ ᓂᕈᐊᕋᔅᓴᐅᔪᑦ ᓂᕈᐊᕋᔅᓴᓕᐊᖑᓴᕋᐃᒃᓯᒪᓪᓗᑎᒃ ᓯᕗᓂᐊᒍᑦ 
ᓂᕈᐊᕐᓂᐅᑉ ᐃᓘᓇᑎᒃ ᖃᐅᔨᒪᔫᒥᓗᑎᒃ ᑲᒪᒋᔭᕆᐊᓕᒻᒥᓂᒃ. 
 
ᐊᑐᖅᑕᑎᒍᓪᓕ, ᐅᖓᑖᓂ 35 ᐅᓪᓗᐃᑦ, ᐃᓄᐃᑦ ᓂᕈᐊᕋᔅᓴᓕᐊᖑᔪᑦ ᐊᒻᒪᓗ ᕿᓚᒥᑯᓗᓪᓗ ᓂᐱᖃᕆᐊᓕᖅᑐᑎᒃ 
ᓂᕈᐊᕋᔅᓴᐅᓂᕐᒥᓄᑦ ᑐᓴᖅᑕᐅᑎᓐᓇᓱᐊᖅᑐᑎᒃ. ᑮᓇᐅᔭᓕᕆᓂᕐᒧᑦ ᐱᔨᒋᔭᐅᔪᖅ ᕿᓚᒥᑯᓗᒃ ᐃᓕᔭᐅᖃᑦᑕᕐᒪᑦ. 
ᓂᕈᐊᕋᔅᓴᐅᔪᖅ ᖃᐅᔨᒋᐊᖅᓯᒪᔪᒃᓴᐅᖃᑦᑕᖏᑦᑐᖅ ᖃᓄᐃᓕᐅᕆᐊᖃᕐᓂᐊᕐᓂᕐᒥᓂᒃ. 
 
ᑕᒪᓐᓇᓕ ᐊᒃᓱᕉᑎᒋᖃᑦᑕᖅᑕᕋ ᐱᑦᔪᑎᒋᓪᓗᒍ ᖃᐅᔨᒪᓪᓚᕆᖁᒐᓗᐊᕐᕋᒃᑭᑦ ᐃᓄᐃᑦ ᖃᓄᐃᓕᐅᕆᐊᖃᕐᓂᖏᓐᓂᒃ. 
ᐃᓄᐃᑦ ᐱᓕᕆᔪᒪᑦᑎᐊᖏᒻᒪᑕ ᓂᕈᐊᕋᔅᓴᐅᔪᖃᓕᖅᑎᓪᓗᒍ ᑮᓇᐅᔭᓕᕆᓂᒃᑯᑦ. ᑕᖅᑲᐅᖓᕈᒪᑐᐃᓐᓇᖅᑐᑦ 
ᐱᓕᕆᓗᑎᒃ. ᐊᒻᒪᓗ ᑭᖑᓂᐊᒍᓪᓕ ᑕᐃᓐᓇ ᑮᓇᐅᔭᓕᕆᓂᕐᒧᑦ ᐱᔨᒋᔭᐅᔪᖅ ᐱᓕᕆᓂᖅᓴᐅᓕᖅᑐᓂ. 
ᑐᑭᓯᓕᑐᐃᓐᓇᕆᐊᓖᑦ ᐱᓕᕆᔭᕆᐊᖃᑦᑕᒥᓂᒃ. 
 
ᐃᓚᖏᑎᒍᓪᓕ ᐃᒪᐃᖃᑦᑕᖅᓯᒪᔪᑦ ᐊᕐᕌᓂᐅᓚᐅᖅᑐᖅ, ᐃᓛᓐᓂᒃᑯᑦ ᓂᕈᐊᕋᔅᓴᐅᔪᖅ ᐅᖃᓲᖑᒻᒪᑦ, 
ᑕᑯᓚᐅᖅᓯᒪᖏᑦᑐᖓ ᑮᓇᐅᔭᓕᕆᓂᕐᒧᑦ ᐱᔨᒋᔭᓐᓂᒃ ᐊᒥᓱᓂ ᑕᖅᑭᐅᔪᓄᑦ ᐊᒻᒪᓗ ᑖᓐᓇ ᑮᓇᐅᔭᓕᕆᔨᒋᔭᖓ 
ᐅᖃᕋᔭᖅᑐᓂ, ᑕᐃᓐᓇ ᓂᕈᐊᕋᔅᓴᐅᔪᖅ ᖃᐃᑦᑎᓚᐅᖏᒻᒪᑦ ᐊᒻᒪᓗ ᑐᓴᐅᒪᖃᑦᒌᖏᓗᐊᖅᑐᑎᒃ. ᓴᖅᑮᓂᐊᖅᑐᒍᓪᓗ 
ᐃᓛᒃᑰᑑᓐᓂᒃ ᑲᑎᑎᖅᓯᒪᔪᓂᒃ ᐃᑲᔫᑎᐅᓂᐊᖅᑐᓂᒃ ᑮᓇᐅᔭᓕᕆᔨᐅᕙᑦᑐᓄᑦ. 
 
ᑭᖑᓪᓕᕐᒥ ᓂᕈᐊᕐᓂᖃᓕᕈᑦᑕ ᐅᖄᓚᐅᑎᒃᑯᑦ ᑲᑎᒪᑎᑦᑎᖃᑦᑕᓂᐊᖅᑐᒍᑦ ᐃᓄᐃᑦ ᐅᖄᓚᒍᓐᓇᕐᓗᑎᒃ ᑕᕝᕗᖓ 1-
800 ᐅᖄᓚᐅᑎᑦᑎᓐᓄᑦ ᐊᒻᒪᓗ ᖃᓄᑐᐃᓐᓇᑦᑎᐊᖅ ᐅᖃᐅᓯᖃᕐᓗᑎᒃ ᐊᑐᕈᒪᔭᒥᓂᒃ, ᑐᓵᒍᓐᓇᓂᐊᖅᑐᑦ 
ᖃᓄᐃᓕᐅᕆᐊᖃᕐᓂᕐᒥᓄᑦ ᐊᒻᒪᓗ ᐊᐱᕆᔪᓐᓇᕐᓗᑎᒃ ᖃᓄᐃᑦᑐᓂᒃ ᓇᓕᖅᑲᓂᒃ ᐱᓯᒪᑦᑎᒋᐊᖃᒻᒪᖔᑕ ᐊᒻᒪᓗ 
ᖃᓄᖅ ᐋᖅᑭᓱᖅᑕᐅᒋᐊᖃᒻᒪᖔᑕ. 
 
ᑕᐃᒪᓕ ᑕᒪᓐᓇ ᐊᑯᓂᑲᓪᓚᕈᓗ ᑲᒪᒋᓚᐅᖅᑕᕗᑦ ᐅᐱᓐᓇᕋᓂ ᑕᒪᓐᓇ ᐊᐅᓚᑦᑎᐊᕐᓂᕐᓴᐅᖁᓪᓗᒍ ᐃᓄᓐᓄᑦ. 
ᖃᐅᔨᒪᓚᐅᕋᑦᑕ ᓂᕈᐊᖅᑕᐅᓇᓱᐊᕐᓯᒪᔪᓄᑦ ᓂᕈᐊᕐᓇᐅᑎᓪᓗᒍ ᓄᓇᑦᓯᐊᕐᒥ, ᑕᐃᒃᑯᐊ ᐸᐃᒃᐹᖑᔪᑦ 
ᑎᑎᕋᕆᐊᓕᓪᓗ ᐊᒥᓱᑲᓪᓚᐅᕙᓚᐅᕐᒪᑕ ᖃᑦᑎᓐᓇᕈᖅᑎᒋᐊᒻᒪᕆᓚᐅᕋᑦᑎᒍᑦ, ᐊᑕᐅᓯᒃᑯᓪᓗ ᑕᖅᑲᒃᑯᐊ 
ᑲᒪᑎᒍᓐᓇᖅᑐᒋᑦ ᓴᓇᒃᑕᐅᔪᓐᓇᕐᓗᑎᓪᓗ. 
 
ᖃᓄᒃᑲᓐᓂᖅ ᑐᑭᓯᒋᐊᕈᑎᒃᓴᐅᔪᓂ ᕿᓂᓐᓇᖅᑐᖓ ᑭᐅᔾᔪᑎᒃᓴᐅᔪᓂᓪᓗ ᖃᓄᖅ ᑕᒪᓐᓇ ᐊᐅᓚᑦᑎᐊᕈᓐᓇᕐᒪᖔᖅ. 
ᑕᒪᒃᑯᐊ ᐃᓱᒪᒋᔭᒃᑲ ᑭᖑᓪᓕᕐᒧᑦ ᓂᕈᐊᕐᓂᐅᔪᒧᑦ. ᐊᔪᕐᓇᑲᐃᓐᓇᓱᖑᒻᒪᑦ ᑕᐃᒪᐃᑦᑕᕋᐃᒻᒪᑦ ᐊᑕᐅᑎᒃᑯᐊᓗᓪᓗ 
ᑕᐃᒪᐃᒃᑲᐃᓐᓇᓱᖑᓪᓗᑎᒃ. 
 
ᑕᐃᒪ ᐃᒪᐃᓕᔪᓐᓇᖅᑐᒍᑦ ᓴᖅᑮᓗᑕ ᑭᒃᑯᑐᐃᓐᓇᕐᓄᑦ ᑐᑭᓯᒋᐊᕈᑎᒃᓴᐅᔪᓂᒃ ᑕᖅᑭᓪᓗᐊᒥ ᓯᕗᓂᐊᒍᑦ 
ᓂᕈᐊᕐᓇᓚᐅᙱᓐᓂᖓᓂ ᓂᕈᐊᒐᒃᓴᐅᔪᒪᓂᐊᕐᓂᕈᕕᑦ, ᓇᓂᓯᓗᑎᒃ ᐱᓕᕆᖃᑎᒋᑦᑎᐊᕈᓐᓇᖅᑕᕐᓂᒃ 
ᑮᓇᐅᔭᓕᕆᔪᓐᓇᖅᑐᒥᒃ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑯᓱᒐᖅ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᒋᑦ ᓴᓐᑎ ᑐᑭᓯᒋᐊᖅᑎᑦᑎᔪᓐᓇᕋᔅᓯ. 
 
ᐃᓛᓐᓂᒃᑯᑦ ᐱᔮᖅᑯᑕᐅᙱᑦᑐᒥᒃ, ᑐᓴᒐᒃᓴᐅᔪᓂ ᑕᑯᓱᖑᒻᒪᑕ ᐊᑎᕐᒥᓂᒃ ᐃᓱᒪᓪᓗᑎᒃ, "ᐊᑎᕋ ᑭᒃᑯᑐᐃᓐᓇᓗᓐᓄᑦ 
ᑕᑯᔭᐅᓂᐊᓕᖅᑐᖅ," ᑲᑉᐱᐊᓱᕈᓗᔭᓕᖅᑐᑎᒃ ᑕᒪᓐᓇᓗ ᑕᑯᖃᑦᑕᕐᓯᒪᓪᓗᒍ. ᑕᒪᓐᓇ ᐱᔾᔪᑎᒋᓪᓗᒍ,  

ᑭᒃᑯᑦ ᑲᒪᔨᐅᔪᓐᓇᖅᐸᑦ ᓂᕈᐊᒐᒃᓴᐅᔪᓄᑦ, ᖃᐅᔨᓴᕐᓗᑎᒃ ᐊᒻᒪ ᑕᐃᒃᑯᐊ ᑮᓇᐅᔭᓕᕆᔨᒋᔭᖏᑦ, ᑭᒃᑯᑦ 
ᑲᒪᔭᕆᐊᖃᖅᐸᑦ ᖃᐅᔨᓴᕐᓂᕐᒧᑦ ᑮᓇᐅᔭᓕᕆᔨᖏᓐᓂᒃ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᐅᖃᕋᓱᐊᖅᐸᖅ ᐊᔪᙱᓐᓂᕆᔭᕆᐊᖃᖅᑕᖏᓐᓂᒃ ᑮᓇᐅᔭᓕᕆᔨᐅᔪᑦ 
ᐱᓕᕆᓂᐊᖅᑐᑦ, ᐅᕝᕙᓗ ᖃᐅᔨᓴᖅᑕᐅᓗᑎᒃ ᐱᔭᕇᕐᓯᒪᓕᖅᑎᓪᓗᒋᑦ ᑮᓇᐅᔭᓕᕆᔨᐅᔪᑦ ᐊᐅᓪᓚᖅᑎᑕᖏᑦ. 
ᓇᓗᓕᕈᔪᒃᑲᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᒋᐊᕋᓱᐊᑐᐃᓐᓇᑲᐃᓐᓇᖅᑐᖓ ᑮᓇᐅᔭᓕᕆᓂᕐᒧᑦ ᑐᕌᖓᔪᓂᒃ, 
ᐃᓛᓐᓂᒃᑯᑦ ᑕᑯᒃᓴᐅᑎᑦᑎᔭᕆᐊᖃᕐᒪᑕ ᐊᑐᖅᑕᐅᒥᓂᖏᓐᓂᒃ ᐄ ᑕᐃᒃᑯᐊᓗ ᖃᐅᔨᒪᓂᖃᕆᐊᖃᖅᑐᑦ 
ᑲᒪᑦᑎᐊᕐᓂᕐᒧᑦ ᑮᓇᐅᔭᓂᒃ. ᑭᓯᐊᓂᓕ, ᐊᐱᕆᔪᖓ ᑭᒃᑯᑦ ᑲᒪᔭᕆᐊᖃᕐᒪᖔᑕ ᑕᒪᒃᑯᐊ ᑮᓇᐅᔭᓕᕆᔨᒋᔭᖏᑦ 
ᐱᑦᑎᐊᕋᓗᐊᕐᒪᖔᑕ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᓂᕈᐊᒐᒃᓴᐅᔪᖅ ᑲᒪᓪᓗᐊᑕᕆᐊᖃᖅᑐᖅ ᓇᓂᓯᓂᕐᒧᑦ 
ᑮᓇᐅᔭᓕᕆᔨᒋᓂᐊᖅᑕᒥᓂᒃ. 
 
ᐃᓕᒃᓯ ᒪᓕᒐᓕᐅᖅᑎᐅᔪᓯ ᑕᑕᑎᕆᐊᓕᓐᓂ ᑕᑕᑎᕆᓯᒪᔪᓯ ᐱᓕᕆᖃᑎᖃᕐᓯᒪᓪᓗᑎᒃ ᑮᓇᐅᔭᓕᕆᔨᒃᓯᓐᒻᓂᒃ. 
ᖃᐅᔨᒪᔪᐊᓗᖏᒃᑲᓗᐊᕐᓗᑎᒃ ᑮᓇᐅᔭᓕᕆᔨᓪᓚᕆᑦᑎᑐᑦ ᖃᓄᐃᙱᑦᑐᑦ. ᐱᔪᓐᓇᖅᑐᑦ ᑭᒃᑐᐃᓐᓇᐃᑦ 
ᐃᖅᑲᓇᐃᔭᖃᑦᑕᕐᓂᑯᒍᑎᒃ ᕼᐊᒻᓚᒃᑯᑦ ᐊᓪᓚᕝᕕᖓᓐᓂ ᑯᐊᐸᒃᑯᓐᓂᓗᓐᓂ ᓂᐅᕕᖅᑎᑯᓐᓂᓗᓐᓂᑦ. 
 
ᐊᒻᒪ ᖁᓚᕐᓇᖏᑦᑐᖅ, ᐅᖃᓚᔪᓐᓇᕐᓗᑎᒃ ᐊᓪᓚᕝᕕᒃᑎᓐᓄᑦ, ᐃᑲᔪᖅᑕᐅᔪᓐᓇᖅᑐᑦ ᖃᓪᓗᓈᑎᑐᑦ 
ᐃᓄᒃᑎᑑᓪᓗᓐᓂᑦ, ᑕᐃᒪᐃᓕ ᐊᔪᕈᑎᖃᓗᐊᕋᔭᙱᓪᓚᑦ. 
 
ᒥᑐᕈ ᓵᓚᒪᓐ ᐊᓪᓚᕝᕕᒃᑎᓐᓂ ᐃᖅᑲᓇᐃᔭᖅᑐᓂ, ᐅᖃᐅᔾᔨᖃᑦᑕᓚᐅᖅᑐᖅ ᐃᓄᓐᓂᒃ, ᐅᖄᓚᐅᑎᒃᑯᑦ 
ᐱᓕᕆᖃᑎᖃᕈᓐᓇᕐᓂᕋᖅᑐᓂᒃ ᐃᓛᒃᑯᖅᑎᓪᓗᒋᑦ ᑕᑕᑎᖅᑕᐅᑎᓪᓗᒋᑦ ᐊᐅᓪᓚᖅᑎᑕᐅᓪᓗᑎᓪᓗ 
ᑐᑭᓯᒋᐊᕈᑎᒃᓴᐅᔪᑦ. ᕼᐊᓗᕆ ᒪᒃᐸ ᐃᖅᑲᓇᐃᔭᖃᑎᒋᖃᑦᑕᓚᐅᕐᒥᔭᖓ. 
 
ᐱᑕᖃᕆᐊᖃᖅᑐᑦ ᓂᕈᐊᒐᒃᓴᐅᔪᓄᑦ ᓱᓕᔪᕆᔭᐅᑦᑎᐊᕈᓐᓇᖅᑐᓂᒃ. ᐋᖅᑭᒃᓱᖅᐸᓪᓕᐊᓕᖅᑐᑎᒍᑦ 
ᓂᕈᐊᖅᑐᓕᕆᓂᕐᒧᑦ ᒪᓕᒐᖅ, ᐋᖅᑭᒃᓯᓚᐅᖅᑐᒍ ᓂᕈᐊᒐᒃᓴᐅᓂᕐᒧᑦ ᐊᖓᔪᖅᑳᖑᔪᒥᒃ, ᑮᓇᐅᔭᓕᕆᔨᖃᕐᓗᓂᓗ, 
ᐅᐱᓐᓇᕋᓂ ᐅᒃᐱᕈᓱᓚᐅᕋᒪ ᑕᒪᒃᑯᐊ ᐅᖃᐅᓯᖏᑦ ᐊᑐᖅᐸᒃᑕᕗᑦ, ᑭᒡᒐᖅᑐᖅᑎᒻᒪᕆᖓ, ᐃᓱᒪᒋᔭᐅᖃᑦᑕᓚᐅᕐᒪᑦ 
ᑕᐃᓐᓇ ᐊᖓᔪᖅᑳᕆᔭᖓ ᐃᓱᒪᒋᔭᐅᓪᓗᓂ ᑎᓕᐅᖅᑎᐅᔪᖅ ᖃᓄᐃᓕᐅᖅᑎᑦᑎᓪᓗᓂᓗ. ᑭᓯᐊᓂᓕ ᑕᒪᒃᑯᐊ 
ᓂᕈᐊᖅᑕᐅᓇᓱᐊᓚᕆᓕᕋᐃᒐᒥᒃ ᓂᕈᐊᒐᒃᓴᐅᔪᑦ ᖃᐅᔾᔨᐊᓚᐅᖅᐸᓚᐅᖅᑐᑦ, ᐄ ᑖᓐᓇ ᐃᓄᒃ ᐊᑎᓕᐅᕆᐊᖃᖅᑯ 
ᑮᓇᐅᔭᓂᑦ ᑲᒪᓂᐊᕐᓂᕋᕐᓗᓂ. 
 
ᑕᐃᒪᓕ, ᐃᓱᒪᒋᓚᐅᖅᑲᕗᑦ ᑖᒃᑯᐊ ᐊᕕᑦᑎᒋᐊᔅᓴᖅ ᒪᕐᕉᓐᓄᒃ, ᑕᑯᔅᓴᐅᑎᑦᑎᒋᐊᓚᐅᖅᑯᒍᑦ ᑲᒪᒋᒋᐊᖃᕐᓂᖏᓐᓄᑦ. 
ᐊᐱᖅᑯᑎᒋᔭᐃᑦ ᑭᐅᑦᑎᐊᑕᔅᓴᕆᒐᓗᐊᖅᑲᕋ, ᑭᓯᐊᓂᓕ ᐊᐱᕆᒃᑲᓂᕐᓂᐊᖅᑯᑎ ᑭᐅᑦᑎᐊᓂᙱᑯᒃᑯ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓱᒃᑲᐃᑦᑐᒥ ᐃᓕᑉᐸᓪᓕᐊᓂᐊᖅᑯᒍᑦ ᐱᕙᓪᓕᐊᓂᑦᑎᓐᓂ. 
ᐊᒥᓱᒻᒪᕆᓐᓂᒃ ᐃᓕᔅᓯᒪᓕᕆᕗᒍᑦ ᑭᖑᓪᓕᖅᐹᒥ ᓂᕈᐊᕐᓇᐅᓚᐅᖅᑐᒥᓂᑦ. 
 
ᐊᐃᑉᐸᕆᔭᖓ ᐊᐱᖅᑯᑎᒪ, ᑖᓐᓇ ᓂᕈᐊᖅᑕᐅᔪᖅ ᑐᓂᔭᐅᓯᒪᕗᖅ ᐅᓪᓗᓂᑦ 7-ᓂᑦ ᐅᓂᒃᑳᓕᐅᕈᓐᓇᕐᓗᓂ ᐊᒻᒪᓗ 
ᐊᒥᓱᒻᒪᕆᐅᔪᑦ ᑭᒡᒐᑐᕐᕕᕗᑦ ᖃᖓᑕᓲᒃᑯᑦ ᐅᓪᓗᑕᒫᖅᐸᖏᒻᒪᑕ ᓄᓇᓕᓐᓅᖅᑐᑦ. ᑖᒃᑯᐊ ᐸᐃᑉᐹᖑᔪᑦ 
ᑐᓂᔭᐅᔭᕆᐊᖃᖅᑯᑦ ᐋᖅᑭᔅᓯᒪᔪᓂᑦ ᐅᓪᓗᓂᑦ, 7-ᓂᑦ ᐅᓪᓗᓂ ᐅᖃᑦᑎᐊᕐᓗᒍ. 
 
ᖃᐅᔨᒍᒪᕗᖓᓕ ᓱᒻᒪᑦ ᕿᓚᒥᒻᒪᕆᑯᓗᒃ ᑖᓐᓇ ᐋᖅᑭᑦᑕᐅᓯᒪᒻᒪᖔᖅ. ᐅᖓᕙᕆᐊᖅᑕᐅᔪᓐᓇᖅᑳ ᑖᒃᑯᐊ 
ᐊᑲᐅᙱᓕᐅᕈᑎᐅᔪᑦ ᐃᓱᒪᒋᓗᒋᑦ ᐃᓚᖏᓐᓄᑦ ᓄᓇᓕᐅᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᑯᓱᒐᖅ. 
 
ᑯᓱᒐᖅ: ᒪᒥᐊᓇᖅ, ᐃᒃᓯᕙᐅᑕᖅ. ᓇᓂᒐᓱᐊᕋᒃᑯᑦ ᑎᑎᕋᖅᓯᒪᔪᖅ ᐱᖁᔭᕐᒥᑦ ᐅᖃᐅᓯᕆᔭᖓ. ᖁᔭᓐᓇᒦᒃ. 
 
ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒋᐊᑲᐃᓐᓇᖅᑯᒍᒃ. ᓂᕈᐊᖅᑕᐅᓯᒪᔪᖅ, ᑭᓇᑐᐃᓐᓇᖅᑎᑐᑦ, 60-ᓂᑦ ᐅᓪᓗᓂ 
ᐱᕕᖃᕐᑎᑕᐅᕗᖅ ᑮᓇᐅᔭᐃᑦ ᐊᑐᖅᑐᒥᓂᑦ ᐅᓂᒃᑳᓕᐊᕆᔭᐅᔪᓂᑦ. ᑕᒪᓐᓇ ᐊᑲᐅᙱᓕᐅᕈᑎᐅᔪᖅ ᑕᕝᕙᓂᑦᑕᐅᖅ 
ᑎᑎᕋᖅᓯᒪᕗᖅ ᐱᖁᔭᕐᒥᑦ ᑖᓐᓇ ᓂᕈᐊᖅᑕᐅᔪᖅ ᒪᓕᒐᓕᐅᕐᕕᒻᒥ ᑲᑎᒪᖃᑕᐅᔪᓐᓇᙱᓚᖅ ᑐᓂᓯᓚᐅᖅᑎᓐᓇᒋᑦ 
ᐅᓂᒃᑳᓕᐊᖑᔪᓂᑦ. 
 
ᑕᐃᒪᓕ, ᐃᓱᒪᕗᖓ ᑖᓐᓇ ᐱᒋᐊᕐᓂᖓ ᑲᑎᒪᓂᐅᔪᖅ ᒪᓕᒐᓕᐅᕐᕕᒻᒥ ᐊᑲᐅᓈᙱᑐᐃᓐᓇᕆᐊᖃᕐᓂᖓᓄᑦ, 
ᐃᒫᖑᙱᖔᖅᑐᖅ ᑐᓂᓯᒋᐊᖃᕐᓂᕐᒥᑦ ᐱᕕᖃᕐᑎᑕᐅᔪᒧᑦ. ᒪᓕᒐᓕᐅᕐᕕᐅᔪᖅ ᑲᑎᒪᓂᐊᕐᓂᖓ ᐱᒋᐊᕐᓂᐊᓂᖅᑲᑦ 
ᐅᓪᓗᐃᑦ 60-ᖑᔪᑦ ᐊᓂᒍᓚᐅᖅᑎᓪᓗᒋᑦ, ᐱᕕᖃᕐᑎᑕᐅᒐᔭᖅᑯᑦ ᐅᓪᓗᓂ 60-ᖑᔪᓂᑦ, ᑭᓇᑐᐃᓐᓇᕐᑎᑐᑦ 
ᓂᕈᐊᖅᑕᐅᒐᓱᓚᐅᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐹᓇᐸᔅ, ᐊᐱᖅᑯᑎᔅᓴᖃᒃᑲᓂᖅᑮ? ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒋᔭᕋ ᐅᖃᐅᓯᕆᓂᐊᖅᑲᕋ ᖃᓪᓗᓈᑎᑐᑦ. 
 
(ᑐᓵᔨᒃᑯᑦ ᓄᖅᑲᖅᑯ): ᐊᐱᖅᑯᑎᒋᔭᕋ ᑎᑎᕋᖅᓯᒪᙱᓚᖅ ᐱᖁᓕᖁᔭᔅᓯᓐᓂ. ᐱᔾᔪᑎᖃᖅᑯᑦ ᑮᓇᐅᔭᓂᑦ 
ᑐᓂᔭᐅᔪᓂᑦ ᓂᕈᐊᕋᔅᓴᐅᔪᓄᑦ ᒪᓕᒐᐅᔪᓄᑦ. ᐅᖃᐅᓯᕆᔭᐅᓯᒪᙱᓚᖅ ᑕᒪᔅᓱᒧᖓ ᓇᒥᑐᐃᓐᓇᖅ. ᐃᒻᒪᖃ 
ᐱᓐᓂᖏᒃᑯᔅᓯ ᐅᖃᐅᓯᐅᔪᓂᑦ ᐅᕝᕙᓘᓐᓃᑦ ᐊᑲᐅᔅᓴᖏᔾᔪᑎᐅᔪᓂᑦ ᖃᓄᐃᑦᑐᑐᐃᓐᓇᕐᓂᑦ ᐱᔾᔪᑎᖃᕐᑐᓄᑦ 
ᖃᑦᑎᐅᓂᖏᓐᓂ ᑮᓇᐅᔭᓂᑦ ᑐᓂᔭᐅᔪᓐᓇᕐᑐᓄᑦ ᓂᕈᐊᕋᔅᓴᐅᔪᓄᑦ.  
 
ᐊᑲᐅᔅᓴᖏᑦᑐᓂᑦ ᐅᖃᐅᓯᖃᕐᑐᓂᑦ ᑐᓴᓚᐅᖅᑭᓰ ᑭᖑᓪᓕᕐᒥ ᓂᕈᐊᕐᓂᐅᓚᐅᖅᑐᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑰᓕ, ᐅᖃᐅᓯᖃᖅᑮᑦ ᑐᓂᕐᕈᑎᐅᔪᓂᑦ ᓄᖅᑲᕐᕕᖃᕐᑐᓂᑦ $30,000-ᖑᔪᓂᑦ? 

ᑭᓇᑐᐃᓐᓇᖅ ᐊᑲᐅᙱᓕᐅᕈᑎᐅᔪᒥᑦ ᐅᖃᐅᓯᖃᕐᑐᖃᓚᐅᙱᓚᖅ ᖃᑦᑏᓐᓇᐅᓗᐊᕐᓂᕋᐃᓗᑎᑦ ᐊᒻᒪᓗ 
ᓂᕈᐊᕋᔅᓴᐅᔪᒥᑦ ᑕᐃᒪᓐᓇᓂᑦ ᑮᓇᐅᔭᓂᑦ ᐊᑐᖅᓯᒪᔪᖃᕐᓂᐅᓴᓚᐅᙱᑦᑐᖅ, ᑕᐃᒪᓕ ᐱᓚᐅᖅᓯᒪᙱᑦᑐᖓ 
ᐊᑲᐅᙱᓕᐅᕈᑎᐅᔪᓂᑦ ᐅᕝᕙᓘᓐᓃᑦ ᐅᖃᐅᓯᑐᐃᓐᓇᖅᑐᓂᑦ ᑕᒪᔅᓱᒪ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖃᐅᔨᒪᕗᖓ ᐊᒻᒪᓗ ᑐᑭᓯᑎᑦᑎᐊᖅᑯᒍ ᖃᑦᑎᐅᓂᖓᓄᑦ ᐅᕝᕙᓘᓐᓃᑦ 
ᐃᓱᓕᕝᕕᒋᔭᖓᓂᑦ ᑐᓂᔭᐅᔪᓐᓇᕐᑐᓂᑦ ᓂᕈᐊᕋᔅᓴᐅᔪᒧᑦ. 
 
ᖃᐅᔨᒪᕗᖓᓕ ᓱᒻᒪᐅᒻᒪᖔᖅ ᑲᓇᑕᒥ. ᓇᓗᓇᙱᑦᑐᖅ, ᑕᒪᓐᓇ ᐱᓇᓱᐊᖅᑎᓪᓗᒍ ᐊᒻᒪᓗ ᐊᒥᓱᓂᑦ ᐃᓄᓐᓂ 
ᐱᖃᑕᐅᑎᑦᑎᒐᓱᐊᕐᓂᕐᒥᑦ ᐃᓄᓐᓄᑦ ᒐᕙᒪᒋᔭᐅᔪᒪᔪᓄᑦ, ᑕᐃᒪᓐᓇ ᐋᖅᑭᑦᑕᐅᓯᒪᕗᖅ ᐃᓱᓕᕝᕕᖃᕐᑎᓪᓗᒍ 
ᐊᑕᐅᓯᖅ ᐃᓄᒃ ᖃᑦᑎᓂᖅ ᑐᓂᓯᔪᓐᓇᕐᒪᖔᖅ ᓂᕈᐊᕋᔅᓴᐅᔪᒧᑦ. ᑕᐃᒪᓕ, ᓄᓇᕗᒻᒥ, ᑕᒪᓐᓇ ᐊᔾᔨᒋᙱᑦᑎᐊᕐᒪᒍ 
ᐅᐱᓐᓇᕋᓂ ᐃᓄᒻᒥᒃ ᓂᕈᐊᖅᑕᐅᕕᐅᔪᓂ, ᐅᒃᐱᕈᓱᙱᓐᓇᒪ, ᐊᓯᖏᓐᓂ ᑯᐊᐳᕆᓴᐅᔪᑦ, ᐃᓚᒋᔭᐅᔪᓐᓇᕐᒪᑕ 
ᑐᓂᓯᓂᕐᒧᑦ ᐃᑲᔪᕈᑕᐅᔪᓂᒃ ᑮᓇᐅᔭᑎᒍᑦ ᐊᓯᖏᑎᒍᓪᓗ. 
 
ᖃᐅᔨᔪᒪᖅᑲᐅᔪᖓ ᖃᓄᐃᒃᑲᔭᕐᒪᖔᖅ ᓂᕈᐊᖅᑕᐅᓇᓱᐊᖅᑐ ᐱᓐᓂᖅᐸᑦ 5,000 ᐃᑲᔪᕈᑕᐅᔪᓂᒃ ᐃᓄᒻᒥᒃ. 
ᖃᓄᐃᓕᒐᔭᖅᐸ. ᓇᓗᓇᙱᑦᑕᐅᑎᒋᔪᖅ ᑕᐃᒪᐃᑦᑕᕆᐊᖃᙱᑦᑐᖅ. ᑕᐃᒪᓕ ᖃᓄᖅ ᐅᖃᐅᔾᔨᒐᔭᖅᐱᓯ 
ᓂᕈᐊᒐᒃᓴᐅᔪᒥᒃ. ᐱᑐᐃᓐᓇᖏᓪᓗᒍ, ᖃᓄᐃᓕᒐᔭᖅᐱᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᓪᓗᒍ ᒫᓐᓇᐅᔪᖅ ᒪᓕᒐᖅ ᐅᖃᐅᔾᔨᒋᐊᖃᕋᔭᖅᑐᑎᑦ ᑮᓇᐅᔭᒥᒃ 
ᑐᓂᓯᓂᐊᖅᑲᐅᔪᖅ ᖃᓄᖅ ᐃᓱᒪᖃᕐᒪᖔᖅ ᐊᒻᒪ ᐅᖓᑕᐅᓕᒃᓯᒪᒻᒪᒍ ᐊᓯᐊᓂᒃ ᑐᓂᓯᒋᐊᖃᕐᓂᐊᖅᑐᑦ 
ᐊᒥᓱᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑰᓕ. 
 
ᑰᓕ: ᒫᓐᓇᐅᔪᖅ ᐃᓱᓕᕝᕕᖓ ᐊᔾᔨᒋᒻᒥᔭᖓ ᑯᐊᐳᕆᓴᐅᔪᓄᑦ ᐃᓄᓐᓄᓪᓗ. ᐃᓱᒪᓪᓚᕆᑦᑐᖓ ᒪᓕᒐᐅᔪᖅ 
ᐊᔾᔨᒋᙱᑦᑕᕆᐊᖃᕋᓗᐊᕐᒪᒍ ᑕᒪᒃᑯᓄᖓ ᑯᐊᐳᕆᓴᐅᔪᓄᑦ ᐊᒻᒪ ᐃᓄᓐᓄᑦ ᐱᔾᔪᑎᒋᓪᓗᐊᑕᕐᓗᒍ ᑕᒪᒃᑯᐊ 
ᑮᓇᐅᔭᓕᐅᕋᓱᐊᕐᓂᕐᒧᑦ ᓂᕈᐊᒐᒃᓴᐅᔪᓄᑦ ᐊᑭᑦᑐᕋᐅᑎᕕᐅᔪᓂ ᓄᓇᓕᐅᔪᓂ, ᑭᓯᐊᓂᓕ ᐊᒃᓱᕈᕆᐊᖃᖅᑐᑎᒃ 
ᑮᓇᐅᔭᓂᒃ ᓴᖅᑭᓇᓱᐊᕐᓂᕐᒧᑦ. 
 
ᑕᐃᒪᓕ, ᑲᑎᒪᔨᓕᕆᓂᕐᒧᑦ ᑲᑎᒪᔨᐅᔪᑦ ᑕᒪᒃᓱᒥᖓ ᐊᓯᔾᔨᖁᔨᔪᓐᓇᖅᑐᑦ ᑭᓯᐊᓂᓕ ᑕᒪᓐᓇ ᒪᓕᒐᐅᒻᒪᑦ ᒪᓕᑦᑐᖅ 
ᖃᓪᓗᓇᑦ ᓄᓇᖓᓐᓂ ᐊᑐᖅᑕᐅᕙᒃᑐᒥᒃ ᑕᒪᓐᓇᓗᓐᓂ ᐃᓱᒪᒋᔭᐅᓯᒪᕙ ᓂᕈᐊᒐᒃᓴᐅᔪᓄᑦ, ᑕᐃᒪᓕ ᐊᒥᓲᓂᕐᓴᐅᔪᑦ 
ᓂᕈᐊᒐᒃᓴᐅᔪᑦ ᑐᕙᖃᕐᓂᕐᓴᐅᒻᒪᑕ ᑕᒪᒃᑯᓇᖓᑦ ᑯᐊᐳᕆᓴᐅᔪᓂᒃ ᓴᖅᑭᓇᓱᐊᕐᓂᕐᒧᑦ ᑮᓇᐅᔭᓂᒃ. 
 
ᐊᔪᕐᓇᕐᒪᑦ ᓂᕈᐊᒐᒃᓴᐅᔪᖅ ᐊᐱᖅᓱᓗᐊᕆᐊᖃᙱᒻᒪᑦ ᑮᓇᐅᔭᓕᕆᔨᖏᓐᓂᒃ ᖃᐅᔨᒪᓪᓚᕆᙱᑦᑐᓂᒃ ᑕᐃᒃᑯᐊᓕ 
ᐃᒻᒥᓂᒃ ᐅᐸᒍᑎᖃᑦᑕᕆᐊᖃᖔᕋᓗᐊᕐᒪᑕ. ᑐᓴᕈᒪᕕᓯ ᖃᓄᖅ ᐃᓱᓕᕝᕕᖃᕐᓂᐊᕐᓂᖏᓐᓄᑦ ᑯᐊᐳᕆᓴᐅᔪᑦ 
ᑐᓂᔪᓐᓇᖅᑕᖏᓐᓂᒃ ᐊᔾᔨᒋᙱᑕᖏᓐᓂᒃ ᐃᓄᐃᑦ ᑐᓂᔪᓐᓇᖅᑕᖏᓐᓂᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᑯᓱᒐᖅ. 

ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᑦᑎᐊᕐᓂᐊᕐᓗᒍ. ᖃᐅᔨᒋᐊᑦᑎᐊᑲᓐᓂᕆᐊᖃᖅᑐᖓ ᐊᓯᖏᓐᓂ 
ᖃᓄᐃᓕᐅᓚᐅᕐᓂᖏᓐᓂᒃ. ᖃᐅᔨᒪᔪᒍ, ᑕᑯᓐᓇᖅᑐᒋᑦ ᑲᓇᑕᐅᑉ ᒐᕙᒪᒃᑯᖏᑦ, ᑯᐊᐳᕆᓴᐅᔪᓂ ᑐᓂᔭᐅᕙᒃᑐᑦ 
ᐲᖅᑕᐅᓯᒪᕈᔪᒃᑐᐃᓐᓇᐅᓕᖅᑐᑦ. 
 
ᓴᓇᓪᓗᑕ ᐊᒥᓱᓂᕐᓴᐅᔪᓄᑦ ᒪᓕᒐᖅ, ᒪᓕᓚᐅᖅᑕᕗᑦ ᐊᔭᐅᖅᑎᒃᑯᑦ ᑲᑎᒪᔨᕋᓛᖏᑕ ᐊᑐᓕᖁᔭᖏᓐᓂᒃ, 
ᐊᑐᓕᖁᔭᐅᔪᑦ ᓂᕈᐊᖅᑐᓕᕆᓂᕐᒧᑦ ᐊᖓᔪᖅᑲᖑᓚᐅᖅᑐᒧᑦ ᐊᒻᒪ ᐅᖃᖃᑎᒋᓪᓗᒋᑦ ᓂᕈᐊᖅᑐᓕᕆᔨᐅᖃᑎᒃᑲ 
ᖃᓄᐃᑦᑐᑦ ᐊᐅᓚᑦᑎᐊᕐᓂᖅᐸᐅᒻᒪᖔᑕ ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥ, ᐃᓱᒪᖃᓚᐅᖅᑐᑦ 
ᐱᖃᓯᐅᔾᔨᔭᕆᐊᖃᕐᓂᑎᓐᓂᒃ, ᑲᑎᒪᖃᑎᒋᓗᒋᓪᓗ ᑎᒥᐅᔪᑦ ᓄᓇᕗᒻᒥ.  
 
ᖃᐅᔨᒪᓪᓚᕆᙱᑦᑐᖓ ᑕᒪᓐᓇ ᓇᑭᙵᕐᓂᕐᒪᖔᖅ ᖃᑦᑎᐅᔭᕆᐊᖃᕐᓂᖏᓐᓂᒃ ᓱᖅᑯᐃᒋᑦᑎᐊᖏᓐᓇᒃᑯᑦ. ᑕᐃᒪᓕ 
ᐅᐊ ᐃᖅᑲᐅᒪᔪᖅ. ᓇᓚᐅᑦᑖᑐᐃᓐᓇᕈᒪᙱᓐᓇᒪ. ᐊᐱᕆᔭᕆᐊᖃᖅᐸᓪᓚᐃᔪᖓ ᐊᓯᖏᓐᓂ ᐃᓄᓐᓂ 
ᖃᓄᐃᓕᐅᓱᖑᒻᒪᖔᑕ ᖃᓄᐃᒻᒪᓗ ᑕᐃᒪᐃᒻᒪᖔᑕ ᐱᐅᔪᒥ ᐊᑐᓕᖁᔨᔾᔪᒥᒃ ᑐᓂᓯᔪᒪᔪᖓ ᑮᓇᐅᔭᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐅᕝᕙᓗ ᑕᐃᒃᑯᐊ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᑕᒪᒃᓱᒥᖓ ᐅᖃᐅᓯᖃᒃᑲᓐᓂᕈᒪᒻᒪᖔᑕ, 
ᑐᑭᖃᖅᑐᓂᒃ ᑐᑭᓯᒋᐊᕈᑎᒃᓴᐅᔪᓂ ᐱᑕᖃᕋᔭᖅᐳᖓ ᒪᓕᓪᓗᒋᑦ ᐃᓱᒪᒋᔭᐅᔪᑦ ᑐᓂᓗᒋᓪᓗᓐᓂ ᑎᑎᕋᕐᓯᒪᔪᓂᒃ. 
ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᖁᕕᐊᒋᔭᕋ ᑭᐅᔾᔪᑎᒋᔭᐃᑦ. ᑐᓴᕈᒪᒻᒥᔪᐊ ᒥᔅᑕ. ᐅᐊ ᐅᖃᐅᓯᖃᕐᓂᐊᕐᒪᖔᖅ 
ᑕᒪᑐᒧᖓ ᖃᐅᔨᒪᒐᒪ ᐋᖅᑭᒃᓱᐃᑎᓪᓗᖓ ᓂᕈᐊᕋᔅᓴᐅᓂᕐᒧᑦ, ᐃᑲᔪᕈᓐᓇᑐᖅᑕᖃᓚᐅᖅᑐᖅ 
ᓂᕈᐊᖅᑕᐅᕕᒋᓇᓱᒃᑕᓐᓂ, ᓯᓚᑖᓂ ᐊᕕᑦᑐᖅᓯᒪᔪᑦ ᓄᓇᓕᕐᔪᐊᑦ, ᐊᖏᖅᓯᒪᓚᐅᖅᑐᑦ ᐃᓕᓯᒋᐊᒃᓴᖅ ᑐᓴᕋᖅᓴᑎᒍᑦ 
ᑭᓯᐊᓂᓕ ᐊᖏᓚᐅᖏᑕᕗᑦ. 
 
ᐃᓱᒪᓪᓗᖓᓗ ᓈᒻᒪᖏᒋᐊᖓᓂᒃ ᐅᖃᖅᑲᐅᒐᒪᐃᓛᒃ, ᑮᓇᐅᔭᓕᐅᕋᓱᐊᕐᓂᖅ ᐱᔭᕆᐊᑐᔫᒻᒪᑦ, ᐱᓕᕆᐊᕆᔭᕆᐊᓖᑦ 
ᑖᒃᑯᐊᓗ ᑯᐊᐳᕇᓴᓐᑯᑦ ᖃᐅᔨᒪᔭᑎᑦ ᐊᒻᒪᓗ ᖃᐅᔨᒪᖏᒃᑯᕕᑦ ᐊᑲᐅᓈᖏᓪᓚᕆᑉᐳᑎ ᓇᑭᑦ 
ᑐᓂᕐᕈᓯᐊᕐᓂᐊᕐᒪᖔᖅᐱᑦ. 
 
ᐅᖃᕋᓱᐊᖅᑐᖓ ᐃᓕᓐᓄᑦ ᐃᒻᒪᖃ ᐊᕕᓪᓗᒍ ᑯᐊᐳᕇᓴᓐᑯᑦ ᐊᒻᒪᓗ ᖃᓄᑭᐊᖅ, ᖃᓄᐃᒃᑲᔭᖅᐸᓪᓕ 
ᐊᑲᐅᖏᓕᐅᕈᑎᓪᓘᓐᓃᑦ ᒪᑐᐃᓯᓂᐊᕐᓗᓂ ᐊᓯᖏᓐᓄᑦ ᑐᓂᓯᒍᓐᓇᖅᑐᓄᑦ ᐱᓕᕆᖃᑦᑕᖅᑐᑦ ᓄᓇᕗᒻᒥ, 
ᓯᓚᑖᓃᒃᑲᓗᐊᕐᕈᑎᒃ ᓄᓇᕗᑦ. 
 
ᑐᓂᓯᒍᓐᓇᖅᑐᑦ ᐱᓕᕆᓂᖃᕈᑎᒃ ᓄᓇᕗᒻᒥ, ᑭᓯᐊᓂᓕ ᑕᐃᒃᑯᐊ ᐃᓄᐃᑦ, ᓯᒃᑭᒥᒃ ᐊᐅᓚᑎᑦᑎᔭᕆᐊᖃᓚᐅᖅᑐᒍᑦ, 
ᐱᖃᕐᓂᕆᔭᐅᔪᖅ ᑐᓂᓯᓐᓂᕐᒪᑦ ᐊᖏᔫᖏᑦᑑᒐᓗᐊᒥᒃ ᑭᓯᐊᓂᓕ ᓄᓇᕗᒻᒥᐅᑕᐅᓚᐅᖏᒻᒪᑦ. ᐃᓄᒻᒥᒃ 
ᑐᓂᓯᔪᒪᔪᖃᓚᐅᖅᑐᖅ, ᑕᒪᒃᑯᓇᓂᓕ ᓂᕈᐊᖅᑕᐅᕕᐅᓇᓱᐊᖅᑐᓂ, ᐊᒥᓱᑦ ᐃᓄᐃᑦ ᐅᑉᐱᕈᓱᓲᖑᔪᑦ ᑎᓂᐅᕆᓂᖅ 
ᐅᖃᐅᓯᒃᑯᑦ ᓂᕈᐊᖅᑕᐅᑎᑦᑎᓂᐊᖅᑐᖅ ᓂᕈᐊᖅᑕᐅᓇᓱᐊᖅᑐᒥᒃ. 
 
ᑕᐃᒪᖓᓕᒫᐸᓗᒃ ᓂᕈᐊᓲᖑᒻᒪᑕ ᓂᕈᐊᕐᓂᒃᑯᑦ ᐊᒻᒪᓗ ᑕᒪᒃᑯᓄᖓ ᐱᔪᒥᓴᐅᑎᓄᑦ ᐱᑕᖃᑉᐸᑦᑐᓂ 
ᓂᕈᐊᖅᑕᐅᔾᔪᑎᐅᓕᖃᑦᑕᖅᑐᑦ. 
 
ᐃᑲᔪᕈᓐᓇᖅᑭᑦ ᐅᕚᑦᑎᓐᓂᒃ ᑖᒪᒃᑯᐅ ᐊᔪᙱᒻᒪᖔᑦᑐᒍᑦ ᐊᓯᔾᔨᕈᓐᓇᕐᓗᑎᒍᑦ ᒪᓕᒐᓕᐅᖅᕕᒻᒥ ᑕᐃᒪᐃᑦᑐᒪᒍᑦᑕ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ. ᐅᐊ. 

ᐅᐊ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓴᕈᒥᓇᑦᑎᐊᖅᑐᖅ ᐊᑐᐊᒐᖅᑎᒍᑦ ᐃᓱᒪᒋᓪᓗᒍ, ᖃᐅᔨᒪᔪᖓ ᐱᖁᔭᖅ 
ᑎᑎᕋᖅᑕᐅᒋᐊᖓᑎᓪᓗᒍ, ᑭᓪᓕᖓ ᐅᖃᐅᓯᐅᓚᐅᖅᓯᒪᔪᖅ ᑭᓪᓕᒋᔭᐅᔪᒥᒃ ᑐᓂᕐᕈᑎᓄᑦ. 
 
ᐃᓱᒪᒋᔭᐅᓂᖓ ᑭᓪᓕᒋᔭᖓ ᐊᑦᔨᒋᓗᓂᐅᒃ ᐃᓄᓐᓄᑦ ᐊᒻᒪᓗ ᑯᐊᐳᕇᓴᓄᑦ, ᓱᓕᒍᒪ ᑕᐃᒪᖓᓂᑐᖃᖅ 
ᐊᑐᖅᑕᐅᓯᒪᔪᖅ ᑕᒪᒃᑮᓐᓂᒃ ᓯᕗᓪᓕᖅ ᓂᕈᐊᕐᓇᐅᑎᓪᓗᒍ ᓄᓇᕗᒻᒥ ᐊᒻᒪᓗ ᓄᓇᑦᑎᐊᕐᒥ ᓯᕗᓂᐅᒍᑦ. 
 
ᐃᓱᒪᒋᔭᐅᓯᒪᔪᒥᒃ ᐱᑕᖃᓚᐅᖏᑦᑐᖅ ᑖᒃᑯᓇᙵᑦ ᐃᓗᐊᓂᒃ ᓂᕈᐊᕐᓂᐅᑉ ᓄᓇᕗᒻᒥ ᐅᕝᕙᓘᓐᓃᑦ ᓯᓚᑖᓂ 
ᐊᓯᔾᔨᖅᑕᐅᓗᓂ ᑕᐃᒃᑲᓂ, ᐃᓱᒪᒋᔭᐅᓚᐅᕐᒪᑦ ᑖᓐᓇ 1,500 ᐊᑕᐅᓯᕐᒧᑦ ᐃᓄᒃᒧᑦ, ᑖᓐᓇ ᑭᓇᑐᐃᓐᓇᖅ ᐃᓅᒍᓂ 
ᐅᕝᕙᓘᓐᓃᑦ ᒪᓕᒐᓕᕆᔨᐅᒍᓂ, ᐱᔪᒥᓇᖅᑑᓚᐅᖅᑐᖅ ᑭᓪᓕᖓ. 
 
ᑕᒪᑐᒧᖓᓕ ᑯᐊᐳᕇᓴᓐᑯᑦ ᓄᓇᕗᑦ ᐃᓗᐊᓃᖏᑎᓪᓗᒍ, ᑎᑎᕋᖅᓯᒪᔪᑦ ᐃᒫᒃ, ᑯᐊᐳᕇᓴᓐᑯᑦ ᐱᓕᕆᔭᕆᐊᓖᑦ 
ᐃᓗᐊᓂ ᓄᓇᕗᑦ, ᑕᒪᓐᓇᓗ ᐱᖃᓯᐅᑎᓯᒪᓪᓗᓂ ᐱᓕᕆᓂᕐᒧᑦ ᑯᐊᐳᕇᓴᓐᑯᑦ ᐱᖁᔭᖓᑎᒍᑦ ᑕᒪᒃᑯᐊ 
ᐱᓕᕆᕕᐅᔪᑦ ᐱᓕᕆᓂᖃᕈᒪᔪᑦ ᑕᒫᓂ ᑭᓯᐊᓂᓕ ᑎᑎᕋᖅᑕᐅᓯᒪᖏᑦᑐᑦ ᐅᕝᕙᓘᓐᓃᑦ ᐱᖃᓯᐅᔾᔭᐅᓯᒪᔪᑦ 
ᑎᑎᕋᖅᑕᐅᓯᒪᔭᕆᐊᓖᑦ ᑎᑎᕋᖅᑕᐅᕕᒃᑎᒍᑦ ᑲᑉᐸᓂᐅᔪᖅ.  
 
ᐃᓱᒪᓚᐅᖅᑯᒍᓪᓕ ᐱᖃᓯᐅᑎᓯᒪᔭᕆᐊᖓᓂᒃ ᑎᑎᕋᖅᑕᐅᓯᒪᔪᑎᒍᑦ, ᐊᒻᒪᓗ ᐱᑦᔪᑎᓪᓗᐊᑕᐅᔪᖅ ᐊᑕᐅᒐᐅᑉ 
ᑐᙵᕕᖓ ᑕᒪᒃᑯᐊ ᐃᓄᐃᑦ ᐊᒃᑐᐊᓂᖃᖏᑦᑐᑦ ᓄᓇᕗᒻᒧᑦ ᐱᑦᔪᑎᒋᓪᓗᒍ ᑭᓇᑐᐃᓐᓇᖅ ᓄᓇᖃᑦᑐᖅ ᓄᓇᕗᒻᒥ, 
ᐊᒻᒪᓗ ᓲᖃᐃᒻᒪ ᓄᓇᖃᕆᐊᖃᖏᑦᑐᑦ ᓂᕈᐊᖅᑕᐅᕕᒋᓯᒪᔭᖓᓂ ᓂᕈᐊᖅᕕᐅᓚᐅᖅᑐᒥ, ᑭᓯᐊᓂᓗ 
ᓄᓇᕗᒻᒥᐅᑕᐅᖏᑦᑐᖅ, ᐅᕝᕙᓘᓐᓃᑦ ᑯᐊᐳᕇᓴᓐᑯᑦ ᐊᒃᑐᐊᓂᖃᖏᑦᑐᑦ ᐱᓕᕆᓂᒃᑯᑦ ᓄᓇᕗᒻᒥ ᐊᑐᕈᓐᓇᕆᐊᓖᑦ 
ᑮᓇᔭᒥᓂᒃ ᐃᓱᒪᓕᐅᕈᑎᖃᕐᓂᕐᒧᑦ ᐊᑑᑎᖃᖏᑦᑐᒧᑦ ᑖᒃᑯᓄᖓ, ᑕᐃᒪᓐᓇᑦᑕᐅᖅ ᐊᒥᐊᓕᒃᑲᐃᑦ ᑲᑉᐸᓂᖏᑦ 
ᑎᑭᖁᒐᔭᖏᓇᑦᑎᒍ ᐊᒻᒪᓗ ᑮᓇᐅᔭᖃᑦᑎᑦᑎᓗᑎᒃ ᓂᕈᐊᕋᔅᓴᐅᔪᓂᒃ. 
 
ᓂᕈᐊᕋᔅᓴᐅᓗᓂ ᑲᓇᑕᐅᑉ ᒪᓕᒐᓕᐅᖅᕕᔾᔪᐊᖓᓄᑦ, ᐃᓄᓐᓂᒃ ᓯᓚᑖᓃᑦᑐᓂᒃ ᓄᓇᓖᑦ 
ᐊᒃᑐᐃᓐᓂᖃᖁᔨᒐᔭᖏᑦᑐᑎᑦ ᓂᕈᐊᕐᓂᐅᔪᓂᒃ ᓄᓇᓕᒃᑎᒍᑦ, ᑕᒪᓐᓇᓕ ᐊᑐᐊᒐᕆᔭᐅᓚᐅᖅᑐᖅ ᐊᒻᒪᓗ 
ᒪᓕᒐᓕᐅᖅᑏᑦ ᕿᒥᕐᕈᑲᓐᓂᕈᒪᑉᐸᑕ, ᐅᖃᐅᔾᔨᒐᔭᖅᑐᖓ ᐅᑦᔨᓱᑦᑎᐊᖁᓪᓗᒋᑦ ᑕᒪᑐᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᐅᐊ. ᑰᓕ. 
 
ᑰᓕ: ᖁᔭᓐᓇᒦᒃ, ᑐᑭᓯᑦᑎᐊᑕᒃᑲ ᐃᓘᓇᑎᒃ, ᑭᓯᐊᓂᓕ ᓄᓇᕗᓪᓕ ᐊᑦᔨᒋᓪᓚᑖᖏᒻᒪᒍ ᐊᓯᖏᑕ ᓄᓇᓖᑦ ᑕᒪᒃᑯᐊ 
ᑮᓇᐅᔭᑎᒍᑦ ᑐᓂᕐᕈᑎᐅᔪᑦ ᑕᑯᔭᐅᓂᖃᕈᓐᓇᕐᒪᑕ ᐱᑦᔪᑎᐅᒋᐊᖏᓐᓂᒃ ᑕᒪᒃᑮᒃ ᐊᒻᒪᓗ ᐊᓯᖏᓐᓄᑦ. 
 
ᑮᓇᐅᔭᖅᑐᕈᑎᑦ ᖁᑦᑎᑐᒻᒪᕆᐅᒍᓐᓇᖅᑐᑦ ᑕᒫᓂ ᓄᓇᕐᔪᐊᑎᓐᓂ ᑕᒪᒃᑯᐊ ᓴᓇᔭᐅᖃᑦᑕᖅᑐᐃᑦ ᑲᔪᖏᓴᐅᑎᐅᔪᖅ 
ᓂᕈᐊᕋᔅᓴᐅᓂᕐᒧᑦ ᓯᓚᑖᓂ ᓄᓇᕗᑦ ᓴᓇᔭᐅᒋᐊᖃᑉᐸᒻᒪᑕ ᐊᒻᒪᑕᐅᖅ ᐱᐅᓚᕆᑦᑐᓂᒃ ᐱᓗᑎᒃ 
ᓂᕈᐊᕋᔅᓴᐅᔾᔪᑎᒃᓴᓂᒃ ᐊᒻᒪᓗ ᐊᓯᖏᓐᓂᑦᑕᐅᖅ. 
 
ᐃᖅᑲᐅᒪᔪᖓᓕ, ᐃᓚᖏᑦ ᑐᓂᓯᔪᑦ ᐅᖃᓚᐅᖅᑐᑦ ᑕᒪᔾᔭᑐᐊᑦ, ᓱᒻᒪᓪᓕᑭᐊᖅ ᑮᓇᐅᔭᒃᑯᕕᒻᒨᑐᐃᓐᓇᕐᓗᒍ ᐊᒻᒪᓗ 
ᓂᕈᐊᕐᓇᐅᓕᕐᒥᑉᐸᑦ ᐊᑐᒃᑲᓐᓂᓕᕐᓗᒍ ᑭᓯᐊᓂᓕ ᑕᐃᒪᐃᒋᐊᖃᓚᐅᙱᑦᑐᑦ. ᖃᓄᐃᑦᑑᓂᑦᑎᓂᓪᓕ, ᐃᓱᒪᒋᓪᓗᒍᓗ 
ᐊᒥᓱᒻᒪᕆᐅᔪᑦ ᐱᐅᓯᕚᓪᓕᕆᐊᖃᖅᑯᑦ ᐊᑲᐅᙱᓕᐅᕈᑎᖃᓚᐅᕐᖓᑕ ᑮᓇᐅᔭᓂᑦ ᓄᐊᑦᑎᑎᓪᓗᒋᑦ ᐃᓄᓐᓂᑦ 
ᓄᓇᕗᒻᒥ. 

ᐃᓄᐃᑦ ᑮᓇᐅᔭᓂᑦ ᑐᓂᓯᔾᔮᖏᒻᒪᑕ ᓂᕈᐊᕋᔅᓴᐅᔪᓄᑦ, ᑯᐊᐳᕆᓴᐅᔪᑦ ᐊᓯᖏᑦ. ᑕᐃᒪᓕ, ᐃᑉᐱᒋᕙᕋ ᑕᒪᓐᓇ 
ᐱᓇᓱᐊᕆᐊᖃᕋᑦᑎᒍ ᑲᒪᒋᓗᒍ. ᑕᕝᕙᓂ ᑮᓇᐅᔭᓂᑦ ᐊᐅᓚᑦᑎᔨᒃᑯᑦ ᑲᑎᒪᔨᑦ ᑲᒪᒋᓂᐊᖅᑲᕗᑦ. 
ᐊᑐᕆᐊᖃᙱᓇᑦᑎᒍ ᖃᓪᓗᓈ ᓄᓇᖓᓐᓂ ᐊᑐᖅᑕᐅᕙᑦᑐᒥ ᑮᓇᐅᔭᐃᑦ ᑐᓂᕐᕈᑎᐅᔪᓄᑦ ᐃᓱᓕᕝᕕᖏᓐᓂ ᐊᒻᒪᓗ 
ᐊᓯᖏᓪᓗᑦ ᑭᓯᐊᓂᓕ ᐱᐅᓯᕚᓪᓕᑎᒋᐊᖃᖅᑲᕗᑦ ᐱᖁᓪᓗᒋᑦ ᓂᕈᐊᕋᔅᓴᐅᔪᑦ ᐊᑐᑦᑎᐊᖁᓪᓗᒋᑦ 
ᓂᕈᐊᕋᔅᓴᐅᑎᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᐱᖅᑯᑎᐅᔪᒥᑦ ᑐᓴᕋᑖᙱᓐᓇᒪ. ᐅᖃᐅᓯᔅᓴᖅᑕᖃᖅᑳ? ᖁᔭᓐᓇᒦᒃ. 
ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᕈᒪᑐᐃᓐᓇᖅᑯᖓ ᐅᖃᐅᓯᕆᔭᐅᖅᑲᐅᔪᒧᑦ ᐅᐊᑦᑎᐊᕈ ᐱᔾᔪᑎᖃᕐᑐᑦ 
ᐃᓄᓐᓄᑦ ᓇᒻᒥᓂᖅ ᓂᕈᐊᕋᔅᓴᐅᑎᒍᓐᓃᖅᓯᒪᔪᑦ ᓂᕈᐊᕐᓇᐅᓛᖅᑐᒧᑦ. 
 
ᐱᒻᒪᕆᐅᕗᖅ ᑖᒃᑯᐊ ᐃᓄᐃᑦ ᖃᐅᔨᒪᑎᑕᐅᑦᑕᐅᑎᒋᓗᑎᑦ ᐊᒻᒪᓗ ᐃᓄᐃᑦ ᖃᐅᔨᒃᑲᕐᑕᐅᓗᑎᑦ ᑭᒃᑰᒻᒪᖔᑕ. 
ᓄᓇᕗᑦ ᒥᑭᔪᒻᒪᕆᐅᕗᖅ. ᑖᒃᑯᐊ ᐃᓄᐃᑦ ᓂᕈᐊᕋᔅᓴᐅᒍᒪᑐᐃᓐᓇᕆᐊᖃᖅᑯᑦ ᐊᓯᐊᓄᑦ ᓂᕈᐊᕐᓂᕐᒧᑦ. 
ᐊᔾᔨᒌᙱᑦᑑᑕᐅᒻᒪᑕ ᓂᕈᐊᖅᑕᐅᓂᐅᔪᑦ. ᑲᓇᑕᒥ ᒐᕙᒪᒃᑯᓐᓂ ᓂᕈᐊᓂᖅᑕᖃᑐᐃᓐᓇᕆᐊᖃᖅᑯ ᒫᓐᓇᕈᓗᒃ. 
ᓄᓇᓕᓐᓂ ᓂᕈᐊᕐᓂᐅᕙᑉᐳᑦ, ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐊᓯᖏᑦ ᓄᓇᓕᓐᓂ ᓂᕈᐊᕐᓂᐅᕙᑦᑐᑦ. 
 
ᐃᒪᐃᒍᔪᑉᐳᑦ, ᑖᒃᑯᐊ ᐃᓄᐃᑦ ᓂᕈᐊᕋᔅᓴᐅᔪᒪᔪᑦ ᓂᕈᐊᕐᓇᐅᔪᓄᑦ ᐃᓄᓐᓂ ᐊᑎᓕᐅᖅᑎᑦᑎᒋᐊᖃᖅᑯᑦ 
ᓂᕈᐊᕋᔅᓴᐅᔪᒪᔾᔪᑎᓂᑦ ᐊᒻᒪᓗ ᖃᐅᔨᒪᒍᒪᒐᔭᖅᑯᖓ ᑭᓇᑐᐃᓐᓇᖅ ᐅᕙᓐᓅᖅᑐᖅ ᐊᐱᕆᔪᒥᑦ ᐊᑎᓕᐅᖁᔨᔪᒥᑦ 
ᓂᕈᐊᕋᔅᓴᐅᔪᒪᔾᔪᑎᐅᔪᓂᑦ. ᖃᐅᔨᒪᓐᓂᕈᒪ ᐱᔪᓐᓇᖅᑎᑕᐅᖏᓐᓂᖏᓐᓂ ᑲᓇᑕᒥ ᓂᕈᐊᕋᔅᓴᐅᖃᑕᐅᓂᕐᒧᑦ 
ᑭᓱᑐᐃᓐᓇᕐᒧᑦ ᐱᔾᔪᑎᖃᕐᓗᑎᑦ, ᐃᓱᒪᔅᓴᖅᓯᐅᕈᒪᒐᔭᖅᑯᖓ ᐊᑎᓕᐅᕐᓂᐅᓴᓗᖓ ᓂᕈᐊᕋᔅᓴᐅᔪᒪᔾᔪᑎᐅᔪᓂᑦ. 
 
ᐃᓄᓐᓄᑦ ᑕᐃᒪᐃᒋᐊᖃᖅᑰᕋᑦᑕ ᖃᐅᔨᒪᑎᓪᓗᒋᑦ ᑭᒃᑰᒻᒪᖔᑕ ᐃᓄᐃᑦ ᐊᒻᒪᓗ ᖃᐅᔨᒪᑎᑕᐅᓚᐅᖅᑎᓪᓗᒋᑦ 
ᐃᓱᒪᓕᐅᕈᓐᓇᖁᓪᓗᒋᑦ ᐃᑲᔪᖅᓱᕈᒪᒻᒪᖔᒋᑦ ᐊᓯᖏᓐᓄᑦ ᓂᕈᐊᕐᓇᐅᒐᔭᖅᑐᒧᑦ ᓯᕗᓂᑦᑎᓐᓂ. ᑕᒪᓐᓇᓕ 
ᐱᒻᒪᕆᐅᓱᒋᕙᕋ. ᑎᑎᕋᖅᓯᒪᔭᐅᑦᑕᐅᑎᒋᓚᐅᖅᑯ ᓂᕈᐊᕐᓇᐅᓚᐅᖅᑎᓪᓗᒍ ᑐᓴᕈᑎᐅᔪᓂᑦ. ᐊᒥᓱᓂᑦ ᐊᑎᕐᓂᑦ 
ᓇᓗᓇᕐᑎᑕᐅᔪᓂᑦ, ᐊᒻᒪᓗ ᑖᒃᑯᐊ ᓇᓗᓇᕐᓂᖏᑦ ᓱᓕ ᐃᓱᒪᒋᔭᐅᒻᒪᑕ ᐃᓄᓐᓄᑦ. 
 
ᖃᐅᔨᒍᒪᕗᑦ ᖃᓄᐃᓕᐅᖓᓕᕐᒪᖔᑕ ᓇᓗᓇᕈᑎᒋᔭᖏᑦ. ᐃᓗᐃᑦᑑᑎᐊᕐᓂᕐᒧᑦ ᑲᒥᓯᓇᐅᑉ ᐅᓂᒃᑳᓕᐊᖓᓂ, 
ᐅᖃᖅᓯᒪᕗᖅ ᑖᒃᑯᐊ ᐊᒥᓲᔪᑦ ᐋᖅᑭᑦᑕᐅᓯᒪᓕᖅᑐᑦ ᑭᓯᐊᓂᓕ ᐊᓯᖏᑦ ᑕᐃᒪᐃᓕᖓᑐᐃᓐᓇᖁᔅᓱᓕ 
ᐃᖅᑲᓇᐃᔮᕆᔭᐅᔪᔅᓱᓕ. ᐃᓄᐃᑦ ᖃᐅᔨᒪᔭᕆᐊᖃᖅᑯᑦ ᑭᒃᑰᒻᒪᖔᑕ ᓇᒻᒥᓂᖅ ᐱᔪᓐᓇᐃᓕᑎᔅᓯᒪᔪᑦ. 
ᓂᕈᐊᕋᔅᓴᐅᔾᔪᑎᐅᔪᓂᑦ ᐊᑎᓕᐅᕆᖁᔨᒍᓐᓇᖅᑯᑦ ᐊᓯᖏᓐᓄᑦ ᓂᕈᐊᕐᓇᐅᔪᓄᑦ, ᐊᔾᔨᒋᙱᑕᖓᓄᑦ ᓂᕈᐊᕐᓂᕐᒧᑦ. 
ᑖᓐᓇ ᐊᑦᑐᐃᔪᓐᓇᕐᖓᑦ ᐃᓄᒻᒧᑦ ᐃᓱᒪᓕᐅᕈᑎᒋᓂᐊᖅᑕᖓᓄᑦ ᐃᑲᔪᖅᓱᕈᒪᓂᕐᒧᑦ ᐃᓄᒻᒥ ᓂᕈᐊᕋᔅᓴᐅᔾᔪᑎᐅᔪᓂᑦ. 
 
ᑕᒪᓐᓇ ᐅᖃᐅᓯᕆᑐᐃᓐᓇᕋᑖᖅᑲᕋ ᐊᒻᒪᓗ ᐃᓚᒋᐊᕐᓗᒍ ᐅᖃᐅᓯᐅᖅᑲᐅᔪᓄᑦ ᐊᓯᖏᓐᓄᑦ ᒪᓕᒐᓕᐅᖅᑎᐅᔪᓄᑦ. 
ᐊᐱᕆᒃᑲᓐᓂᕈᒪᕙᕋ ᖃᐅᔨᒪᓐᓇᖓ ᓇᒧᑦ ᓈᒻᒪᒃᑲᔭᕐᒪᖔᖅ. ᖃᐅᔨᒪᕗᖓ ᒪᕐᕉᓐᓂᒃ ᓇᔪᕐᕕᐅᔪᓂᑦ ᓄᓇᕗᒻᒥ 
ᐃᓄᐃᑦ ᓇᔪᕐᕕᒋᔭᖏᓐᓂ ᑲᒪᒋᔭᐅᕕᓐᓂ ᐊᖏᕐᕋᕆᔭᓃᑦᑐᓂᑦ. ᐃᓐᓇᕐᓄᑦ ᑲᒪᕕᐅᔪᓂᑦ ᐊᖏᕐᕋᐅᔪᓂᑦ ᐊᓯᖏᓪᓗ. 
ᖃᐅᔨᒪᕗᖓ ᑕᒫᓂ ᐱᑕᖃᕐᖓᑦ ᐊᒻᒪᓗᑦᑕᐅᖅ ᑲᖏᖅᖠᓂᕐᒥᑦ ᐱᑕᖃᕐᐸᓪᓚᐃᕗᖅ ᖃᐅᔨᒪᓪᓚᕆᙱᓚᖓ 
ᓇᒥᑦᑕᐅᖅ ᐱᑕᖃᕐᒪᖔᖅ. 

ᓂᕈᐊᕈᓐᓇᕐᑐᓄᑦ ᐅᖃᐅᓯᖃᕐᑎᓪᓗᑕ, ᐃᓄᐃᑦ ᑲᒪᒋᔭᐅᕕᓐᓃᑦᑐᑦ ᐊᖏᕐᕋᓂ ᓇᔪᕐᕕᐅᕙᑦᑐᓂᑦ ᓂᕈᐊᕐᕈᓐᓇᖅᑳᑦ, 
ᐊᑕᐅᓯᖅ ᐊᒻᒪᓗ ᐊᐃᑉᐹ, ᐃᓱᒪᒋᔭᐅᒐᔭᖅᐸᓪᓕ ᑕᐃᑲᓂ ᓄᓇᖃᕆᐊᖏᓐᓂᒃ ᐅᕙᓗ ᓄᓇᓪᓚᕆᖓᓂ, 
ᐊᓯᐊᓂᖔᕐᓯᒪᒃᐸᑕ, ᓂᕈᐊᕈᓐᓇᕐᓂᐊᕐᓗᑎᒃ ᓂᕈᐊᕈᓐᓇᖅᐸᑕ. ᖃᐅᔨᒪᙱᑦᑐᖓ ᑕᒪᓐᓇ ᑭᐅᔪᒪᒻᒪᖔᒍ, ᐅᐊ 
ᐅᕝᕙᓗ ᑯᓱᒐᖅ, ᖃᐅᔨᒪᙱᑦᑐᑯᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᑯᓱᒐᖅ. 
 
ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐃᓄᐃᑦ ᐊᖏᕐᕋᕆᔭᐅᔪᓂᑦᑐᓄᑦ ᓂᕈᐊᕈᓐᓇᖅᑐᑦ, ᑭᓯᐊᓂᓕ ᑕᐃᒃᑯᐊ 
ᐅᐸᒃᑕᕆᕙᙱᑕᕗᑦ ᓂᕈᐊᖁᓗᒋᑦ. ᑕᐃᑲᓂᑦᑐᓂᒃ ᓇᓗᓇᐃᕐᓯᔪᖃᖅᐸᑦ ᓂᕈᐊᖅᑐᖃᕈᒪᓗᓂ, 
ᑕᐃᒪᐃᑦᑐᓐᓇᑦᑎᐊᕐᒥᔪᑦ, ᑕᐅᑐᙳᐊᕈᓐᓇᕈᑦᓯ, ᖃᐅᔨᓴᕈᑕᐅᔪᓂ ᓇᔭᐃᔾᔪᑎᖃᖅᐸᖏᓐᓇᑦᑕ, ᑕᐃᒪᙳᙱᒻᒪᑦ, 
ᖃᐅᔨᓇᓱᐊᕐᓗᑕ ᑕᒪᒃᑯᐊ ᑕᐃᒫᒃ ᓂᕈᐊᕈᓐᓇᕋᔭᕐᒪᖔᑕ. 
 
ᓂᕈᐊᕈᓐᓇᕐᒥᔪᑦ ᐅᕙᑦᑎᑎᑐᑦ, ᑕᐃᒪᓕ ᐅᒃᐱᕈᓱᒃᑲᒪ ᐊᖏᕐᕋᕆᔭᐅᔪᓃᒃᑯᑎᒃ ᑕᐃᓐᓇᓕ ᐊᖏᕐᕋᕆᒻᒪᔾᔪᒃ, 
ᐊᖏᕐᕋᕆᑲᐃᓐᓇᑐᐃᓐᓇᖏᒻᒪᔾᔪᒃ ᐊᒥᓱᓂᕐᓴᐅᔪᓄᑦ ᑕᐃᑲᓂᑦᑐᓄᑦ ᖃᐅᔨᒪᔭᒃᑯᓪᓕ. 
 
ᑕᐃᒪᓕ ᓂᕈᐊᕋᔭᙱᑦᑐᑦ ᑭᓯᐊᓂᓕ ᑕᐃᒪᐃᑦᑐᓂ ᑕᐃᒃᑯᐊ ᐃᖅᑲᖅᑐᐃᕕᒃᑯᑎᒍᑦ ᓂᕈᐊᖁᔭᐅᓯᒪᙱᑦᑐᑦ. 
ᑐᑭᓯᐅᒪᔭᒃᑯᑦ ᐅᖃᖃᑎᖃᖃᑦᑕᖅᑐᖓ ᐃᓄᓐᓂᒃ ᒪᓕᒐᓕᐅᕆᔨᒃᑯᓐᓂᑦ ᐱᑕᖃᓗᐊᕈᓐᓇᖏᑦᑐᑦ ᑕᐃᒪᐃᑦᑐᓂᒃ 
ᓄᓇᕗᒻᒥ. 
 
ᑕᐃᒃᑯᐊ ᐊᖏᕐᕋᕆᔭᐅᔪᓄᖅᑕᐅᓯᒪᒻᒪᑕ ᒪᓕᒐᑎᒍᑦ ᑕᐃᒪᐃᑦᑕᕆᐊᖃᕐᒪᑕ. ᓂᕈᐊᕈᓐᓇᑦᑎᐊᖅᑐᑦ 
ᐊᑎᓕᐅᖅᑕᐅᔪᒪᒍᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᖁᔭᓐᓇᒦᒃ, ᐊᑎᓕᐅᕐᓯᒪᔪᖁᑎᖃᕈᓐᓃᕋᒪ. ᐲᑕᓴ, ᐱᒋᐊᖅᑎᑕᖃᖅᐱᑦ? 
 
ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 008 - 2(2): ᐱᕙᓪᓕᐊᑎᑕᐅᓂᖏᑦ ᐋᖅᑭᒋᐊᕈᑐᑕᐅᔪᑦ ᓄᓇᕗᒻᒥ 

ᓂᕈᐊᕐᓂᕐᒧᑦ ᒪᓕᒐᕐᒧᑦ 
 
ᐲᑕᓴᓐ: ᐃᒃᓯᕙᐅᑕᖅ, ᐱᖁᔨᕗᖓ ᐅᑯᐊ ᑲᑎᒪᔨᕋᓛᖑᔪᑦ ᐊᑐᓕᖁᔨᖁᓪᓗᒋᑦ ᐊᐅᓚᑦᓯᓂᕐᒥᒃ ᐱᔨᑦᓯᕋᐅᑎᓄᑦ 
ᑲᑎᒪᔨᖏᓐᓄᑦ ᒪᓕᒐᓕᐅᕐᕕᒻᒥ, ᑲᑐᔾᔨᖃᑎᖃᕐᓗᑎᒃ ᐊᓪᓚᕝᕕᖓᓂ ᓂᕈᐊᖅᑐᓕᕆᓂᕐᒧᑦ ᐊᖓᔪᖅᑳᒧᑦ ᓄᓇᕗᒻᒥ 
ᓴᖅᑮᖁᓪᓗᒋᑦ ᐋᖅᑭᒋᐊᕈᑕᐅᔪᓂᒃ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒧᑦ, ᐃᓱᒪᒃᓴᕐᓯᐅᖁᓪᓗᒋᑦ 
ᒪᓕᒐᓕᐅᕐᕕᒻᒧᑦ ᐱᔪᓐᓇᕐᓯᑐᐊᕈᑎᒃ ᐊᒻᒪᓗ ᑕᒪᒃᑯᐊ ᐋᖅᑭᒋᐊᕈᑕᐅᔪᑦ ᐃᓱᒪᖃᕐᓗᑎᒃ ᐊᑐᓕᖁᔭᐅᔪᓂᒃ 
ᐃᓗᐊᓂᑦᑐᑦ ᓂᕈᐊᖅᑐᓕᕆᓂᕐᒧᑦ ᐊᖓᔪᖅᑳᒧᑦ ᒫᓐᓇ ᐊᕐᕌᒍᒥ ᐅᓂᒃᑳᒥ, ᓱᓕᒃᑲᓐᓂᖅ ᐅᖃᐅᓯᒃᓴᕆᔭᐅᔪᓄᑦ 
ᐊᒻᒪᓗ ᐃᓱᒪᓗᒍᑎᒋᔭᐅᔪᓄᑦ ᒪᓕᒍᓕᐅᖅᑎᐅᔪᓄᑦ ᓴᖅᑭᑕᐅᓯᒪᔪᓄᑦ ᒪᓕᒐᓕᐅᕐᕕᓕᒻᒥ ᑕᖅᑲᒃᑯᓇᙵᓪᓗ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐱᖁᔨᕗᖔᕈᑦ ᓇᒻᒪᒃᑐᖅ, ᐱᒋᐊᓚᐅᙱᓐᓂᑦᑎᓐᓂ ᐱᖁᔨᕗᖔᕈᒻᒧᑦ 
ᓂᕈᐊᕐᓂᕐᒧᑦ, ᐅᖃᐅᓯᒃᓴᖃᑲᐃᓐᓇᕈᒪᒐᒪ ᐃᓕᖅᑯᓯᕐᒧᐊᖓᔪᓂᑦ.  
 
ᒪᓕᒐᓕᐅᖅᑎᓕᒫᑦ ᐅᖃᐅᓯᖃᕈᓐᓇᖅᑯᑦ ᐊᑕᐅᓯᐊᕐᓗᑎᑦ ᐱᖁᔨᕗᖔᓄᑦ ᑲᑎᓪᓗᒋᑦ 20-ᒥᓂᔅᓯᒥᓂᑦ. 
ᐱᒋᐊᖅᑎᑦᑎᔪᖅ ᐱᖁᔨᕗᖔᒥᑦ ᓯᕗᓪᓕᐅᓗᓂ ᐅᖃᕆᐊᖃᖅᑯ, ᐊᒻᒪᓗᑦᑕᐅᖅ ᐱᒋᐊᖅᑎᑦᑎᔪᖅ ᐱᔪᓐᓇᕐᓂᖃᖅᑯ 
ᑭᖑᓪᓕᖅᐹᒥ ᑭᐅᔾᔪᑎᐅᔪᒥᑦ ᒪᑐᓯᓗᓂ ᐊᐃᕙᔾᔪᑕᐅᔪᒥᑦ. ᐱᖁᔨᕗᖔᒧᑦ, ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᔅ ᑯᓱᒐᖅ ᐊᒻᒪᓗ ᒥᔅᑕ ᐅᐊ ᐊᐱᖅᓱᖅᑕᐅᕕᒻᒥ ᑕᕝᕙᓃᓕᖅᑰ ᐅᓪᓘᓐᓂᒃ 
ᒪᕐᕉᓐᓂᒃ. ᐱᐅᔪᒻᒪᕆᒻᒥᑦ, ᐅᑉᐱᕆᕙᕋᓕ, ᐅᓂᒃᑳᓕᐊᖃᕐᑐᑎᑦ. ᐱᓯᒪᕗᑦ ᐃᓚᖏᑦ ᑎᑎᕋᖅᓯᒪᑦᑎᐊᖅᑐᓂᑦ 
ᑐᑭᓯᒋᐊᕈᑎᓂᑦ ᐊᒻᒪᓗ ᐱᐅᔪᒻᒪᕆᓐᓂᑦ ᐱᖁᓕᖁᔨᔾᔪᑎᖃᕐᑐᑎᑦ ᖃᓄᖅ ᑕᒪᓐᓇ ᐊᐅᓚᓂᖃᕆᐊᖃᕐᒪᖔᖅ 
ᓂᕈᐊᕐᓇᐅᑲᓐᓂᓛᖅᑐᖅ. ᖁᓚᙱᓚᖓᓕ ᐃᓱᒪᔅᓴᕐᓯᐅᓚᐅᖅᑎᓪᓗᒋᑦ ᐊᐱᖅᑯᑎᒋᔭᑦᑎᓐᓂ ᒪᓕᒐᓕᐅᖅᑎᐅᑎᓪᓗᑕ 
ᖃᐅᔨᑎᒃᑲᓐᓂᕋᑦᑎᒍ ᖃᓄᖅ ᑕᒪᓐᓇ ᐱᔭᕇᖅᑕᐅᓂᐊᕐᒪᖔᖅ ᐅᓂᒃᑳᓕᐊᖑᔪᖅ ᐊᒻᒪᓗ ᓂᕈᐊᕐᓇᐅᑲᓐᓂᓛᖅᑐᖅ 
ᓄᓇᕗᒻᒥ ᐊᐅᓚᓂᖃᑦᑎᐊᑲᓐᓂᒻᒪᕆᓪᓗᓂ ᐊᒻᒪᓗ ᐊᑲᐅᓂᖅᓴᐅᓗᓂ ᐃᓄᓐᓄᑦ. 
 
ᖁᓚᙱᓚᖓ ᒥᔅ ᑯᓱᒐᖅ ᓱᒃᑲᓕᔪᒥᑦ ᓴᖅᑮᓂᐊᕐᖓᑦ ᐊᑎᕐᓂᑦ ᐃᓄᓐᓄᑦ ᓂᕈᐊᕋᔅᓴᐅᔪᓐᓇᔮᙱᑦᑐᓂᑦ ᐊᒻᒪᓗ 
ᖃᐅᔨᑎᓪᓗᒋᑦ ᐱᖃᑕᐅᔪᓐᓇᔮᙱᓐᓂᖏᓐᓄᑦ. ᑕᑯᒍᒪᓂᖃᑦᑎᐊᖅᑯᖓ ᑖᒃᑯᐊ ᐱᖁᓕᖁᔭᖏᑦ ᓴᖅᑭᑕᐅᖁᓪᓗᒋᑦ 
ᐊᐅᓚᑦᑎᔨᐅᔪᓂᑦ ᐱᔨᑦᑎᕋᐅᑎᐅᔪᓄᑦ ᑲᑎᒪᔨᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. ᑰᓕ 
 
ᑰᓕ (ᑐᓵᔨᒃᑯᑦ): ᐃᓚᓯᒋᐊᒃᑲᓐᓂᕈᒪᔪᖓ ᑕᒪᒃᓱᒧᖓ ᐊᒻᒪ ᐅᖃᕐᓗᖓ ᑕᒪᒃᑯᐊ ᐃᓱᒪᒃᓴᕐᓯᐅᕈᑎᒋᓚᕋᑦᑎᒍᑦ 
ᐊᓯᔾᔨᕐᓂᕐᒧᑦ ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒧᑦ. 
 
ᐅᖃᐅᓯᖃᖅᑲᐅᒐᑦᑕ ᐅᓪᓗᕐᒥ ᐋᖅᑭᒃᓯᓂᕐᒧᑦ ᑕᒪᓐᓇᓕ ᐃᑲᔪᖅᑐᓗᐊᕈᓐᓇᕋᔭᙱᑕᕋ ᐅᓪᓗᖓ ᐋᖅᑭᒃᓯᒪᓂᖓᓄᑦ 
ᑕᐃᒪᐃᖏᓐᓇᕐᓂᐊᓕᕐᓗᓂ, ᑕᒪᓐᓇ ᐃᓱᒪᐃᓐᓇᕿᑎᐅᒃᑲᓐᓂᕆᐊᖃᕐᒪᑦ ᐊᒻᒪ ᒪᑐᐃᖓᓗᓂ. 
ᐋᖅᑭᒃᓯᒪᓪᓚᕆᑦᑕᐅᓂᐊᖅᐸᑦ, ᑕᒪᓐᓇ ᐊᑲᐅᙱᓕᐅᕈᑎᒥᒃ ᓴᖅᑭᑐᐃᓐᓇᕋᔭᖅᐸᓪᓚᐃᔪᖅ. 
 
ᓂᕈᐊᖅᑕᖃᕆᐊᖃᖅᐸᑦ, ᐱᕕᖃᒃᑲᓐᓂᕆᐊᖃᖅᑐᓯ. ᑕᒪᓐᓇ ᐅᖃᐅᓯᕆᔪᒪᑐᐃᓐᓇᕋᑖᖅᑕᕋ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐱᖁᔨᕗᖔᕈᒻᒧᑦ. ᒪᒥᐊᓇᖅ. ᖁᔭᓐᓇᒦᒃ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑲᔪᖅᑐᕈᒪᒻᒥᔭᕋ ᐱᖁᔨᕗᖓᕈᑕᐅᔪᖅ. 
 
ᐅᖃᓕᒫᕐᓯᒪᓪᓗᒍ ᐅᓂᒃᑳᖑᔪᖅ ᐊᒻᒪᓗ ᑕᐃᒃᑯᐊ ᐊᑐᓕᖁᔨᔾᔪᑎᒋᓯᒪᔭᓯ. ᑕᐃᓐᓇ ᐅᓂᒃᑳᖑᔪᖅ ᓴᖅᑭᑕᓯ 
ᐊᑕᖐᑦᑎᐊᖅᑐᖅ ᐊᒥᓱᓪᓗ ᐃᑲᔪᖅᑐᖅᑐᒋᑦ ᐅᖃᐅᓯᕆᓯᒪᔭᓯ. ᑕᒪᓐᓇ ᐅᖃᓚᐅᖅᑐᒍ, ᐊᒥᒃᑲᓐᓂᐅᒻᒥᒻᒪᑕ 
ᐃᒃᐸᒃᓴᖅ ᐅᖃᐅᓯᕆᔭᐅᖃᑦᑕᓚᐅᖅᑐᑦ, ᑕᒪᒃᑯᐊ ᓯᓚᑖᓂ. 
 
ᑕᒪᒃᑯᐊ ᑕᑯᔪᒪᔭᒃᑲᑦ ᐃᓱᒪᒋᔭᐅᓚᐅᖅᑐᑦ ᐅᖃᐅᓯᕆᔭᐅᖃᑦᑕᓚᐅᖅᑐᑦ ᐃᓚᒋᔭᐅᓪᓗᑎᒃ ᐅᖃᐅᓯᕆᔭᐅᓪᓗᑎᒃ 
ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᐃᓐᓇ ᐱᖁᔨᕗᖔᕈᑕᐅᔪᖅ ᐱᖃᓯᐅᔾᔨᓂᐊᕐᒪᑦ ᐅᖃᐅᓯᕆᔭᐅᓯᒪᔪᓂᒃ. 
ᑭᓯᐊᓂᓕ ᑕᐃᒃᑯᐊ ᐃᑲᔪᖅᑐᖅᑕᒃᑲ ᐅᖃᐅᓯᕆᔭᐅᔪᑦ ᐊᑐᓕᖁᔭᐅᔪᑦ ᑕᐃᒫᒃ ᐅᖃᐅᓯᕆᒐᕕᒋᑦ, ᑭᓯᐊᓂᓕ ᐅᕙᒍᑦ 
ᓇᒻᒥᓂᖅ ᖃᐅᔨᖃᑦᑕᕐᓯᒪᓪᓗᑕ ᒪᓕᒐᓕᐅᖅᑎᐅᓪᓗᑕ ᐅᕙᓂ ᓯᕗᓪᓕᐸᐅᔪᒥ ᓂᕈᐊᕐᓂᕐᒥᓂᒃ. ᖃᐅᔨᓚᐅᕋᑦᑕ 
ᐊᒥᓱᓂᒃ ᐊᑲᐅᙱᓕᐅᕈᑕᐅᔪᓂᒃ ᑕᒪᒃᑯᐊ ᓴᖅᑭᔭᖅᑐᑦ ᓂᕈᐊᕐᓂᐅᔪᒥᒃ ᐊᐅᓪᓚᑦᑎᓂᕐᒧᑦ ᒪᓕᓐᓇᓱᐊᖅᑐᒍ 
ᒪᓕᒐᐅᔪᖅ ᐋᖅᑭᒃᓯᒪᔪᖅ. ᑕᐃᒪᓕ ᑕᒪᓐᓇ ᐊᑐᑎᑕᒃᑲᓂᕐᒪᑦ ᐅᕙᙵᑦ ᑐᓴᖅᑐᒋᑦ ᐊᑐᓕᖁᔭᐅᔪᑦ. 
ᖁᔭᓐᓇᒥᕈᒪᒋᒃᑭᑦ ᐃᕕᑦ ᐃᓱᒪᒋᓯᒪᔭᖏᓐᓄᑦ ᐊᐱᖅᓱᖅᑕᐅᓂᐊᑎᓪᓗᑎᒃ ᑲᑎᒪᑐᐃᓐᓇᖅᑎᓪᓗᑕ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ.ᖁᔭᓐᓇᒦᕈᒪᒻᒥᔭᕋ ᑯᓱᒐᖅ ᐊᒻᒪ ᐅᐊ ᐊᐱᖅᓱᖅᑕᐅᔪᓐᓇᕐᒪᑎᒃ 
ᑲᑎᒪᑐᐃᓐᓇᖅᑎᓪᓗᑕ. 
 
ᐊᒡᓗᒃᑲᑦ ᐅᖃᖅᑲᐅᒻᒪᑦ, ᐃᒃᐸᒃᓴᕐᓗ ᐅᖃᐅᓯᕆᓚᐅᕐᒥᔭᕋ, ᑕᒪᓐᓇ ᓂᕈᐊᕐᓂᐅᓚᐅᖅᑐᖅ ᓯᕗᓪᓕᖅᐸᐅᓚᐅᕐᒪᑦ 
ᐊᑐᖅᑐᑕ ᓂᕆᐊᖅᑐᓕᕆᓂᕐᒧᑦ ᒪᓕᒐᕐᒥᒃ. ᐃᓚᒋᔭᐅᖃᑕᐅᓪᓗᑕ ᓯᕗᓪᓕᖅᐸᐅᔪᒥ ᐅᓂᒃᑳᖑᔪᒥᒃ 
ᓂᕈᐊᕐᓂᐅᓚᐅᖅᑐᒥ 1999, ᑕᒪᓐᓇᓗ ᐊᑐᖅᑐᒍ ᓄᓇᓕᓐᓄᖃᑦᑕᕐᓂᐅᔪᖅ ᑐᓴᖅᐸᒃᑐᑕ ᐅᖃᐅᓯᕆᔭᐅᔪᓂᒃ 
ᖃᓄᐃᑦᑐᓂᒃ ᐊᔾᔨᒋᙱᑕᖏᓐᓂᒃ, ᑕᒪᓐᓇ ᑕᑯᓯᒪᒐᒃᑯᑦ ᐃᓚᓕᐅᔾᔭᐅᓯᒪᓪᓗᓂᓗ ᓄᑖᒧᑦ ᓂᕈᐊᖅᑐᓕᕆᓂᕐᒧᑦ 
ᒪᓕᒐᕐᒧᑦ. 
 
ᑭᓱᑐᐃᓐᓇᖅᑎᑐᑦ, ᐆᒃᑐᓚᐅᕐᓗᒋᑦ, ᖃᓄᐃᒻᒪᖔᑕ ᖃᐅᔨᓴᕐᓗᒋᑦ ᖃᐃᔨᓗᓂᓗ ᐃᓚᖏᑦ ᐋᖅᑭᑦᑎᐊᕆᐊᖃᖅᑐᑦ 
ᖃᐅᔨᓪᓗᒋᓪᓗ ᖃᓄᖅ ᐋᖅᑭᑦᑎᐊᕐᓂᐊᕐᒪᖔᑕ. ᑕᒪᓐᓇ ᑲᔪᑦᑎᑦᔭᕆᐊᖃᖅᑕᕗᑦ. ᐃᒪᐃᓐᓇᓱᐊᕈᒪᔪᒍ 
ᐸᕐᓇᒐᓱᐊᕐᓗᑕ ᐱᔭᕆᐊᑭᓐᓂᖅᐹᒃᑯᑦ ᐊᔪᕐᓇᖏᑉᐸᑦ ᐊᑦᑕᓇᖅᑐᒥᑎᙱᓪᓗᒍ ᐊᑕᖐᓂᖓ ᐊᑐᑦᑎᐊᕈᓐᓇᕐᓗᒋᑦ 
ᐃᓚᒋᔭᐅᖃᑕᐅᔪᑦ ᓂᕈᐊᕐᓂᕐᒧᑦ ᐊᒻᒪᓗ ᐃᓄᐃᑦ ᖃᐅᔨᒃᑲᕐᓗᒋᑦ ᐃᓕᓐᓂᐊᖅᑎᓪᓗᒋᑦ ᐱᒻᒪᕆᐅᓂᖓᓂᒃ ᑕᒪᒃᓱᒪ 
ᐊᒻᒪ ᐱᓕᕆᐊᖑᔭᕆᐊᖃᖅᑐᑦ ᐊᔾᔨᒋᙱᑦᑐᓄᑦ ᐃᓚᐅᔪᓄᑦ ᐱᖃᑕᐅᔪᓄᑦ ᓂᕈᐊᕐᓂᕐᒧᑦ. 
 
ᐃᓱᒪᒐᒪ ᐱᓕᕆᐊᖑᓯᒪᒻᒪᕆᒻᒪᑦ ᐅᖃᕈᓐᓇᓕᖅᑐᖓ ᒫᓐᓇᐅᔪᖅ ᐋᖅᑭᓱᐃᑦᑎᐊᕐᓂᕐᒧᑐᐃᓐᓇᖅ ᖃᐅᔨᓴᖅᑐᑕ 
ᖃᓄᐃᑦᑐ ᐊᐅᓚᓂᖃᑦᑎᐊᕐᒪᖔᑕ ᖃᓄᐃᑦᑐᑦ ᐊᐅᓚᓂᖃᑦᑎᐊᖏᒻᒪᖔᑕ. ᐊᖏᖃᑎᒋᔭᕋ ᐲᑕᓴᓐ ᐊᒻᒪ ᐊᒡᓘᒃᑲᖅ, 
ᑕᒪᒃᑯᐊ ᕿᒥᕐᕈᔭᕆᐊᖃᖅᑕᕗᑦ ᐃᓱᒪᒋᓪᓗᒋᑦ ᐋᖅᑭᒋᐊᕈᑕᐅᔪᑦ, ᑕᒪᒃᑯᐊ ᐅᖃᐅᓯᕆᔭᐅᔪᓕᒫᑦ 
ᒪᓕᒐᓕᐅᖅᑎᐅᔪᓂᒃ ᐅᕙᓂ ᐊᓯᖏᓪᓗ ᑐᓴᖅᑕᕗᑦ ᑕᕝᕙᓂ ᐅᓂᒃᑳᒥ. 
 
ᐃᓚᒋᔭᐅᖃᑕᐅᓪᓗᖓ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ, ᐱᓕᕆᖃᑎᒋᑦᑎᐊᕐᓂᐊᕋᒃᓴᕕ ᖁᓚᙱᓪᓚᖓ 
ᓯᕗᓂᑦᑎᓐᓂ ᐊᒻᒪ ᐋᖅᑭᓇᓱᐊᕈᓐᓇᕐᓂᐊᖅᑐᒃᓴᐅᕗᒍ ᑕᒪᓐᓇ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ 
ᐱᔭᕆᐊᑭᓐᓂᕐᓴᐅᖁᓪᓗᒍ ᐊᑲᐅᓂᖅᓴᐅᑎᓪᓗᒍ ᐊᒻᒪᓗ ᐊᐅᓚᑦᑎᐊᓂᖅᓴᐅᖁᓪᓗᒍ ᐊᑐᖅᑕᐅᓂᐅᔪᑦ 
ᐱᒡᒐᓇᙱᓂᖅᓴᒥᑦ ᓄᓇᕗᒻᒥᐅᓄᑦ ᑐᑭᓯᓇᑦᑎᐊᖅᑐᒥᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᑎᕐᓂᑦ ᐱᓯᒪᑦᑎᒍᓐᓃᖅᑯᖓ. ᐱᒋᐊᖅᑎᑎᔨᒧ ᐱᖁᔨᕗᖔᒧᑦ, 
ᒪᑐᔾᔪᑎᐅᔪᓂᑦ ᐅᖃᐅᓯᔅᓴᖃᖅᑭᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃᑲᓐᓂᕈᒪᑐᐃᓐᓇᖅᑲᕋ, ᒥᔅ ᑯᓱᒐᖅ ᐊᒻᒪᓗ ᒥᔅᑕ ᐅᐊ 
ᖃᐃᔪᓐᓇᕐᓂᖏᓐᓄᑦ ᐊᐱᖅᓱᖅᑕᐅᕕᒻᒧᑦ. 
 
ᐱᐅᔪᒻᒪᕆᓐᓂᑦ ᐅᖃᐅᓯᖃᕐᓯᒪᕗᑦ ᐊᒻᒪᓗ ᐃᖅᑲᓇᐃᔭᖃᑎᒋᑦᑎᐊᕈᒪᕙᕋ ᓂᕈᐊᖅᑐᓕᕆᔨᕐᔪᐊᖑᔪᖅ ᐊᒻᒪᓗ 
ᐊᐅᓚᑦᑎᔨᐅᔪᑦ ᐱᔨᑦᑎᕋᕐᓂᕐᒧᑦ ᑲᑎᒪᔨᐅᔪᑦ. ᐅᑉᐱᕆᕙᕋ ᐊᐅᓚᑦᑎᔨᐅᔪᑦ ᐱᔨᑦᑎᕋᕐᓂᕐᒧᑦ ᑲᑎᒪᔨᐅᔪᑦ 
ᐃᓱᒪᔅᓴᓯᐅᕐᓂᐊᖅᑐᒋᕙᒃᑲ ᐱᖁᓕᖁᔭᐅᔪᓂᑦ ᐊᒻᒪᓗ ᐃᓱᒪᔅᓴᖅᓯᐅᕈᑎᖃᕐᓗᑎᑦ ᒪᓕᒐᓕᐅᖅᑎᐅᔪᓂᑦ ᑕᕝᕙᓂ 
ᒪᓕᒐᓕᐅᕐᕕᑎᓐᓂ ᐊᒻᒪᓗᑦᑕᐅᖅ ᑭᐅᔾᔪᑎᐅᔪᓂᑦ ᐃᓄᓐᓂ. 
 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔ ᑲᔪᓯᕗᖅ. 
ᖁᔭᓐᓇᒦᒃ, ᒥᔅ ᑯᓱᒐᖅ ᐊᒻᒪᓗ ᐅᐊ. 
 
ᐱᔪᓐᓇᑎᓐᓂᐊᖃᔅᓯ ᒪᑐᔾᔪᑎᐅᔪᓂᑦ ᐅᖃᐅᓯᐅᔪᓂᑦ. ᑯᓱᒐᖅ. 
 
ᑯᓱᒐᖅ: ᒪᒥᐊᓇᖅ. ᓯᐅᒻᒥᒑᕋ ᐅᓂᑲᐃᓐᓇᕐᖓᑦ ᓯᐅᒻᒥᐅᑕᓐᓄᑦ ᐊᒻᒪᓗ ᐃᓱᒪᑐᐊᕆᓕᑲᐃᓐᓇᕋᒃᑯ ᐃᓱᒪᓪᓗᖓ 15-
ᒥᓂᔅᓯᒧᑦ ᐃᔅᓯᕙᐅᑕᕐᒥᑦ ᓇᖏᖅᓯᒐᓱᐊᕐᓂᐊᖅᑐᒋᓪᓗᖓ ᐊᒻᒪᓗ ᑕᒪᓐᓇᑐᐊᖅ ᐃᓱᒪᑐᐊᕆᓕᑲᐃᓐᓇᕋᒃᑯ. 
 
ᐃᖅᑲᓇᐃᔭᖃᑎᒋᑦᑎᐊᕈᒪᕙᒃᑲ ᐊᐅᓚᑦᑎᔨᐅᔪᑦ ᐱᔨᑦᑎᕋᐅᑎᐅᔪᓄᑦ ᑲᑎᒪᔨᐅᔪᑦ ᐊᓯᔾᔨᖅᑕᐅᔭᕆᐊᖃᕐᑐᓄᑦ ᐊᒻᒪᓗ 
ᕿᓂᕐᓂᕐᒥᑦ ᖃᓄᐃᑦᑐᓪᓚᕆᐅᓂᖏᓐᓂ ᑕᕝᕙᓂ ᓵᑦᑎᓐᓂ ᖃᑦᑏᓐᓇᐅᓂᖅᓴᐃᑦ ᐃᓄᐃᑦ ᐊᑯᓂᐅᓂᖅᓴᒧᑦ 
ᑲᒪᒋᔭᐅᓂᐊᕐᓂᖓᓄᑦ. ᓇᓂᓯᑦᑎᐊᕈᒪᕗᖓ ᐊᐅᓚᑦᑎᔨᐅᔪᓂᑦ ᐱᔨᑦᑎᕋᐅᑎᐅᔪᓄᑦ ᑲᑎᒪᔨᐅᔪᓂᑦ ᐊᑕᐅᑦᑎᒃᑯᑦ 
ᖃᐃᔪᒪᕗᑦ. ᖁᔭᓐᓇᒦᕈᒪᒻᒪᕆᑉᐸᕋ ᒥᔅᑕ ᐅᐊ ᐃᑲᔪᕈᓐᓇᑎᐊᕐᓂᖓᓄᑦ ᐅᕙᑦᑎᓐᓄᑦ ᐅᓪᓗᒥᐅᔪᖅ. ᖁᔭᓐᓇᒦᒻᒪᕆᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒻᒪᕆᒃ ᑯᓱᒐᖅ ᐊᒻᒪᓗ ᐅᐊ. ᑕᑯᒃᑲᓐᓂᓛᕆᕗᒍᑦ ᑭᖑᓪᓕᕐᒥ. 
 
ᓄᖅᑲᖁᔨᓕᖅᐳᖓ ᑲᑎᒪᑐᐃᓐᓇᕐᓂᐅᔪᒥᑦ. 
 
ᐅᖃᖅᑎ (ᑐᓵᔨᒃᑯᑦ): ᐅᑎᕆᐊᕐᓗᑕ ᑲᑎᒪᔾᔪᑎᔅᓴᓄᑦ, ᑲᑎᒪᔾᔪᑎᔅᓴᖅ 20. ᐅᓂᒃᑳᓕᐊᖑᔪᖅ ᑲᑎᒪᑐᐃᓐᓇᓂᕐᒧᑦ 
ᒪᓕᒐᒃᓴᓂᑦ ᐊᓯᖏᓐᓂᓪᓗ. ᐋᕆᐊᖅ. 
 

ᓈᓴᐅᑎᓕᒃ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ, ᑲᑎᒪᔨᕋᓛᓯ ᐃᓱᒪᔅᓴᓯᐅᖅᑯᑦ ᑎᑎᕋᖅᓯᒪᔪᒥᑦ ᓴᖅᑭᑕᐅᓯᒪᔪᖅ 58 
- 2(2) ᐊᒻᒪᓗᑦᑕᐅᖅ ᓄᖅᑲᕈᒪᓕᖅᑯ. ᓴᖅᑭᑕᐅᓯᒪᔪᖅ ᑎᑎᕋᖅᓯᒪᔪᖅ 58 - 2(2) ᐱᔭᕇᖅᑕᐅᕗᖅ ᐊᒻᒪᓗᑦᑕᐅᖅ 
ᐊᑕᐅᓯᖅ ᐱᖁᔨᕗᖔᒍᔪᖅ ᑲᔪᓯᕗᖅ ᐊᒻᒪᓗ ᐅᖃᖅᑎ, ᐱᒋᐊᖅᑎᑦᑎᕗᖓ ᐅᓂᒃᑳᓕᐊᖑᔪᖅ ᑲᑎᒪᑐᐃᓐᓇᓂᕐᒧᑦ 
ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᒥ ᓴᖅᑮᓯᒪᔪᖃᖅᑯ. ᐊᐃᑉᐱᖅᑕᐅᕚ? ᓇᑦᑎᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᖁᔨᕗᖓᕐᓯᒪᔪᖃᕐᒪᑦ. ᐊᐃᒃᐱᖅᑕᐅᕙ ᐱᖁᔨᕗᖔᕈᑦ. ᓇᑦᓯᖅ. 
ᐱᖁᔨᕗᖓᕈᑦ ᓇᒻᒪᒃᑯᖅ. ᓇᒻᒪᒃᓴᖅᑐᑦ ᐱᖁᔨᕗᖓᕈᑎᒥᒃ. ᓇᒻᒪᒃᓴᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖓᕈ ᑲᔪᓯᔪᖅ. 
 
ᓈᓴᐅᑎᓕᒃ 21, ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ 
 
ᓈᓴᐅᑎᓕᒃ 22, ᑲᑎᒪᔾᔪᑎᒃᓴᐃᑦ, ᑎᑎᕋᖅᑎ. 
 

ᓈᓴᐅᑎᓕᒃ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᑲᑎᒪᔾᔪᑎᒃᓴᐃᑦ ᑎᓴᕐᒥᕐᒧᑦ, ᐄᐳᕈᓪ 28, 2005:  
 
ᑲᑎᒪᔾᔪᑎᒃᓴᐃᑦ ᕿᑎᖅᑰᒧᑦ ᐄᐳᕈ ᑉᑦ, ᑉᔾᔾᑉᒧᑦ, ᖕ:ᕐᔾᒧᐊᖅᐸᑦ ᐅᓐᓄᓴᒥ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᒃᑲᓐᓂᓛᕆᕗᒍ ᑎᓴᒻᒥᕐᒥ, ᐄᐳᕈᓪ 28 ,2005 1:30-ᒥ. 
 
ᐃᖅᓱᒃᑎᖅ 
 
>>ᑲᑎᒪᓂᖅ ᓄᖅᑲᖅᑐᖅ 16:46 
 



 

 

 


